
AMESIAMINAWO LE NUWUWUƔI

 Ŋdi na mi, nyaselawo. Mina míaƒo nu na mía Aƒetɔ azɔ. Mawu
Gã, dziƒo kple anyigba Wɔla, Amesi ƒe Mawume ɖoɖo ɖo ɣeyiɣi

sia ɖi na mí ŋdi sia, be míasubɔ Wò. Ke na be, Aƒetɔ, le míaƒe dziwo
me la, míaɖe asi le mía ɖokuiwo ŋu blibo na Wò Mawume lɔlɔñu
kple na Gbɔgbɔ Kɔkɔe ƒe dɔwɔwɔ le mía me, be míatsɔ nusi Wò la
èdi be míanya la ana. Míaƒe didi enye be míanye Kristotɔ nyuitɔwo
wu kple Wò teƒenɔla nyuitɔwo wu. Ɖe Nàlɔ̃ awɔe na mía, esime míele
lala Wòm, le Yesu Kristo ƒe Ŋkɔ me. Amen.

Minɔ anyi. [Amea ɖe gblɔ be, “Miɖe gbedodoɖavɔwo
ɖa?”—Tala.] Ɛ.̃
2 Dzi le mía dzɔm ŋutɔ be míegale afisia ake, le—le Fia gã la ƒe dɔ
me. Eye míedo taflatse, míawo, ake, be nɔƒe mele mía si na amewo
o, gake ɖeko míedze…Míadze agbagba awɔ ŋutete kekeake si míate
ŋui, le nɔnɔme sia me.
3 Azɔ, ame geɖewo tsɔ takuviwo kple biabiawo daɖe nu dzi le afisia
be woado gbe ɖa ɖe wo ta. Ke ɖeko meƒo te wo ɖe akpa ɖeka; menye
be meɖe kɔ le wo ŋu o, gake mado gbe ɖa ɖe wo ta emegbe, vivietɔ ne
me…sigbe, ke fiẽ sia. Mawɔe le ŋdi sia, eye le zã sia hã me ake, ne…
Ekema mado gbe ɖa alala Mawu ƒe Gbɔgbɔ hena dɔyɔyɔ, ke ɣemaɣie
medi be mado gbe ɖa—ɖe takuviawo kple nuwo ta.
4 Ke kuɖe biabia tɔxɛwo ŋu la, Billy tsɔ wo katã, ɖesiaɖe, nam.
Wole abe alafa etɔ̃ lɔƒo ene, ke ɖeko, medo le xɔa me laa. Mikpɔea,
Mele wogbɔ kpɔm kabakaba, ke wo dometɔ ɖesiaɖe, si gbɔ mate ŋu
akpɔ ko. Ke makpɔ wo gbɔ kaba ŋutɔ alesi ko mate ŋui. Nyemate
ŋu aɖo wo katã gbɔ ɖekaɖeka o. Ɖeko medoa asi ɖa, wòle be matsɔ
ɖeka ko, agblɔ be, “Aƒetɔ, esiae wòanyea, alo esiae wòanye?” Nenema
tɔgbe, elabena wole, hiã me, wo dometɔ ɖesiaɖe, biabia ŋutɔŋutɔwo
wonye; nanewo, si ɖikekea ɖeke mele me be, ehiã be mía kple
ameawo míaƒo nu tso wo ŋuti. Eye me…Dzaa la, minyaa, ɣeaɖewoɣi
la Gbɔgbɔ Kɔkɔe ate ŋu agblɔ nane kuɖe eɖe ŋuti le esiwo mexlẽ la
dome, esi atsi nye dzi dzi; ke megatrɔ yina ake, akaka eme vaseɖe esi
make ɖe eŋu. Ne menye nenem o la, ɖeko medoa asi ɖa hetsɔa wo ko.
5 Azɔ, mí katã míedi be míagblɔ, ŋdi sia, ado gbe na amesiwo
le dukɔa ƒe go kemɛ me. Míedi be míado gbe na nɔviawo ŋdi
sia to kaƒomɔ̃ dzi, ɖo ɖe New York City; Beaumont, Texas;
Prescott, Arizona; Tucson, Arizona; San Jose, California; Connecticut;
Gainesville, Georgia; kple New Albany, Indiana; le dukɔa me ƒe akpa
sia kpa. Míele gbe dom na mi le Aƒetɔ Yesu ƒe Ŋkɔa me.

6 Ŋdi sia, le Indiana la, ŋkeke la dzeani ŋutɔ. Tsi dza na mí le etsɔ
si va yi ƒe zã me esi na be xexeame dze akɔ anyi. Ale míele…Agbadɔa
me yɔ fũ, eye amesiame le Kwasiɖa sukua ƒe nufiafia la lalam, kple
mɔkpɔkpɔ gãa ɖe. Eye meka ɖe dzi be Mawu ƒe yayra ƒe kesinɔnu anɔ
mia dzi le keke afima.
7 Ke míele mɔkpɔkpɔ me be, eteƒe madidi o kpuie la, míakpɔ—
míakpɔ mɔnua ɖe si asu mía si, afisi mí katã míate ŋu ava ƒo ƒu ɖo,
ɖewohĩ ate ŋu anye agbadɔ gãa ɖe te, afisi mese amekpɔkplɔ ŋkɔ le
menye kɔtɛ be maɖe gbeƒã kuɖe Fuwɔme Adrẽ mamlɛa siwo le Biblia
me la ŋu le.
8 Ke azɔ la, ale bene míaganɔ nusɔsrɔ̃ gã sia dzi eteƒe nadidi akpa
o ŋdi sia la…Medi Aƒetɔ ŋku me, henɔ bubum be, “Nuka mate ŋu
agblɔ?” esi menya be esia ate ŋu anye míaƒe takpekpe mamlɛtɔ si
ɖewohĩ míawɔ la. Aƒetɔ ƒe Vava gogo ŋutɔ!
9 Mekpɔ be, le nyagblɔdoŋgɔ la megbe si va me le California
la, aƒewo, kple teƒea ɖewo le afima, siwo le to yim ade asibidɛ
blaetɔ̃ sinu le gaƒoƒo ɖeka me, agbogblowo le fefem hele ŋeŋem
dze eme. Ke womenya nusie le nusia wɔm o. Míeɖo nuwuwu. Aƒe
siwo wotu ga dɔlla akpe alafawo, wole to yim. Mekpɔ tanya gã ɖe le
nyadzɔdzɔgbalẽ me, fotoe, esi mebu be mahe vɛ fiẽ sia, elabena medi
be maƒo nu tso nane ŋu le fiẽsi me si kuɖe eŋuti la.
10 Ke, le fiẽ sia la, míawɔ gbedodoɖa ɖe dɔnɔwo ta. Miva le
fiẽ, ga atɔ,̃ adẽ, alo ɣeyiɣi si mee ko. Míele egɔme dze ge kaba,
mebui nenema, ale be amewo nate ŋu adzo kaba, eyata mixɔ míaƒe
gbedoɖameta gbalẽviwo. Eye míele gbe do ge ɖa ɖe dɔlelélawo ta,
ne Aƒetɔ la lɔ.̃
11 Azɔa, le tame bubu geɖe kple gbedodoɖa vɔ megbe be, “Nukae
dze be mawɔ?” esi menya be gbeɖeka kokoko mava ɖo nya ŋuti le
nusi megblɔ le afisia la ta la…Ke metso nya me, alo mese le menye
be Gbɔgbɔ Kɔkɔe lae kplɔm be maƒo nu ŋdi sia kuɖe nyagblɔɖi ŋuti,
ale be wòana nyanya mí ɖeƒomevie. Mikpɔea? Enye nane si míe…Ne
womena nyanya mí o, eye nane va dzɔ kpoyii la, ele be míanya nu tso
eŋu. Gbɔgbɔ Kɔkɔe la tsɔe na mí, be míana toklã amewo kuɖe vavawo
ŋuti. Minyaa, Biblia gblɔ, bena, “Mawu mawɔ naneke o negbe ɖe
Wòɖee fia Eƒe dɔla, nyagblɔɖilawo hafi.” Eye—eye alesi Yesu xlɔ̃ nu
amewo, le nusi gbɔna dzɔdzɔ ge ŋuti; alesie nyagblɔɖilawo xlɔ̃ nu
amewo, bena nu la ava me. Eye etsɔ ɖe míagbɔ azɔ, le ɣeyiɣi gã si
me míele agbe le la me, be míakpɔ agbenɔɣi si me míele agbe le,
kple nusi le dzɔdzɔm la, nusi le dzɔdzɔ ge le agbenɔɣi sia me. Eyata
nenem tanya saga siwo ŋuti míexlẽna nu le ɣeaɖewoɣi la, ele nye dzi
dzi be—be maƒo nu tso wo ŋuti na amewo ŋdi sia.

12 Azɔ mina míaʋu míaƒe Bibliawo ɖe Mateo ta 24lia me, eye
míaxlẽ Nya la ƒe akpa aɖe. [Nɔviŋutsu Branham ku vehlo me—Tala.]
Taflatse. Abe mɔnua ɖe si—si me míakpɔ tometia le na míaƒe nuxexlẽ
kple tanya la.
13 Azɔ, miɖo ŋku dzi be ɖe míele nusia fia ge abe Biblia sukuxɔ
me ene, blewu. Mitsɔ miaƒe nuŋlɔt̃iwo kple agbalẽ. Ŋɔŋlɔ geɖewo li
meŋlɔ̃ daɖi ɖe afisia, si—siwo míate ŋu aŋlɔ̃ daɖi. Eye míayi aƒe me
aɖasrɔẽ, elabena esia le ko abe Kwasiɖa suku ƒe sukuxɔ me ene, bene
míate ŋu anya, eye míaxɔ toklã ahadzra ɖo ɖe ɣeyiɣi si me míele
agbe le la ŋu.
14 Le Mateo Kɔkɔe ƒe Agbalẽ me. [Nɔviŋutsu Branham ku vehlo
me—Tala.] Taflatse. Kpukpui 24 lia…Alo, ta 24 lia, boŋ, adze egɔme
kple kpukpui 15 lia, medi be maxlẽ Eƒe Nya la.

Azɔ ne míakpɔ aƒedo ƒe ŋunyɔnu, si wogblɔ ɖi to nyagblɔɖila
Daniel dzi la, anɔ tsitre le kɔkɔeƒea la, (amesi le exlẽm la, nese
egɔme:)
Ekema amesiwo le Yudea la nasi ayi towo dzi:
Amesi le xɔ ta—xɔ ta la megaɖi va tsɔ naneke tso eƒe me yii

o:
Eye amesi le abɔ me la megagbugbɔ va tsɔ eƒe avɔ yii o.
Ke baba na amesiwo fu le wo ƒo, kple amesiwo le notsi nam

le ŋkeke mawo me!
Ke mido gbe ɖa bena miaƒe sisigbe nagadze vuvɔŋɔli, alo

sabat-ŋkeke dzi o:
Elabena le ɣemaɣi me xaxa gã lava, esi meva kpɔ tso xexeame

ƒe gɔmedzedze vaseɖe egbegbe o, eye, megale vava ge akpɔ o.
Eye ne womeɖe ŋkeke mawo dzi o la, ekema ŋutilãa ɖeke meli

akpɔ ɖeɖe o: ke le ametiatiawo ta woaɖe ŋkeke mawo dzi.
Ekema ne amea ɖe agblɔ na mi bena, Kpɔ ɖa, Kristo la le afii,

alo ele afii la; migaxɔe se o.
Elabena aʋatso Kristowo, kple aʋatso nyagblɔɖilawo atsi tre,

eye woafia dzesi gãwo kple nukunuwo, bena; ne woate ŋui la,
woaflu ametiatia la gɔ̃ hã.
Kpɔ ɖa, megblɔe ɖi na mi.
Eyaŋuti ne woagblɔ na mi bena, Kpɔɖa, ele gbedzi; migayi o:

kpɔ ɖa, ele xɔgã me; migaxɔe se o.
Elabena alesi dzi kea dzo le ɣedzeƒe, eye wòklẽna ɖe ɣetoɖoƒe

la; nenema ke lanye Amegbetɔvi la ƒe vava.
Afisi ke nukuku le la, afima hɔw̃o ƒoa ƒu ɖo…

15 Azɔ, hena Tanya ade la medi be matsɔ kpukpui 24 lia, be mate
gbe ɖe kpukpui sia dzi na míaƒe Kwasiɖa sukua le ŋdi sia. Ke miɖo
to nyuie esi magaxlẽ esia, ake.

Elabena aʋatso Kristowo, kple aʋatso nyagblɔɖilawo atsi tre,
eye woafia dzesi gãwo kple nukunuwo, bena; ne woate ŋui la,
woaflu ametiatia la gɔ̃ hã.

16 Azɔ abe tanya ene ŋdi sia la, alo nyati ene, boŋ la, medi be matsɔ:
Amesiaminawo Le Nuwuwuɣi. Eyae nye Tanya si ŋuti medi be maƒo nu
le, alo nyati la: Amesiaminawo Le Nuwuwuɣi.
17 Mexɔe se be míele nuwuwuɣi. Mesusu be ame ɖesiaɖe kloe si…
Ŋɔŋlɔ xlẽla, alo ŋutɔ hã xɔ—xɔsetɔ ɖesiaɖe ko, nya bena míeɖo
xexeame ŋutinyawo ƒe nuwuwu. Megahiã be woaŋlɔ nu tso eŋu o,
elabena amea ɖeke mele anyi tsi ge si ava xlẽe o. Fifi enye ɣeyiɣi ƒe
nuwuwu la. Ɣekaɣi tututue, nyemenya o. Afika tututu eteƒe adidi ase
ɖo, Mawudɔla siwo le Dziƒo ŋutɔ hã menya ɣeyiɣi ma alo gaƒoƒo ma
o. Gake Aƒetɔ Yesu gblɔ na mi, bena, ne nusiawo si kpɔm míele fifia
la de asi eme vava la, ekema míakɔ míaƒe tawo dzi elabena miaƒe
xɔxɔgbe la gogo. Azɔ, gɔmeɖeɖe kae le “gogo” la si, nyemenya o.
Egɔme ate ŋu anye be…
18 Sigbe alesi dzɔdzɔmenunyalawo gblɔe nyitsɔ laa ene, le televizin
dzi, esi wole nu ƒom tso anyigba ƒe fefe gã si didi légbe de agbadroƒe
akpe nanewo ŋuti la bena egbɔna ŋeŋe ge adze eme. Wobia biabiae
bena, “Ɖe afima ate ŋu aŋe dze mea?” Los Angeles gblɔm wole, si
nye Ɣetoɖoƒe Ƒuta. Ke mia dome ame geɖewo kpɔ alesi wotsɔ radar
ti eyome, heto eme yi…efe le San Jose ƒe gu me, heto Alaska me do,
heva to Aleutitɔwo ƒe Ƒukpowo me heyi le atsiaƒu me, abe agbadroƒe
alafa eve sinu ene, hegatrɔ va San Diego afii, zɔ ƒoxlã Los Angeles,
eye wòva afisia, nye akplo gã gblotoo aɖe sɔŋ.

Ke anyigbaʋuʋu siawo katã si miekpɔna la wonye volcano lɔ nu
ƒoƒo le gumeto ƒuƒlu la me, sigbe, ema me ene. Nyemate ŋu ayɔ
ŋkɔ si—si woyɔ nɛ la o. Gake la, ne numa ʋuʋu la, enana bena
anyigbaʋuʋu dzɔna esiwo teƒe míekpɔ le Ɣetoɖoƒe Ƒuta. Azɔ efé keke
va yi légbe. Eye dzɔdzɔmenunyalawo gblɔ bena, ɖeka…
19 Ŋutsu la gblɔ na ame evelia bena, “Ɖe esia ate ŋu aŋe dze emea?”

Eɖo ŋu be, “Menye be ‘ate ŋu o,’ ke boŋ le ŋeŋe ge.”
Ebe, “Evɔ ɖewohĩ, manye le míaƒe dzidzimea me o ɖe?”
Egblɔ bena, “Le minuti atɔ̃ siwo gbɔna la me, alo ƒe atɔ̃ siwo

gbɔna la me. Míenya ɣekaɣi tututu o.”
20 Le kwasiɖa sia me, wotsɔ nyadzɔdzɔgbalẽ ƒe nu si woŋlɔ gãa ɖe
ɖo ɖem, kuɖe aƒe gã siwo xɔ dɔlla akpe alafa ŋu alesi wodze hele

gbe ɖem, eye amewo le ʋuʋum. Ke womenya alesi woawɔ anɔe te o.
Mɔnua ɖeke meli woanɔe te o. Mikpɔea, Mawu at ŋu awɔ nusianu si
Wòdi be yeawɔ la, eye amea ɖeke meli ate ŋu agblɔ alesi wòawɔe
la Nɛ o.
21 Mietuna aƒewo, miate ŋu atsɔ dzɔdzɔmenunya awɔ nuwoe, ke
Mawue nye Amesi wɔ dzɔdzɔmenunya. Aleke pɛ miate ŋu axe mɔ
Nɛ mahã? Ate ŋu atsrɔ̃ anyigba ŋdi sia kple yɔewo ne Elɔ.̃ Ɖe miede
dze siea, Ate ŋu aƒo nu yɔewo nadzɔ, eye le gaƒoƒo afã me la woɖo
kɔ ɖe to me ade agbadroƒe blaene, mikpɔea, naneke meli si…eye
woaɖu amewo woavɔ le anyigba dzi. Eyae nye Mawu. Nusi Wòlɔ̃ lae
Wòwɔna. Ele eɖokui si, le Ye ŋutɔ me.
22 Azɔ, esi míele kpeɖodzi li kɔ ɖi alea míekpɔ, bena ɣeyiɣi si me
míele agbe le fifia la, mesusu be anyo be míagate gbe ɖe nusiawo
dzi eye míana nɔnɔme wo, esi wònye be woʋu Nutrenuawo vɔ la,
eye míadi nyateƒe si le nusiawo me, abe alesi Mawu wɔ nuteƒe na mí,
kple Eƒe amenuveve ene, ale be wòfia nusiawo mí.
23 Medi be miade dzesi afisia le Mateo 24 me, Yesu zã nyagbe
“Kristowo,” K-r-i-s-t-o-w-o, “Kristowo.” Menye Kristo o, ke boŋ
“Kristowo,” bubunu geɖe, menye bubunu ɖeka o. “Kristowo.”
Eyata, nyati Kristo gɔme enye “Amesiamina.” Ekema nenye
“amesiamina la,” manye ame ɖeka o, ke boŋ wo sɔgbɔ, xɔ amisisi,
“amesiaminawo.” Mikpɔea?
24 Le go bubu me la, ne Edi be yeaɖe eme ale be míate ŋu ase egɔme
nyuie ɖewo kple ɖewoe la, Agblɔ bena, “Le ŋkeke mamlɛwo me la
aʋatso amesiaminawo, atsi tre.” Azɔ, edze abe nusi mate ŋu ava me
o ene, mikpɔea, nyagbe ma sin ye “amesiamina.” Gake milé ŋku ɖe
nyati si kplɔe ɖo ziɖeka la ŋuti, “kple aʋatso nyagblɔɖilawo,” n-y-a-
g-b-l-ɔ-ɖ-i-l-a-w-o, bubunu geɖe.
25 Azɔ, amesiamina, enye, “amea ɖe si le gbedeasia ɖe tsɔm.” Ke
mɔnu ɖeka hɔ̃ si dzi woate ŋu ahe gbedeasi aɖe vɛ le la enye
to amesiamina dzi, eye amema lanye nyagblɔɖila, si wosi ami na.
“Aʋatso nufiala amesiaminawo, atsi tre.” Nyagblɔɖila fiana nusi eƒe
gbedeasi la nye. Nufiala amesiaminawo, ke wonye amesiaminawo
gake aʋatso nufiafiae le wo si. Amesiaminawo, “Kristowo,” bubunu
geɖee; “nyagblɔɖilawo,” bubunu geɖee. Ke ne nane li nenema nye—
nye Kristo la, bubunu ɖeka tɔ la, ekema ele be amesiawo lanye
“amesiaminawo,” esiwo ƒe nyagblɔɖi si enye nusi fiam wole la anye
vovototo, elabena wonye amesiamina, siwo wosi ami na.
26 Azɔ, esia nye Kwasiɖa suku nufiafia, míedi be—be míadze
agbagba ahe nusia va nukpɔkpɔ me vavã, to Ŋɔŋlɔawo me, menye

nusi ame tutɔ aɖe gblɔ tso eŋuti o, ke boŋ esime míanɔ Ŋɔŋlɔãwo
ɖeɖe ko xlẽm la.

Miate ŋu agblɔ be, “Aleke nusia ate ŋu anye ɖo? Ɖe
amesiaminawo…? Nuka amesiawo nye?”
27 “Kristowo,” K-r-i-s-t-o-w-o, amesiamina. “Kristowo, kple
aʋatso nyagblɔɖilawo.” Wonye amesiaminawo, gake wonye aʋatso
nyagblɔɖilawo!

Yesu gblɔ, bena, “Tsi dzana ɖe amedzɔdzɔe kple ame
madzɔmadzɔ siaa dzi.”
28 Azɔ, amea ɖe ate ŋu agblɔ nam bena, “Èxɔe se be amisi
si le amemawo dzi fia be enye Gbɔgbɔ Kɔkɔe ƒe amisisia?” Ɛ,̃
amegã, Mawu ƒe Gbɔgbɔ Kɔkɔe vavã lae le amea dzi, ke hã wonye
aʋatsotɔwo.

Azɔ miɖo to nyuie be miakpɔ nusi Wògblɔ la ɖa. “Eye woafia
dzesiwo kple nukunuwo, ale gbegbe be ne ele bɔbɔe la woaflu
Ametiatiawo ŋutɔ hã.” Ke wonye amesiwo wosi ami na kple Gbɔgbɔ
Kɔkɔe vavãtɔ la. Menya be esia ɖi abunɛnya ŋutɔ, gake míele ɣeyiɣi
ŋudɔ wɔ ge be míatsɔ Nya la aɖe egɔme, bena nusia nye ALE AƑETƆ
GBLƆ LA, Nyateƒe la.
29 Azɔ mina míaʋu míaƒe Bibliawo, le aɖabaƒoƒo ɖeka me, ɖe Mateo
ta 5 lia me, eye míadze egɔme kple—kple kpukpui 45 lia, eye
míakpɔe azɔ le esime míele exlẽm le Ŋɔŋlɔawo me hena ɣeyiɣi ʋeea
ɖe. Eye emegbe, ne míekpɔ afima vɔ la, nukae, míagana mí…Ekema
miawo la, ne míete ŋu xlẽ ye katã o la, ekema miatsɔ miaƒe Biblia;
eye—eye miagate ŋu axlẽe le miaƒe dzodzo le afisia yi aƒe me vɔ
megbe, ale—ale miaxlẽ nu kuɖe alesi Biblia gblɔ tso nusia ŋuti.
30 Azɔ be míawɔ míaƒe ɣeyiɣia ŋudɔ nyuie, ale be miakpɔ nya—
nyateƒe si gɔmeɖoɖo lina, elabena nya siwo ɖi vɔṽɔ̃ la gblɔm mele.
Aleke Gbɔgbɔ Kɔkɔe ate ŋu asi ami na aʋatso nufiala ɖo? Gake eyae
nye nusi Yesu gblɔ be ava eme.

Azɔ, Mateo, ta 5 lia, kpukpui 45 lia, mina míaxlẽe azɔ. Mina be
míatsɔe, alo adze egɔme le—le megbe vie, le 44 lia me.

Ke nye la mele egblɔm na mi bena, Milɔ̃ miaƒe ketɔwo, miyra
amesiwo ƒoa fi de mi, miwɔ nyuie na amesiwo lea mi ɖe ke
me,…mido gbe ɖa ɖe amesiwo ƒoa ɖi mi la ta, eye amesiwo le
mia yome tim la ta;
Bena ne miazu mia Fofo si le dziƒo la ƒe viwo: elabena

eyae nana eƒe ɣe dzena na ame vɔɖ̃iwo…, kple ame
nyuiwo eye wònana tsi dzana na ame dzɔdzɔewo kple…ame

madzɔmadzɔwo. (Tsi dzana na ame vɔɖ̃i la alesi tututu
wòdza nae na ame nyui hã.)

31 Azɔ be makplɔ esia ɖo ayi, nyagblɔɖi bubu si ƒo nu tso nusia ke
ŋuti gbɔ la, mina míake Hebritɔwo ta 6 lia, hena kpuikpui evelia si
dze esia yome la, afisi Paulo gbugbɔ ɖo ŋku numa ke si Yesu gblɔ la
dzi le. Pauloe, le nu ƒom azɔ. Esime miele edim la…Ke mi amesiwo
le egodo le radio dzi la, mitsɔ miaƒe Bibliawo daɖe mia ɖokuiwo gbɔ
kpe ɖe pepa ŋu, eye miadi esia azɔ. Hebritɔwo, ta 6 lia, Paulo ŋlɔ̃ nu
ɖo ɖe Hebritɔwo, hetsɔ vɔvɔliwo kple kpɔɖeŋuawo le wo fiam, hele
wo kplɔm tso Yudatɔnyenye me va Kristotɔnyenye me, hele wo fiam
alesie nu xoxoawo nye vɔvɔli na nusiwo gbɔna la. Paulo le nu ƒom
azɔ, Hebritɔwo 6.

Eyata mina míagblẽ Kristo (K-r-i-s-t-o, bubunu ɖeka) ƒe
nufiafia ƒe gɔmedzedze ɖi, eye míade ŋgɔgbe ate ɖe blibonyenye
ŋuti; bene míagaɖo dzimetɔtrɔ…tso dɔwɔwɔ kukuwo me,
kpakple Mawu dzixɔse.
Kple…nyɔnyrɔ̃ ŋuti nufiafiawo, kple asidada ɖe ame dzi, kple

amekukuwo ƒe tsitretsitsi, kpakple ʋɔnudɔdrɔ̃ mavɔ ƒe gɔme anyi
o.
Eye míawɔ esia, ne Mawu ɖe mɔ.
Elabena amesiwo me woklẽ ɖo kpɔ, eye woɖɔ dziƒo ƒe nunana

kpɔ, eye wozu Gbɔgbɔ Kɔkɔe ƒe gomekpɔlawo,
Medi be mahe miaƒe susuwo vɛ le minuti ɖeka me. Ɖe miede dze

sii, bena enye “nunana,” eye menye “nunanawo,” “dziƒo nunana” o
mahã? Gake, “dziƒo nunana,” bubunu ɖeka; “Kristo,” bubunu ɖeka;
“nunana,” bubunu ɖeka.

…dziƒo nunana, eye…wozu Gbɔgbɔ Kɔkɔe, ƒe gomekpɔlawo,
Eye woɖɔ…Mawu ƒe nyanyui la se,…(woɖɔ nuka kpɔ?)…

Mawu ƒe nyanyuie, kple xexe si le vava ge la ƒe ŋusẽ la kpɔ,
Eye wogade megbe la, asẽ na wo bena woagawɔ wo ɖokui

yeyee hena dzimetɔtrɔ; le esi wogaklã Mawuvi la ɖe atitsoga ŋu
na wo ɖokui, eye wona wodo ŋukpẽe la ta.
Elabena, (miɖo to) anyigba…si noa tsi si dzana ɖe edzi

agbadre, be wòamie amagbe si nyo na amesiwo ŋlɔẽ la, xɔa
yayrawo tso Mawu gbɔ:
Ke ne emie ŋuwo kple srẽwo la…ezu vlo, eye wòtsɔ ɖe fiƒode

gbɔ; esi ƒe nuwuwu nye fiafiã.
32 Azɔ mitsɔ esia sɔ kple Mateo 5:24 ake. Mide dze sii, Yesu gblɔ be
tsidzadza kple ɣe vana anyigba dzi, bena Mawu dɔe ɖa be woanyo
nuɖuɖu kple nu bubuwo na amewo le anyigba dzi. Eye wodɔna

tsidzadza ɖa ɖe nuɖuɖu ta, si enye amagbewo. Gake gbewuwlui,
gbewo, esi wònye be wole agblẽa me ta la, wokpɔa gome le nu ɖeka
ma ke me. Tsidzadza ɖeka si nana be lu tsina la eyae nye tsidzadza
ma ke si nana be gbewo hã tsina.
33 Ale gbegbe mesrɔ̃ nu kuɖe numa ŋuti kpɔ, esime medo go
Pentekostetɔwo la! Eye esia nye nusɔsrɔ̃ gãa ɖe nam. Mekpɔ ame eve,
ɖeka…Nyemese aɖeyeye dodo kpɔ tsã o. Ɖeka ƒo nu kple aɖeyeye,
eye evelia ɖe egɔme, atso amesia dzi ayi ame kemɛ dzi. Eye woagblɔ
nyateƒe, wogblɔna bena, “Ame geɖewo le afisia fiẽ sia si wòle na
be woatrɔ dzime. Nyɔnua ɖe kple ŋutsua ɖe li, woa kple eve.” Eye
amewo atso ayi vɔsamlekpui gbɔ.

Mesusu be, “Edzeani loo!”
34 Eye emegbe kple Gbɔgbɔ Kɔkɔe ƒe nunana sue ma la, meƒo nu
kple ameawo, ale ko bena, minyae, le sidzedze dzimenya me, mɔnu
suea ɖe ko wònye be manyae. Ke wo dometɔ ɖeka nye Kristotɔ vavã,
eye wònye Kristo ƒe subɔla vavã, ke ame evelia nye ayemenuwɔla.
Eye wo dometɔ ɖeka, amesi nye ayemenuwɔla la, li kple nyɔnu ɖa
yibɔ tɔa ɖe, hegaɖo nya kple ɖa hẽ tɔa ɖe eye wòdzi vi eve le eƒe
dɔme. Enyo, edze keŋ, le ŋutega la me; mate ŋu asẽ nu o. Eye meƒo
nu nɛ tso eŋuti. Ekpɔm duũ hezɔ to xɔ godo yi.
35 Azɔ metɔtɔ, kakaka glo. Mesusu be meɖo mawudɔlawo dome,
ke mebia ɖokuinye se be ɖe gbɔgbɔvɔw̃o boŋ domee meɖoa. Aleke
nusia ate ŋu anɔ nenema ɖo? Nyemate ŋu ase eme o. Eye anɔ abe ƒe
geɖewo ene la meɖe nye asiwo le eme, vaseɖe gbeɖeka esi…

George Smith, ŋutsuvi si zɔna kple vinyenyɔnuvi la, etsɔ ɖeka
si va yi la nye kpakpli, míeyi ɖe teƒe ma si mɔt̃e xoxoe la le la afisi
meyina ɖadoa gbe ɖa.

Eye esi menɔ afima le ŋkeke eve megbe la, Gbɔgbɔ Kɔkɔe gatrɔ
Ŋɔŋlɔ sia vɛ nam: “Elabena tsi dzana ɖe anyigba dzi agbadre be
wòamie amagbewo, ke ŋuwo kple srẽwo hã nɔa agbe ɖe tsidzadza
ma ke ŋu, esi ƒe nuwuwu nye fiafiã.” Wole agbe ɖe Mawu ƒe agbe-
nana ƒe dzɔƒe ɖeka ma ke ŋu. Ale mese egɔme. “To…” Yesu gblɔ be,
“To woƒe kutsetsewo dzi woadze si wo.”
36 Azɔ, eyata, tsi si dzana na dzɔdzɔme numiemie siwo le anyigba
dzi la, enye kpɔɖeŋu na Gbɔgbɔme tsidzadza si nana Agbe Mavɔ,
si dzana ɖe Hame la dzi, elabena mieda ŋkɔ ɖe edzi be adatsi kple
keletsi. Ke tsidzadza wònye, si kɔna ɖe anyi tso Mawu ƒe Gbɔgbɔ la
gbɔ, ɖe Eƒe Hame la dzi.
37 Mide dze sii, enye nane si le saga le afisia. Mikpɔea? Esime
nukuawo yi anyigba me la, togbɔ be woyi afima hã la, wonye ŋuwo
hafi dze gɔme. Ke le afima la, lu si yi anyigba me, kple gbewo la,

gbewo wonye hafi dze gɔme. Ke gbe ɖesiaɖe la, le eƒe miemie ŋɔli la,
egaɖenɛ fiana ake, bena enɔ gɔmedzedzea ŋutɔŋutɔ me.
38 “Eye woaflu Ametiatiawo ne ele bɔbɔe,” elabena tsidzadza ɖeka
ma nom wole, yayra ɖeka mae, hele dzesi ɖeka mawo ke fiam,
nukunu ɖeka mawo ke. Mikpɔea? “Woaflu ame, alo woaflu Ametiatia
la ne ele bɔbɔe.” Azɔ, ŋu mate ŋu agbe be yemenye ŋudza o, eye
nenemake lu hã mate ŋu agbe be yemenye lu o; esia nye nusi
ɖesiaɖe ƒe Wɔla ɖo ɖi nɛ le gɔmedzedzea me. Emae nye Ametiatiawo.
Tsidzadza ma kee!
39 Ɣe si dzena le ŋdi heklẽna ɖe anyigba katã dzi, abe alesi wòle
ewɔm le ŋkeke sia dzi ene esi mee míele agbe le la. Eye ɣe la, ɣe
ɖeka ma si dzena le Ɣedzeƒe la enye ɣe ɖeka si ɖoa to ɖe Ɣetoɖoƒe.
Eye ɣe ma la wodɔe ɖa be wòana nukuwo naɖi le anyigba, si wotsɔ
wɔ míaƒe ŋutilãwoe la dzi.
40 Miele agbe ɖe nunyiame siwo ku la ŋuti. Nenema ko nàte ŋu anɔ
agbe lae. Ke ne ele be gbesiagbe nane naku kokoko hafi nànɔ agbe, le
dzɔdzɔme nu la, ekema ɖe menye nyateƒe bena hafi wò…Wò ŋutilã
nanɔ agbe ɖe nunyiame siwo ku la ŋuti, hena agbe dzɔdzɔmetɔa
la, ekema ele be Nane naku ɖe tawò, le gbɔgbɔ me, be wòaɖe wò
gbɔgbɔmegbe la hã. Eye Mawu, va zu nulékpɔa, ŋutilã, heku bene
míate ŋu anɔ agbe. Hamea ɖeke meli, nu bubua ɖeke mele xexeame
si ate ŋu aɖe wò o negbe Mawu ko. Eya ko ŋue wòle agbe ɖo.
41 Azɔ to Ŋɔŋlɔawo me. Yesu enye Nya la. “Le gɔmedzedzea me Nya
la li. Eye Nya la va zu ŋutilã eye wònɔ mía dome. Le gɔmedzedzea
me Nya la li, eye Nya lae nye Mawu. Eye Nya la va zu ŋutilã, Esi
nɔ agbe, le mía dome.” “Eye ame manɔ agbe ɖe abolo ɖeɖe ko ŋuti
o,” le ŋutilã nu, “ke boŋ ɖe Nya sia Nya si doa go tso Mawu ƒe nu
me la ŋuti.” Ekema, mikpɔa, míenɔna agbe ɖe Nya la ŋu, ke eyae
nye Mawu.
42 Azɔ ɣe tona nuwo katã tame henana nukuwo ɖina. Azɔ, mate ŋu
ana wo katã naɖi zi ɖeka o. Esime wòle dzi liam, hele tsitsim ɖedzi
la, anɔ ʋaʋã dzi ʋuu ava zu kpe blibo.

Nenema ke wògale, egbe, kple Hamea hã. Edze egɔme le eƒe fẽa
me, le keke viviti ƒe agbenɔɣia me, esi me wònɔ anyigba me. Azɔ etsi
va ɖo tsitsi me. Eye míate ŋu akpɔe, petee, alesi Mawu to dzɔdzɔmea
me ɣesiaɣi la…
43 Màte ŋu atɔtɔ dzɔdzɔmea o. Eyae nye kuxi si li egbe. Míele
tuwówówo wom ɖe yame, kple ɖe atsiaƒu me le gama, hele egbam le
ewóm le afisiafi kple tuwówówo. Anyikɔ ma ko gbam miele ɣeawo
katã ɣi, hele nu dam ɖe eme. Mietso atiwo kpɔ ɖa; ahom yawo ava
lé mi. Mixe mɔ na tɔsisi ko kpɔ ɖa; ayɔ agbagba.

Ele be miadi alesi Mawu wɔna nuwoe eye miazɔ ɖe edzi. Miewɔ
amewo wozu kɔmahatsɔŋkɔmemewo le hamewo kple ɖoɖowɔhawo
me; mikpɔ nusi le mía si la ɖa! Minɔ mɔ si Mawu ta ɖi nɛ la dzi.
44 Ke, mikpɔa, “Edɔ tsidzadza ɖa,” míatrɔ yi míaƒe tanya la gbɔ, “na
ame dzɔdzɔewo kple ame madzɔmadzɔwo.” Yesu le egblɔm na mí le
afisia azɔ, le Mateo 24 me, bena esia anye dzesi le nuwuwuɣi.

Azɔ, nenye nuwuwuyi la ko wòle be wòanya dzesi sia la, ekema
ele be esia nanye Nutrenuawo ƒe ʋuʋu megbe. Mikpɔea? Enye
nuwuwu ƒe dzesi. Eyae lanye, ɣeyiɣi si me nusiawo ladzɔ, anye
nuwuwuɣi la. Eye anye dzesi aɖe, azɔ, ale be Ametiatiawo matɔtɔ
le nenem nuwo me o. Ɖe mikpɔ nusia? Ekema, ele be woaɖee afia,
aklo nu le edzi.
45 Mide dze sii be, lu kple gbewo siaa le agbe ɖe Amisisi ɖeka si tso
Dziƒo la ŋu. Woa kple eve dzɔa dzi ɖe Eŋu.

Meɖo ŋku esia dzi, megatrɔ yi ɖe nusi dzɔ le afima gbemagbe le
Green’s Mill la gbɔ. Me—mekpɔ ŋutega ma do. Eye wònye anyigba
gãa ɖe, ke ele nogo kpeɖo. Eye gbã la, Nukuwula aɖe va yi. Medi
be mada esia ɖe mia ŋgɔ. Milé ŋku ɖe nusi va yi gbã la ŋu, emegbe
nusi kplɔ esia ɖo. Eye esi Amesi do awu ɣi la va yi hekpe anyigba
la ɖo, kple nuku ƒaƒa vɔ la, emegbe le Eya yome la ame bubu zɔ va,
le awu yibɔ me, edze ame drã ŋutɔ ene, eɖiɖi va yi dze Eyome, hele
gbe vɔw̃o wum. Eye esi nusia va eme vɔ la, emegbe mekpɔ be nuku
eveawo mie. Eye esi womie la, ɖeka nye lu eye evelia nye gbe vɔ.̃

Eye kuɖiɖi va, ke ɣemaɣi la, èdze abe, woa kple eve la wode ta to
hele avi fam ɖe tsidzadza ta ene. Kasia alilikpo gãa ɖe dó ɖe anyigba
dzi, ale tsi dza. Kasia lu la fɔ̃ ɖe tsitre gblɔ bena, “Woakafu Aƒetɔ!
Woakafu Aƒetɔ!” Eye gbe vɔ̃ la hã fɔ̃ ɖe tsitre do ɣli be, “Woakafu
Aƒetɔ! Woakafu Aƒetɔ!” Ena nu ɖeka. Wo kple eve la tsrɔ̃ yina, wo
kple eve la yrɔ keŋ. Eye tsikɔ dze lu la wuwu. Ke esi wònye agble
ɖeka mee, abɔ ɖeka mee, teƒe ɖekae, tsito ɖeka tee wole ta la, nu
ɖeka ma na be lu la mie eye gbewuwlui la hã mie. Mide dze sii be,
tsi ƒe amisisi ɖeka si na lu la mie la, eya kee na gbe vɔɖ̃i la hã mie.
46 Gbɔgbɔ Kɔkɔe ɖeka si si ami na Hame la, si de dzodzro wo me be
woaɖe luʋɔwo la, si na wo ŋusẽ be woawɔ nukunuwo la, Eya kee dza
ɖe ame madzɔmadzɔwo hã dzi ɖekae abe ame dzɔdzɔe ene. Gbɔgbɔ
ɖeka ma tututue! Azɔ, miate atrɔe bubui eye miase Mateo 24:24 me o.
Egblɔ bena, “Aʋatso kristowo atsi tre,” aʋatso, amesiaminawo. Wotsɔ
Nu vavãtɔ la si ami na wo, gake wonye aʋatso nyagblɔɖilawo ɖe Eŋu,
aʋatso nufialawo ɖe Eŋu.

Nuka pɛ awɔ be ame nadi be yeanye aʋatso nufiala le nane si
enye Nyateƒe ŋu? Azɔ míaɖo lã la ƒe dzesi gbɔ le minuti ʋeea ɖewo

me, eye miakpɔ eƒe kɔmahatsɔŋkɔ la. Mikpɔea? Aʋatso nufialawo;
aʋatso, amesiaminawo. Amesiamina Kristowo, gake wonye aʋatso
nufialawo. Mɔ ma dzi ko miate ŋu akpɔ toe.
47 Sigbe le afisia ɣeaɖeɣi va yi la, metɔ asi nya sia dzi kpɔ. Magate
ŋu atɔ asi edzi faa dzro elabena míetsa kawo yi ɖe dukɔa ƒe afisiafi.
Gbeɖeka menɔ nu ƒom na xɔñye aɖe, le Arizona ƒe afiaɖe, afisi hã nya
sia le yiyim ŋdi sia. Ke a—atɔtɔŋutigble le esi. Ke edo atia ɖe ɖe afima
si enye ŋutiti si tse pãplemusɛ, dɔŋuti, madarini, kple agbaklɔŋuti.
Ke meŋlɔ̃ be kutsetse vovovo siwo le ati ma ɖeka dzi le afima. Eye
megblɔ na—na—na ŋutsua bena, megblɔ nɛ be, “Aleke wòdzɔe ɖo?
Ati ka ƒomevie nye ma?”

Egblɔ be, “Ati la, ŋutɔ, nye ŋutiti.”
Megblɔ be, “Nukata pãplemusɛ le edzi ɖo? Nukata dɔŋuti le

edzi ɖo?”
Eɖo ŋu be, “Wodo wo ɖe atia mee.”
Megblɔ be, “Eme kɔ. Enyo, azɔ,” megblɔ be, “azɔ, le ƒe si gbɔna

me la ne ati ma agatse ku la,” evɔ la wo katã ɖina le ɣeyiɣi ɖeka
me lɔƒo, megblɔ be, “ekema atia katã atse ŋuti ɖeɖe koe. Nenye
agbɔgbɔŋuti ƒe atie la, atse agbɔgbɔŋuti, menye nenema oa, amegã?”

Egblɔ be, “O, amegã. Alɔ ɖesiaɖe si wodo ɖe atia me la atse
etɔ etɔe.”

Megblɔ be, “Ɖe èdi be yeagblɔ nam be dɔŋuti ƒe alɔ agatse dɔŋuti
le ati ɖeka ma ŋua?”

Ebe, “Ɛ,̃ amegã.”
“Ke pãplemusɛ hã atse pãplemusɛ ɖe ŋutiti ma dzia?”
Egblɔ be, “Ɛ,̃ amegã. Dzɔdzɔme mae le alɔ si wodo ɖe atia

me la si.”
Megblɔ be, “Woakafu Mawu!”
Egblɔ be, “Nuka èdi be yeagblɔ?”
Megblɔ be, “Magabia nya ɖeka loo. Azɔ, ate ŋu ava me be

atɔtɔŋutiti ma agatse ŋuti akea?”
Ebe, “Ne egadze alɔ bubu ko.” Ne egadze alɔ bubu, menye ne

wogado ɖe ɖe eme o. Gake, wo katã wonye atɔtɔŋutiwo, eye wole
agbe ɖe aŋuti ƒe agbe si le aŋutitia me la ŋu.
48 Megblɔ be, “Yee ma! Metodiste atse Metodistetɔwo, ɣesiaɣi.
Baptiste atse Baptistetɔwo, ɣesiaɣi. Katoliko atse katolikotɔwo,
ɣesiaɣi. Ke Mawu gbagbe la ƒe Hame la aɖe Kristo doe tso ke la
me ke, ana Nya la ɣesiaɣi, nenye be egate ŋu to Eyaŋutɔ ƒe alɔdze
bubu ko.”

49 Azɔ, miate ŋu atsɔe do ɖe eme le afima, mikpɔea. Pãplemusɛ,
dɔŋuti, agbaklɔŋuti, madarini ɖesiaɖe, ŋutitsetse ɖesiaɖe si ƒomevi
wonye ko, wo dometɔ ɖesiaɖe ate ŋu anɔ agbe le ati ma ŋuti; gake anɔ
aʋatso ɖase ɖim le ati ma ŋu, le esime wòle agbe ɖe atia ŋu. Mikpɔ
nua? Wole agbe hele tsitsim ɖe agbe vavãtɔ si le atia me la ŋu.

Azɔ, nenema wòle le Mateo 24:24 me, wole agbe ɖe Agbe ɖeka
ma ŋu, gake womedze, le gɔmedzedzea o. Wo katã wole aʋatso ɖase
ɖim tso Ati ma ŋu! Aŋutiti wònye, gake atɔŋutie. Ke wogblɔna be,
“Hame sia la, kɔmahatsɔŋkɔ sia le Kristo ƒe ɖase ɖim,” hafi wòlé
aʋatso nyɔnyrɔ̃ me ɖe asia, aʋatso ɖesefowo na Nya la, esiwo te kpɔ
le gbɔgblɔm be Mawu ƒe ŋusẽ la nye nusrɔl̃awo ɖeɖe tɔ ko.

Yesu, Ŋutɔ, gblɔ be, “Miheyi ɖe xexeame katã eye miɖe gbeƒã
Nyanyuiea na alɔ ɖesiaɖe si ke le…ati la ŋu si ava tse ko, alɔ sia alɔ si
ava nɔ ati la ŋu ko. Eye dzesi siawo akplɔ alɔ vavãtɔwo ɖo.” Afika? Zi
alesi wònye Ati la ko, zi alesi Wògale alɔwo dzem ko, vaseɖe xexeame
ƒe nuwuwu. “Le Nye Ŋkɔa me woanya gbɔgbɔvɔw̃o ado goe; woaƒo nu
kple aɖeyeyewo; woalé dawo kple asi; woano nu wuamewo; woada
asi ɖe dɔlélawo dzi eye woƒe lãme asẽ.” Mikpɔ gaƒoƒo si me míele
agbe lea? mikpɔ nusi Yesu gblɔa?
50 Miɖo ŋku dzi be, esia nye nuwuwuɣi, menye keke Wesley ŋɔli
ɖaa o. Azɔ, le nuwuwuɣi la, ele be nusia nava me.

Azɔ mile ŋku ɖe Ŋɔŋlɔawo ŋu; mina Woamawo naɖi ɖase. Yesu
gblɔ be, “Midzro Ŋɔŋlɔwo me, elabena Woamawoe miesusuna be,
alo miexɔna sena be, miakpɔ Agbemavɔ le wo me, ke Woawoe nye
Nusiwo le ɖase ɖim le Ŋunye.” Le gbɔgblɔ bubu me, ne ati la agadze
alɔ bubu kpɔ gbeɖe ake la…“Nye nye Weinti la, Ati la; miawoe nye
alɔawo. Amesi xɔ Dzinye sena la, dɔ siwo wɔm mele la eya hã awɔe,”
Yohanes Kɔkɔe 14:12.
51 Azɔ, “Amesi le Menye, amesi…eya si nɔ Nye ke la me le
gɔmedzedzea me.”

Esiatae Yesu nye Dawid ƒe Ke kple eƒe Alɔdze la. Enɔ anyi do
ŋgɔ na Dawid, le Dawid me, kple Dawid megbe, enye Dawid ƒe Ke
kple Ƒome siaa; Ŋukeɣletivi, Saron ƒe Seƒoƒo, Balime Dzogbenya,
Alfa kple Omega; Fofo la, Vi la, kple Gbɔgbɔ Kɔkɔe. “Le Eyama me
Mawunyenye ƒe agbɔsɔsɔme blibo la katã nɔ le ŋutilã me.” Dawid ƒe
Ke kple eƒe Ƒome la siaa!

“Amesi nye Agbe tiatia la, Agbe si woɖo ɖi la, le Menye,” eye
Eyae nye Nya la, “tso gɔmedzedzea me; esi wòdo go la, atse Nye
kutsetsewo.” Yohanes Kɔkɔe 14:12.



AMESIAMINAWO LE NUWUWUƔI 13

Ke bubuawo anɔ agbe ɖe nu ɖeka ma ŋu, anɔ wo ɖokuiwo yɔm
be Kristotɔwo kple xɔsetɔwo. “Menye amesiwo katã le gbɔgblɔm be,
‘Aƒetɔ, Aƒetɔ,’ ayi ɖe eme o.”

Azɔ, ele be esia nava me eye wòaɖe ɖe go le ŋkeke mamlɛawo
me, “esi woawu Mawu ƒe nyaɣaɣlawo nu,” abe alesi míava ɖo egbɔ
emegbe madidi o ene.
52 Ati siawoe nye, wien vavã la kple aʋatso wein la! Miese megblɔ
mawunya kuɖe eŋuti tso keke ɣeaɖeɣi ke, anɔ ƒe geɖewo esi, alesi
wotsi ɖe du. Mehee vɛ le ame ɖekaɖekawo me hefia esia, tso Kain
kple Abel dzi, weinti eve siwo kpe le vɔsamlekpui aɖe gbɔ; wo ame
eve la wonye mawusubɔlawo, wo ame eve la wonye amesiaminawo,
wo ame eve la wodi Agbe, eye wole Mawu ɖeka subɔm. Ke wogbe
ɖeka eye woxɔ evelia.

Ke mɔ ɖeka si dzi amesi woxɔ la te ŋu wɔ nusi to vovo na
nɔviaŋutsu lae nye bena, woɖee fiae. Elabena Biblia gblɔ be, “Le xɔse
me…” Hebritɔwo, ta 11 lia me, “Le xɔse me Abel tsɔ numeme si nyo
wu Kain tɔ la na Mawu, nusi me Mawu to ɖi ɖase nɛ be enye ame
dzɔdzɔe.”

Yesu, gblɔ be, ɖeɖefia gbɔgbɔmetɔe le Amesi Wònye la ŋu!
“Ameka amewo gblɔna be Nye Amegbetɔvi la menye mahã?”

Egblɔ be, Petro gblɔ be, “Woe nye Kristo, Mawu gbagbe la ƒe Vi.”
“Woayra wò, Simon—Simon, Yona-vi; Ŋutilã kple ʋu meɖe esia

fia wò kura o. Fofonye si le Dziƒo lae ɖee fia wò. Le Kpe gbadza sia
dzi matu Nye Ha la ɖo,” (nuka?) Nya la ƒe ɖeɖefia gbɔgbɔmetɔ ye.
Afima ko Weinti vavã la gale. “Abel, le xɔse me la!”

Miagblɔ be, “Menye ɖeɖefiae o.”
53 Nukae nye xɔse? Xɔse enye nane si woɖe fia wò; esi meli haɖe
o, gake exɔe se be ava eme. Xɔse enye ɖeɖefia le Mawu ƒe lɔlɔñu ŋu.
Eyata, le ɖeɖefia mee!
54 Ke egbe hame la megaxɔ gbɔgbɔme ɖeɖefia dzi se ŋutɔ hã o.
Woxɔna nuɖoanyi aɖe ƒe nufiafia si wòtsɔ tu tsitre la dzi sena. “Le
ɖeɖefia me Abel tsɔ numeme si nyo wu Kain tɔ la na Mawu, esi me
Mawu ɖi ɖase le nɛ be enye ame dzɔdzɔe.” Amen. Mexɔe se be mikpɔ
esia. Mikpɔ afisi míele agbe lea? Mikpɔ gaƒoƒo laa?

Menɔ nu ƒom na—na ɖekakpui aɖe eteƒe medidi o, enye Kristotɔ
nyagbalẽ kple ɖekakpuie. Egblɔ be, “Am. Branham, míawo miegbe
ɖeɖefia ɖesiaɖe.”
55 Megblɔ be, “Ekema ele be miagbe Yesu Kristo hã, elabena Eyae
nye Mawu ƒe ɖeɖefia la, Mawu si ɖe eɖokui fia le ŋutilã me.” Ɖzaa
ɖe nàkpɔe hafi ko, ne menye nenem o la èbu.

Yesu gblɔ be, “Ne miexɔe se bena Eyae Menye o la, miaku ɖe
miaƒe nuvɔ̃ me.” Eyae nye Mawu ƒe ɖeɖefia la, Mawu ƒe Gbɔgbɔ la si
ɖe eɖokui fia le amegbetɔ ƒe nɔnɔme me. Ne mate ŋu axɔ esia dzi se
o la, èbu. Ne Ètsɔe wɔ ame etɔl̃ia, ame evelia, alo ame bubu si to vo
na Mawu la, èbu. “Ne miexɔe se be Eyae Menye o la, miaku ɖe miaƒe
nuvɔw̃o me.” Ɖeɖefiae!
56 Mewɔ mo yaa be womete ŋu kpɔ Eyama o. “Amea ɖeke mate ŋu
ava Gbɔnye o negbe ɖe Fofonye hee vɛ. Eye amesiwo katã Fofo la tsɔ
Nam,” le keawo me la, “woava Gbɔnye.” Mikpɔea? Eme kɔ na mia?
Oo, ale gbegbe wòdze be míalɔẽ, Asubɔe, Akafui; be woakpɔ Gbɔgbɔ
la ƒe kutsetsewo le ŋkeke mamlɛawo me, kple Ŋugbetɔ ƒe Ati la be
wòaɖi le ɣeyiɣi la ƒe vɔvɔnu!
57 Weinti vavã la kple aʋatso weinti la, katã xɔ amisisi ɖeka ma ke.
Tsi dza ɖe woa kple eve la dzi. Mewɔ yaa o bena Eklã mí daɖi be,
“Aflu Ametiatiawo gɔ̃ hã ne ele bɔbɔe.”
58 Mide dzesii bena, woɖi nu ɖeka. Wosi ami na wo ɖekae. Ke mide
dzesii bena, “Miatsɔ woƒe kutsetsewo…” Aleke miadze siie?

Aleke nàwɔ anya be menye ŋutie nye ma o mahã? Elabena etse
pãplemusɛ. Naneke megblẽ le weinti ma ŋu o, ele agbe le ati la ŋuti,
gake pãplemusɛ wòtse. Mele abe gbãtɔa ene o.

Ke ne hamea gblɔ be yewo “xɔ Yesu Kristo si nye eyama ke etsɔ,
egbe, yi ɖe mavɔmavɔ me la dzie se,” gake wogbe Eƒe Ŋusẽ, gbe Eƒe
dɔwɔwɔwo, gbe Eƒe Nya la; ne—ne…Hame si xɔ Yesu Kristo dzi se,
awɔ Yesu Kristo ƒe dɔwo la, akpɔ Yesu Kristo ƒe Agbe. Eye ne mele
nenema o la, ne Agbe gale kɔkɔm ɖe eme o hã; ne womeɖoe ɖi, tso
keawo me o la, pãplemusɛ ko woatse ɣesiaɣi, alo nu bubua ɖe si to
vovo. Gake ne enye Agbe si woɖo ɖi le keawo mee la, atse Yesu Kristo
eyama ke etsɔ, egbe, yi ɖe mavɔmavɔ me, nenye be enye Nya la si do
tso Kea me gbɔna. Ke, Eyamae nye Ke la, ɣeyiɣi ƒe gɔmedzedze la.
59 Mide dzesii, gake nusi wotsena lae agblɔ vovototo la afia
wò. “Miatsɔ woƒe kutsetsewo,” nenema Yesu gblɔ, “adze si woe.”
“Womegbena weintsetsewo le aŋɔka dzi o,” ŋutɔ hã ne eganye be
aŋɔka la le weingblea me tututu hã. Esia mate ŋu ava me o, gake
kutsetse lae agblɔe afia.

Nukae nye kutsetse la? Nya lae, elabena azãgbe la ƒe kutsetsee.
Eyae nye nusi wònye, woƒe nufiafia lae. Nuka ƒe nufiafia? Azãgbe la
ƒe nufiafia, ɣeyiɣi si wònye lae. Ame ƒe nufiafiae loo, kɔmahatsɔŋkɔ
ƒe nufiafia yea, gake, alo Mawu ƒe Nya na azãgbe yea?

Azɔ, gamea le yiyim kabakaba, be míate ŋu anɔ te ɖe ema dzi
woadidi kakaka. Gake meka ɖe dzi be mi amesiwo le afisia, eye meka

ɖe dzi be mi amesiwo le dukɔ ƒe afisiafi hã, miate ŋu akpɔ nusi medi
be magblɔ na mi la, elabena mele be míanɔ edzi fũ wòadidi akpa o.
60 Gake miate ŋu akpɔe bena Amisisi vana ame madzɔmadzɔwo
hã dzi, aʋatso nufialawo, eye wònana be woawɔ nusi tututu Mawu
gblɔ na wo be woagawɔ o la; gake la woawɔe, ɖesiaɖe si wònye
hã. Nukaŋutie? Womate ŋu awɔ nanaeke le eŋu o. Aleke aŋɔka ate
ŋu anye nu bubu wu be wòanye aŋɔkaa? Meku ɖe tsidzadza nyuie
gbogbo si wu ɖe dzi o la, ele be wòanye aŋɔka. Susu ma ta Yesu
gblɔ be, “Woaɖi wo nɔewo ale gbegbe be aflu Ametiatiawo gɔ̃ hã,”
esiwoe le keawo me, “ne ele bɔbɔe,” gake mele bɔbɔe o. Lu mate ŋu
awɔ naneke wu be wòatse lu o; esia ko wòate ŋu atse.
61 Mide dzesii. Miɖo ŋku edzi be, Mawu menye ɖoɖowɔha ɖoanyila
o. Abosam enye ɖoɖowɔha ɖoanyila. Meɖo kpe esia dzi kple Nya la,
heyi gagbɔ, zi geɖee; mele be magayi ɖe esia me ŋdi sia o. Mienya
be Mawu meƒo ƒu amewo hewɔ ɖoɖo na wo nenema kpɔ o, wɔ
ɖoɖowɔha o. Ƒe alafawo megbe esi nusrɔl̃a susɔea ku vɔ la hafi wova
ɖo ɖoɖowɔha gbãtɔ. Esia ɖena gege fiana ɣesiaɣi. Ne mele alea o la,
ke nukaŋutie mí Metodiste, Baptiste, Presbiterian, Katoliko kple wo
katã míele du le ɖekawɔwɔ me egbe o mahã? Ekema nukaŋuti Mawu
ƒe dɔwɔwɔwo mekplɔ mí ɖo o, eye, hame ɖesiaɖe le nu ɖeka dzi, esi
nye Nya la o mahã? Nenem numawoe mãna ame dome, nɔviwɔwɔ la
dome…Míele didiƒe ɖaa boo tso Mawu gbɔ wu alesi míenɔ kpɔ tsã o,
hamewo, gblɔm mele.
62 Azɔ, wogblɔ na mí be, “Nu xoxoawo katã dzɔ be woanye
kpɔɖeŋu, be woanye nufiame, mokaka, nuxɔxlɔ̃ na mí.” Numa tae
nu xoxo siwo le Nubabla Xoxoa me dzɔ ɖo, henye vɔvɔl̃i, be woakpɔ
nusi ava nɔ Nubabla Yeyea me, le míaƒe ŋkekea me.

Ele ko abe ne mèkpɔ wò asi kpɔ o, ke eɖe ŋku kpɔ eƒe vɔvɔl̃i le
gli ŋu la, abe alesi nye asi anɔ le kekeli nu la, nenye be asibidɛ atɔe
le eŋu le vɔvɔl̃i la me afii la, ne eƒe ŋɔli la li; eye ète wò asi, siwo
nye nu ŋutɔŋutɔ la, ɖo ɖe egbɔ la, ɖo ɖe—ɖo ɖe ŋɔli la gbɔ la, ele be
woasɔ kple asivi atɔ̃ la pɛpɛpɛ.

Abe alesi Biblia gblɔ na mí ene, bena, “Nubabla Xoxoa esi nye
vɔvɔl̃i la, nye kpɔɖeŋu na nu yeyewo, alo na nusiwo ava va; womenye
nu la ŋutɔŋutɔ si li o, ke boŋ enye vɔvɔl̃i, kpɔɖeŋu na nusiwo
ava va la.”
63 Mina míatrɔ akpɔ bena ɖe nusia nɔ agbenɔɣi bubu me va yi kpɔ
mahã. Mielɔã? [Ƒuƒoƒea gblɔ be, “Amen.”—Tala.] Ale be míanya,
alesi míaɖo kpe nusia dzie, le megbe kple ŋgɔgbe siaa, kple Nya la;
menye kple amea ɖe ƒe susu o, alo nunya tutɔ o.

Nyemetsɔ le eme na ameka ke wònye o; nenye ame bubu aɖe,
nye ŋutɔe alo ame tutɔ ɖesiaɖe ko, “Ne meƒo nu si sɔ kple se la kple
nyagblɔɖilawo o la, Kekeli mele eyama me o.” Mikpɔea? Eyae nye
nusi Biblia gblɔ be. “Mina amesiame ƒe nya nanye aʋatso, ke Tɔnye
nanye nyateƒe,” ameka kee nye amea hã.
64 Azɔ mina míatrɔ yi megbe ne míakpɔ bena ɖe esia dzɔ kpɔ va yi
mahã, be wòafia kpɔɖeŋu mí.

Míate ŋu atrɔ azɔ ayi Mose ƒe Agbalẽ Evelia me, be míaƒo
nu tso kpɔɖeŋu si woyɔ be Mose la ŋu, amesi nye nyagblɔɖila
amesiamina si Mawu dɔ, kple Mawu ƒe Nya kpakple Mawu ƒe lɔlɔñu
na eƒe dzidzimea. Esi wònye be Mawu ƒe Nya kpɔa dziyiyi ɖaa ta
la, Egblɔ be, “Yemewɔna naneke vaseɖe esi Yeaɖe Esia afia Yeƒe
nyagblɔɖilawo gbã o.” Emegbe la Ewɔnɛ. Uh-huh.

Azɔ, Mate nu aka aʋatso o. Mate ŋu aka aʋatso vɔ aganye Mawu
o. Kpao, amegã. Ele Nɛ be wòanɔ anyi nyateƒetɔe. Alakpa aɖeke mele
Eyama me o. Enye…

Eye Mate ŋu atrɔ Esia hã o. Ne Etrɔe la, ekema menye Mawue o;
Ewɔ vodada. Ele be wòanye seƒemanɔsitɔ. Eye seƒemanɔsitɔ mate ŋu
awɔ vodada o. Mikpɔea? Eyata nusi Mawu gblɔ kpɔ ko la, zua nusi le
eteƒe Mavɔmavɔtɔe. Mikpɔea? Ke Edo ŋugbe nenema. Eyata, lé ŋku
ɖe eŋu, afia ɖeke mele Biblia me ne menye ɖe wòzɔ kplii le dziyiyi
me pɛpɛpɛ o.
65 Azɔ, Mawu do ŋugbe na Abraham bena eƒe ƒome anye amedzro
le—le dzronyigba dzi vaseɖe ƒe alafa ene, emegbe Yeaɖee ado go kple
Ŋusẽ kple kalẽsi gã la, eye wòɖe Eƒe dzesiwo kple nukunuwo fia le
dukɔ si gbɔ wole la dome. Ŋugbedodo la ƒe game gogo. Amewo ŋlɔ̃
esia be. Farisitɔwo kple Zadukitɔwo, kple mamlɛawo nɔ wo si, siwo
nye kɔmahatsɔŋkɔwo. Ke, zi ɖeka kpoyii la, Mawu va do eya ɖeka
heɖe vo, ɖe aga, tso wo dometɔ ɖesiaɖe gbɔ.

Meva me kpɔ, le ŋkekea ɖeke me alo le ɣeyiɣia ɖeke me, be
Mawu yɔ nyagblɔɖilaa ɖe do goe tso kɔmahatsɔŋkɔ aɖe me o. Gbeɖee,
amegã. Wowɔe wòglɔ̃ akpa, mate ŋu awɔe o; anye dzizizi nɛ be wòanɔ
kple kɔmahatsɔŋkɔ ma.
66 Mose, amesi wodɔ ɖa tso Mawu gbɔ, kpakple Mawu ƒe Nya, eye
le eƒe mɔzɔzɔ me esi wòkplɔ Israel ɖota ŋugbedodonyigba dzi, hele
ɖe Mawu ƒe sededewo ŋu kplikpaa la, eva do go nyagblɔɖila bubu,
amesiamina bubu si dzi Gbɔgbɔ Kɔkɔe ma ke si le Mose dzi la ƒe
amisisi vavã le. Ele eteƒe. Enye nyagblɔɖila. Gbɔgbɔ Kɔkɔe nɔ amesia
dzi. Eƒe ŋkɔe nye Bileam. Míedze sii nyuie. Enyo, nusiwo tututu, nu
ɖeka mawo, nusiwo—nusiwo ŋutsu sia gblɔ, anɔ abe ƒe alafa blaave
vɔ enyiwo va yi ene la, gale eme vam egbegbe. “Èle abe tò ene, Oo

Israel. Ne amea ɖe yra wò la wòayrae. Ne amea ɖe ƒo fi de wò la woaƒo
fi adee. Wò ŋusẽ, kple kalẽ, ale gbegbe wò agbadɔ le dzɔdzɔee, Oo
yakob!” Mikpɔa, mate ŋu awɔ naneke le eŋu o. Eyi afima heɖo le eƒe
dzi me be yeaƒo fi ade dukɔ la.
67 Oo, mi aʋatso nufiala siwo le to ɖom nyaƒoka siawo le ƒe siawo
katã me, hekpɔ alesi Mawu ɖo kpe nusi Wògblɔ la dzi pɛpɛpɛ, eye
mienɔ anyi hesrɔ̃ nu eye mienya bena enye Nyateƒe hã; ke le miaƒe
kɔmahatsɔŋkɔwo ƒe vovototowo ta la, miehe nya ɖe eŋuti hegblɔ na
miaƒe amewo be womenye nusiwo le eme o. Baba na mi! Miaƒe ɣeyiɣi
la tu aƒe.
68 Bileam, amesiamina si dzi Gbɔgbɔ ma ke si le Mose dzi la nɔ.
Nukae nye vovototo laa? Mose ƒe nufiafia la de blibo. Biblia gblɔ
le Petro Evelia me afii, bena “Bileam ƒe nufiafia lae” Israel xɔ, nusi
Mawu metsɔ ke wo kpɔ o. Nuvɔ̃ si wometsɔ kena o! Ame ɖeka pɛ hã
mekpɔ ɖeɖe le wo dome o, togbɔ be wodo go le Mawu ƒe yayra te hã,
hekpɔ alesi Mawu ƒe asi ʋã to nyagblɔɖila ŋusẽtɔ la dzi, eye wokpɔ
alesi Mawu ɖo kpe dzi pɛpɛpɛ la. Ke, le esi, nyagblɔɖila bubu va ge
ɖe eme kple nu nufiafia bubu, si to vovo, eye wòhe nya ɖe Mose ŋu,
hedze agbagba be yeaɖee fia dukɔ la be Mose tɔe medzɔ o tae. Eye
Datan, Korax, kple ame geɖewo le wo dome, lɔ̃ ɖe dzi nɛ hefia Israel-
viwo be woawɔ ahasi, bene woadze eƒe ɖoɖowɔha la yome, bena,
“Nu ɖeka ko mí katã míenye.”

“Míeɖanye Metodiste, Baptiste, Presbiterian, alo Pentekosteawo,
kple nuka ke o hã la, nu ɖeka ko míenye.”
69 Míenye nu ɖeka o! Dukɔ si wòɖe ɖe aga la mienye, si le kɔkɔe na
Aƒetɔ la, esi ŋuti wokɔ na Mawu ƒe Nya la kple Gbɔgbɔ, bene miatse
Eƒe ŋugbedodo ƒe kutsetse na egbe. Eye mietso wo dome o! Menya
be esia sesẽ ŋutɔ, gake nenema ke ko wònye Nyateƒe. Esi ŋuti wokɔ
hena subɔsubɔ le ŋkeke mamlɛ sia dzi! “Mido go le wo dome.”
70 Azɔ, “Bileam ƒe nufiafiae,” menye Bileam ƒe nyagblɔɖi lae o. Eya
la enye nyateƒe. Eya la Mawue. Ame nenie xɔ esia dzi se? [Ƒuƒoƒea
gblɔ be, “Amen.”—Tala.] Bileam ƒe nyagblɔɖi la le eteƒe tututu,
elabena mate te ŋu agblɔ nu bubu aɖeke o. Mawu ƒe amisisi magblɔ
nya bubu aɖeke o, ke Mawu ɖo kpe edzi to eɖeɖe fia me be enye
Nyateƒe. Gake “Bileam ƒe nufiafia lae.”
71 Azɔ mitsɔ esia sɔ kple Mateo 24:24. Wonye amesiaminawo,
gake woƒe nufiafia la nye aʋatso. Trinitawo, kple nu mawo ƒomevi;
aʋatsoe, antikristoe!

Mekpɔ mɔ be esia mede abi mia ŋu o. Ke migatsii o, kaƒomɔãwo
o. Migatso dzo o. Minɔ anyi kpoo ko, ne míakpɔ be Gbɔgbɔ Kɔkɔe
maɖe esia afia mí, ahaɖo kpe dzi na mí o mahã. Miagblɔ be, “Gake

ema la…” Nuka ke dzie miexɔ se la, minɔ anyi kpoo ne miaɖo to ko.
Eye mibia Mawu be wòaʋu miaƒe dzi, ekema miakpɔe dze sii nenye
ŋudzae mienye loo, alo aŋɔka, alo ne miele tsitre. Mikpɔea?
72 Azɔ, Yuda ŋutɔ hã, “si woɖoe ɖi hena fɔbubu la,” enɔ anyi
ɖe afima le Yesu ŋku me. Ke Yesu gblɔ nɛ bena, “Wòe. Nusianu
si wòle be nàwɔ la, kple nusi dze be nàwɔ la, heyi nawɔe kaba.”
Enya nyuie nusi wɔm wònɔ la, gake, le klosalo blaetɔ̃ mawo, kple
ŋkɔxɔxɔ ta, edzra Aƒetɔ Yesu Kristo. Enye Eƒe nusrɔl̃awo dometɔ ɖeka,
gadzikpɔla le hamea me, Yesu yɔe be Ye “xɔl̃ɔ.̃” Mikpɔea? Biblia gblɔ
be, “Wòdzii tsɔtsrɔṽie,” tututu abe alesi wodzi Yesu hã Mawu ƒe Vie.
“Aflu Ametiatiawo ne ele bɔbɔe.”
73 Mide dzesii nyuie esime míele nusɔsrɔ̃ la dzi yim. Magatsɔ
kpɔdeŋu bubu, le Fiawo ƒe Agbalẽ me. Amea ɖe nɔ anyi nye—
nye nyagblɔɖila, eye eƒe ŋkɔe nye Mixa. Enye Yimla-vi, eye wònye
nyagblɔɖila. Eyae wònye.

Ke nyagblɔɖila bubu hã li, esi nye nyagblɔɖilawo ƒe habɔbɔ la,
alo amesiaminawo ƒe tatɔ. Biblia gblɔ be wonye “nyagblɔɖilawo,”
abe alesi tututu Wògblɔ be Bileam nye nyagblɔɖila ene, wonye
amesiaminawo.

Ke ame ɖeka le wo dome si woyɔna be Mixa, amesi Mawu si ami
na eye Mawu dɔe, kple Mawu ƒe Nya.

Amea ɖe hã li nye, Zedekiya, esi susu be Mawu dɔ ye. Enye amesi
Mawu si ami na, gake eƒe nufiafia tsi tre ɖe Mawu ƒe Nya ŋu. “Aʋatso
Kristowo, atsi tre, afia dzesi gã geɖewo, ale be woaflu Ametiatiawo
gɔ̃ hã ne ele bɔbɔe.”
74 Mide dzesii, woa kple eve la, woa kple eve la wonye
amesiaminawo. Azɔ, aleke miate ŋu awɔ anya wo dometɔ si nye
nyateƒe, kple esi nye aʋatso? Milé ŋku ɖe nusi Nya la do ŋugbe
kuɖe Axab ŋu. Nyagblɔɖila si do ŋgɔ nɛ, amesi nye Eliya, nyagblɔɖila
gãtɔwo dometɔ ɖeka le ŋɔli ma me, esi nye nyagblɔɖila si dzi woɖo
kpee. Nyagblɔɖila ma si dzi woɖo kpee la gblɔ, bena, “Esi Axab wɔ nu
vɔɖ̃i sia ta la, eyata avuwo aɖuɖɔ eƒe ʋu; le esime wòɖe Nabot ƒe agbe
ɖa. Eye avuwo aɖu Izebel ƒe lã, eye…eƒe ŋutilã anɔ abe aɖukpo ene
le agblẽ me.” Azɔ, aleke nàte ŋu ayra nusi Mawu ƒo fi de? Alo aleke
nàte ŋu aƒo fi ade, nusi Mawu yra, abe alesi Bileam gblɔ? Mikpɔea?

Ke nyagblɔɖila siawo ɖo mo vevi. Ɖikekea ɖeke mele me be
wonye ame nyuiwo o, bubumewo. Elabena, bene nànye nyagblɔɖila
le Israel la, ele na wò be nànye bubume, alo bene nànye Israelvi
gbɔlo hã. Woaƒu kpe wò, ne mele nenema o. Wonye bubumewo.
Wonye ame nyagbalẽwo. Wonye ame desukuwo. Wonye Axab ƒe ame

tiatiawo, tso dukɔ la dome. (Èkpɔea, Nɔvinyɔnu Wright?) Wotia wo
tso dukɔ la dome, wodze nyuie na-…
75 Ke azɔ, Mixa esi wòkpɔ ŋutega ta la, enya le eƒe dzi me nusi Nya
la gblɔ, gake edi be yeakpɔ nusi Gbɔgbɔ si le ye me la hã agblɔ.

Ale wogblɔ nɛ be, wogblɔ be, “Wò hã gblɔ nu ɖeka si nyagblɔɖila
mamlɛawo gblɔ. Eye ne èwɔe la, tsyo, ànye, ɖikekea ɖeke mele me
be, míaxɔ wò ɖe ha me, ake o. Mikpɔea? Míatsɔ wò awɔ mía dometɔ
ɖeka. Míagaxɔ wò de míaƒe kɔmahatsɔŋkɔ la me. Ànye…Míenya be
ènye nyagblɔɖila, gake fiƒodenyawo ko nègblɔna. Ɣesiaɣi ko la èle
fi ƒom de Axab. Azɔ, Zedekiya, si enye tatɔa, papa la, alo…” nuka
ke wònye la. “Azɔ egblɔ yayranyawo na Axab vɔ, hegblɔ bena, ‘Heyi
ɖawɔe.’ Azɔ wò hã gblɔ nenema ke, Yimla. Nukaŋutie, ame dahe ko
nènye. Ƒuƒoƒe mele asiwò o ɖe, ne wòagblɔ, kura koŋ o. Ke ŋutsu
ma ya la akpe nanewo le esi. Dukɔa katã nye wo tɔ. Azɔ wò hã ƒo
nu abe woawo ke ene, nàkpɔ nusi adzɔ ɖa, èle—àɖu anyigba la ƒe nu
xɔasiwo.” Menya amesi wòle nyaa gblɔm na le afima o!
76 Nukae wòanya nenye be ɖe wògblɔ nɛ be, “Ɖe nàte ŋu akpɔ
vodada aɖe le Zedekiya ŋua, Mixa?”

“O.”
“Èlée le nuvɔ̃ me kpɔa?”
“O.”
“Èse wòƒo fi de amea ɖe kpɔa?”
“O.”
“Èlée wòmu aha kpɔa?”
“O.”
“Àte ŋu akpɔ nya ɖe agblɔ le eƒe agbalẽnyanya ŋua?”
“O.”
“Ɖe èxɔe se be eƒe dɔkta ɖaseɖigbalẽ la nye aʋatsotɔa?”
“O.”
“Èxɔ se be eƒe—eƒe ɖaseɖigbalẽ Ph.D. la sɔ gbea?”
“Kakaɖedzitɔe. Si tso dukɔ Nunɔlawo ƒe adaŋudeha la gbɔ;

mesusu be adaŋudeha ko nua katã nye, mesusu be esɔ gbe.”
“Enyo, ekema, nukata màwɔ ɖeka kplii oa?”
“Elabena etra tso Nya la gbɔ!”

77 Enyo, ekema, míado aɖika ɖe edzi, sigbe Eliya nyagblɔɖila
ene si do ŋgɔ na ema ene. Eye ne ènye Mawu-vi la, ànɔ anyi
kple nyagblɔɖila si le Biblia sia me. Nya lae. De dzesi gaƒoƒo la,
azãgbe la hã.

78 Enyo, nukae wòanye nenye be Zedekiya agblɔ be, “Oo, menya
be nyagblɔɖila gblɔ nenema, gake ema nye dzidzime si ava va la tɔ.
Numa metsɔ ɖe fifia gbɔ kura o mahã”?

Egblɔ be, “Milala vaseɖe esi makpɔ ŋutega tso Mawu gbɔ, eye
magblɔe na mi.”

Egblɔ be, “Ekema àgblɔ nya ɖeka ma ke mahã?”
Eɖo ŋu be, “Magblɔ nusi Mawu gblɔ nam la ɖeɖeko; menye nu

bubua ɖeke o, naneke hã makpe ɖe eŋu o. Nyemate ŋu atsɔ nyaa ɖeke
akpe ɖe Eŋu o, alo aɖe Nyaa ɖeke le Eme o.”

Ale le zã ma me, esi wònɔ gbedodoɖa me la, Aƒetɔ va egbɔ le
ŋutega me. Edo go yi esi ŋu ke, hegblɔ be…

Nyagblɔɖila evee nye ma le afima loo!
79 Ameŋkuta kekeake si le dukɔa me, le aʋakɔa me kple dukɔa ƒe
ŋku me lae, nye Zedekiya. Enye fia ƒe nyagblɔɖilawo, ƒe tatɔ. Eyae
nye tatɔ na nyagblɔɖila mamlɛwo katã, kple na ɖoɖowɔha la. Eƒe
ɖoɖowɔha la wɔe, tatɔe, ɖe wo katã nu; ɖewomahĩ enye amesi xlẽa
nu nyui wu, amesi nya agbalẽ wu, amesi dze na dɔa wɔwɔ nyuie
wu. Eye wosi ami nɛ kple Gbɔgbɔ Kɔkɔe, elabena woyɔe be enye
“nyagblɔɖila.” Kakaɖedzitɔe la, menye nyagblɔɖila gbɔlɔ ko wònye
o, nyagblɔɖila Hebrivi dzidzi wònye. Azɔ mile ŋku ɖe eŋu.
80 Zedekiya gblɔ be, “Aƒetɔ ƒo nu nam gblɔ bena, ‘Mitsɔ gayibɔ
wɔ lãdzo eve Nam,’ woanye sɔlidonu.” Nyagblɔɖila nana sɔl̃idonu
kokoko. “Egblɔ be, ‘Mitsɔ gayibɔ wɔ lãdzo.’ Gbɔgbɔ Kɔkɔe gblɔ nam
be, ‘Heyi ɖaxɔe,’ amisisi si yram lae.” Migabu be enye nya ƒuƒlu ko o,
gake be matɔ asi nane dzi. “Gbɔgbɔ Kɔkɔe si ƒo nu le aɖeyeye me to
dzinye la, Nu ɖeka ma si ɖo kpe dzinye la, Eyae gblɔ be, ‘Tsɔ lãdzo
siawo, eye, to esia dzi, gblɔ na fia la bena atutu Siria ɖa le anyigba la
dzi. Eye magbugbɔ anyigba si nye Israel tɔ la, hamea tɔ la nɛ.’”

Nɔviŋutsu, gɔmeɖokpe nyuie le numa si ŋutɔ, kloe abe alesi
Bileam le toa dzi afima ene. Bileam nɔ nya si si gɔmeɖokpe nyui le
la gblɔm abe Mose ke ene. Mose…Mawu ƒe nuxexlẽ si le eteƒe nyuie
la enye adrẽ. Ke Bileam gblɔ be, “Miɖi vɔsamlekpui adrẽ nam; vɔsalã
kɔkɔe adrẽ, nyitsuwo, kple agbo adrẽadrẽ.” Esi le nu ƒom tso Mawu-
Vi la ƒe vava ŋuti. Le gɔmeɖokpea nu la, etɔ dzɔ ko abe wo dometɔ
ɖesiaɖe tɔ ene.
81 Ke Zedekiya nye esi le afii, gɔmeɖokpe nyuie le eya hã si,
“Elabena anyigba sia nye míatɔ. Nukaŋutie, wo Siriatɔ mawo kple
Filisitɔ mawo anɔ edzi afima anyi wo viwo kplii kple bubuawo, míaƒe
futɔwo, naɖu nuɖuɖu si mía viwo di dokpoe la, aɖi ƒo! Esime wònye
be, Mawu tsɔ anyigba sia na mí!”

Nɔviŋutsu, nyanuɖeɖe nyuia ɖe nye ekem. Mesusui be ate ŋu
ado aƒa kplii le Israel ŋku me, eye wo katã ado aƒã sesĩe ale si woate
ŋui. Azɔ, mele nu ƒom tso egbeŋkeke la ŋuti azɔ. Mexɔe se be miele
kplɔyem ɖo. Ɣlidodowo, kple howɔwɔwo sɔŋ!
82 Miɖo ŋku Dawid dzi nyitɔ Kwasiɖagbea? Mikpɔea? Mi amesiwo
le didiƒe le radio nutowo me, alo le nuto siwo me kaƒomɔw̃o de la;
miese nyitsɔ Kwasiɖagbe ƒe Gbedeasi la o ɖe, mika ɖe dzi be esia nasu
mia si. Adi be Yeawɔ Dɔ na Mawu Esi Womeɖo Wò Be Nawɔe O, meku
ɖe alesi gbegbe èɖo mo vevi, nye ame nyui la ŋu o, Mawu maxɔe
kura o. Mikpɔea?

Azɔ, Zedekiya esi le afii la, le susu nyui ɖem.
83 Mixa gblɔ be, “Mina mabia Mawu ase.” Ale esi ŋu ke la eva kple
ALE AƑETƆ GBLƆ ESI. Etsɔ eƒe ŋutega la sɔ kple Nya la.
84 Azɔ nenye ɖe wògblɔ na Zedekiya be, “Ènya nusi Biblia me ƒe
nyagblɔɖila gblɔ le afii be adzɔ ɖe ŋutsu ma dzia?”
85 “Gake esia menye fifi ƒe nya o, elabena ame la nye bubume. Ele
agbagba dzem.” Migada nusia kpɔkpɔ ƒu o. “Ele agbagba dzem be
yeagbugbɔ nusiwo nye hamea tɔ la ana hamea. Ele agbagba dzem be
yeagbugbɔ eƒe nunɔamesiwo nɛ,” menye Gbɔgbɔmenuwo o; nenye
woawoe la, anye aʋuʋu dukɔ la abe alesi Eliya wɔe ene. Gake, ele
agbagba dzem be yeatsɔ kodzogbenuwo nɛ, “Nunɔamesiwo le mía si.
Míenye ɖoɖowɔha gãa ɖe. Míele esia me. Mí katã, mi amesiwo katã,
mi Protestanttɔwo la, ele be miawɔ ɖeka kpli mí.” Uh-huh.

Míegbɔna ɖe esia gbɔ madidi o. “Wo katã wonye nɔviŋutsuwo
kple nɔvinyɔnuwo, alekekee hã.” Mele nenemae o! Manɔ nenema
gbeɖe o eye mava nɔ nenema kpɔ gbeɖe hã, na Mawu ƒe Hame vavã
la o. Mate ŋu anɔ nenema o!
86 Mide dzesi be, ekpɔ ŋutega. Eye ale wògblɔ be, “Mawu ƒo nu
nam.” Azɔ, mikpɔ ɖa, ame la ɖo mo vevi. Egblɔ be, “Ebe, ‘Miwɔ dzo
siawo, eye miayi fia la ŋku me afima eye miatutui ɖo ɖe ɣetoɖoƒe go
me,’” alo ɖo ɖe go ɖesiaɖe si me anyigba la trɔ ɖo tso afisi mietɔ te
ɖo la ko. “‘Mitutui, ekema esia anye ALE AƑETƆ GBLƆ ESI, bena ele
dziɖuɖu kpɔ ge atrɔ gbɔ, dziɖuɖu na hame la.’ Mianya wo ɖa!” Esia
te ɖe nua ŋuti ŋutɔ, menye nenema? Nukae nye nua?

Mixa esi va do. Ebe, “Azɔ wò na wò nyagblɔɖi la.”
87 “Miheyi! Gake mekpɔ Israel abe alẽwo ene, wokaka, eye kplɔlaa
ɖeke mele wo si o.” Whew! Eƒe akpasaga tututu.
88 Azɔ, miawoe nye ƒuƒoƒea. Azɔ ekae nye dzɔdzɔea? Woa kple eve
siaa, wonye nyagblɔɖilawo. Mɔ ɖeka si dzi miate ŋu agblɔ vovototo
si le wo dome lae, nye be, miatsɔe sɔ kple Nya la.

Wobe, “Afika èkpɔ esia le?”
Egblɔ be, “Mekpɔ Mawu bɔbɔ nɔ anyi ɖe Fiazikpui dzi.” Ebe,

“Mekpɔ aʋakɔ la katã ƒoƒu ɖe Eŋu.”
89 Azɔ miɖo ŋku edzi be, Zedekiya gblɔ fifi laa be ye hã, yekpɔ
Mawu, eye Gbɔgbɔ ma kee. “Mekpɔ Mawu. Egblɔ nam be mawɔ dzo
siawo kpakple—kpakple gayibɔ. Miheyi afima ne miatutu dukɔ ma
ɖa le afima, elabena esia nye míatɔ. Ame tutɔwo mekpɔ dzena ɖe
edzi o.” Woate ŋui nenye be wo kple Mawu dome le nyuie. Anye ne
esia asu wo si, gake wote ɖa le Mawu gbɔ.

Nenemae ɖoɖowɔha, alo hame la le. Dzena le wo si ɖe nusiawo
dzi, gake wobae le mia si, elabena mitra tso Mawu ƒe Nya la gbɔ kple
Mawu ƒe Gbɔgbɔ, si le ami sim na ame, be wòaɖo kpe azãgbe la ƒe
Nya dzi. Gbedeasi sia megato mia nu o.
90 Mide dzesi nusi le dzɔdzɔm fifia. Egblɔ be, “Mekpɔ Mawu,” Mixa
kpɔe, “wònɔ anyi ɖe Fiazikpui la dzi le Dziƒo. Eƒe aʋakɔ ƒoƒu ɖe
Eŋu. Egblɔ be, ‘Ameka míakpɔ wòayi aɖaflu Axab, bene Eliya, Nye
nyagblɔɖila si dzi woɖo kpee la ƒe nyawo nava eme. Megblɔ be ele
eme va ge. Ke Nye Nya le Eliya si. Eye Dziƒo kple anyigba nu ava yi,
ke Nye Nyawo mada ƒu o. Nyemetsɔ le eme na alesi gbegbe amewo
kɔ ŋku me, alo alesi gbegbe wozu ame nyuiwo, alo alesi gbegbe wode
suku kakaka, alo wonye gã kakaka o, Nye Nyawo mada ƒu akpɔ o.’

“Eye beble gbɔgbɔ aɖe do go tso aʋli me, va dze klo, hegblɔ be,
‘Ne Nàɖe mɔ nam ko la, mate ŋu ana nye amisisi wo, ana woawɔ
dzesi alo nukunu ɖesiaɖe ƒomevi, zi alesi mate wo ɖa tso Nya la gbɔ
ko. Manya ŋutɔ hã be Emae nye Wò Nya la o. Matsɔ ɖeke le Eme
o, le ŋkɔxɔxɔ ta.’” Nɔviŋutsu, ɣeyiɣiawo metrɔ o. Nɔviŋutsu Neville,
nyateƒee loo. Miɖo ŋui be, esia nye nyateƒe. “‘Mayi ɖe edzi, ana be
wòawɔ nu ɖeka ma tututu si ame mamlɛawo hã wɔ. Mana wòagblɔ
nya ɖi, eye woaka aʋatso.’” Aleke wòate ŋu anye aʋatso ɖo? Esi
wotsitre ɖe Nya la ŋu ta.
91 Mitsɔ aʋatso nyɔnyrɔ̃ siawo ƒe ɖe, aʋatso esi-emɛ-kple-ekemɛ,
nyemefɔ le eme alesi gbegbe wovivi toe o, alesi wole agbagba dzem
be yewoasrɔẽ awɔ o, ne etsi tre ɖe Mawu ƒe Nya na gaƒoƒo sia ŋu ko
la, aʋatsoe. Nenemae pɛpɛpɛ.

Miagblɔ be, “Enyo, míatɔ ya, enyo, miewɔ esi, míegawɔ esi, eye
míaƒe hame nye ale kple aleke.”

Nyemetsɔ le eme na nusi wònye o. Ne enya to vovo na Nya si
woŋlɔ ɖi na gaƒoƒo la ko la, enye aʋatso. Mawu mawɔ naneke kplii
o, meka ale gbegbe wòɖo mo vevie, ale gbegbe wònya agbalẽ, ale
gbegbe wòdze aɖaŋu, ale gbegbe wòɖi nyateƒe, ale gbegbe wòɖi nya
si ɖota o la, nenye be etsi tre ɖe gaƒoƒoa ƒe Nya ŋu ko la. Míava ge ɖe

esia me gogloe vie tsɔwu le adabaƒoƒo suea ɖewo me, ne ɣeyiɣia ɖe
mɔ na mí. Ne míete ŋui o la, magatrɔ va edzi ake fiẽ sia.
92 Mide dzesi be, ɖikeke mele eŋu be, enye amesi ɖo mo vevi, kple
ame nyuia ɖe o. Eye wògblɔ be…Ekema, le gbɔgblɔ bubu me la, Mixa
gblɔe nɛ, menye ɖe eƒe mo kpoyii o, gake le nyagbe bubuwo me,
“Wotsɔ aʋatso gbɔgbɔ si ami na wò.” Ema mewɔ nane be woagblɔ
nenema na Bishɔfu oa? Gake ewɔe.
93 Ale Bishɔfu sia zɔ ɖe edzi gblɔ bena, “Tso esia dzi la maganɔ
míaƒe ha me o,” eye wòƒo ŋku me nɛ, Egblɔ bena, “Ènya bena amesi
dzi woɖo kpee la menye. Nye hame la tsɔm ɖo tatɔ na, nenem nusia.
Mawu ƒe dukɔ ƒe akpa gãtɔ ƒe akɔdadae tsɔm wɔ esia. Nye ɖoɖowɔhae
wɔm menye nusia. Gawu la Mawu tsɔ anyigba sia na mí, eye Eƒe tame
enye be wòanye míatɔ. Eye mexɔ ALE AƑETƆ GBLƆ ESI.” Eƒo to me
nɛ, hegblɔ be, “Afika Mawu ƒe Gbɔgbɔ yii esi Wòdzo le dzinye?”
94 Mixa ɖo ŋu be, “Àva nyae, ŋkeke siawo dometɔ ɖeka,” ne
California le atsiaƒu te, kple esiawo katã la. Mikpɔea? “Àva nya afisi
Wòyi, ne eva le gaxɔ ememetɔ me.”
95 Azɔ, Axab, nuka gblɔ ge nàla? “Mexɔ nye nyagblɔɖila dzi se,”
nenema wògblɔ. Nukae nenye be ɖe wòdzro Nya la me? Mikpɔea,
medi be ye ŋutɔ yeakpɔ be woƒo fi de ye o. Miɖo tom! medi be ye
ŋutɔ yeakpɔ be woƒo fi de ye o. Amea ɖeke medina nenema o.

Eye nɔvinyeŋutsu ɖoɖowɔ-…ɖoɖowɔha menɔla, emae nye wò
nya. Èle didim be yeasusu be yele dzɔdzɔe, le esime, ènyae nyuie
le wò dzi me be, aʋatso kam yele esime yele “Fofo la, Vi la, Gbɔgbɔ
Kɔkɔe la” ƒe ŋkɔ zam tsɔ le nyɔnyrɔ̃ wɔmee. Ènya be esi yegblɔ-…
gblɔ numawo si wɔm yele, hetsɔ kpeɖodzi gbãtɔ, kple numawo katã
la, yeda ƒu. Aleke kpeɖodzi gbãtɔa ate ŋu anye aɖeyeye dodo, evɔ aƒo
nu atsi tre ɖe Mawu ƒe ŋugbedodo na gaƒoƒo sia ŋuti? Aleke woate
ŋu ava mee? Miele fiƒode dim o, menye nenema oa? Gake Afisia la
woŋlɔ ɖi be, nenema ke wòanɔ. Eyae nye lã la ƒe dzesi, eɖii ŋutɔ be
aflu Ametiatiawo ŋutɔ gɔ̃ hã ne ele bɔbɔe.
96 Dzesi ɖesiaɖe, nukunu ɖesiaɖe, amesiamina, nyagblɔɖi, nu
ɖesiaɖe ƒomevi le edzi yim; dzesi ɖesiaɖe ƒomevi, nukunu ɖesiaɖe
ƒomevi, aleke miawɔ anya vovototo le wo me? Milé ŋku ɖe gaƒoƒo
sia ƒe Nya ŋu. Nenema miatsɔe…
97 Milé ŋku ɖe Mose ŋu, aleke wòte ŋu anya Bileam ɖo. Milé ŋku
ɖe Mixa ŋu le afii, aleke míewɔ henya be etɔ dzɔ? Nya la, si do ŋgɔ
nɛ la, gblɔ nenema ɖi ɖe Axab ŋu.

Eye Nya, si do ŋgɔ na mí la, gblɔ nya ɖi ɖe ɖoɖowɔhawo siawo
ŋuti le egbeŋkeke sia me, eye fiƒode sia le wo dzi. Eye nusiwo ava
me to Eƒe Hame vavã si wosi ami na la dzi enye be, Nya lanɔ esi,

wòanye Nya Ŋugbetɔ. Míawoe esi. Eyae esi, egbe, pɛpɛpɛ abe alesi
wònɔ tsã ene.
98 Biblia gblɔ be, “Le ɖaseɖila eve alo etɔ̃ ƒe nya nu la woaƒo nya
sia nya ta.” Meƒo nu tso Bileam ŋu, meƒo nu tso Bileam kple Mose
ŋu. Eye megaƒo nu fifia le Mixa kple Zedekiya ŋu. Azɔ magatsɔ ɖeka
aƒu dzi. Ke, wosɔ gbɔ de alafawo, gake ɖeka ake, be wòade ɖaseɖila
etɔ.̃ Meŋlɔ wo daɖi heɖo wo ɖe fli me tẽ le afisia; gake be míakpɔ
gamea dzi tae.
99 Yeremya amesi dzi woɖo kpee, si wogbe, gake enye Mawu ƒe
nyagblɔɖila si dzi woɖo kpe. Wolé fu ŋutsu la. Woxlã atikutsetse
ɖi-…vovowo ɖee, kple nusianu. Eye woda fiƒode ɖe wo dzi. Eye nusi
wòwɔ, eye wòmlɔ̃ anyi ɖe eƒe axa ɖeka dzi le afima, kple nuwo keŋ,
hefia dzesiwo be Israel da ƒu.

Nyagblɔɖila ɖesiaɖe, si nye nyagblɔɖila vavãtɔ si fɔ̃ ɖe tsitre le
xexeame kpɔ ko la, eƒoa fi de kɔmahatsɔŋkɔ ƒe ɖoɖowɔwɔ hamea.
Aleke wòate ŋu atrɔ, le Mawu si metrɔna o la gbɔ?
100 Gbɔgbɔ Kɔkɔe lae nye Nyagblɔɖila na gaƒoƒo sia; Ele kpe ɖom Eƒe
Nya dzi, hele Eɖem fia. Gbɔgbɔ Kɔkɔe nye Nyagblɔɖila le Mose ŋɔli.
Gbɔgbɔ Kɔkɔe nye Nyagblɔɖila le Mixa ŋɔli. Gbɔgbɔ Kɔkɔe, si ŋlɔ Nya
la, va heɖo kpe Nya la dzi.
101 Azɔ nukae dzɔ le Mixa ŋɔli? Wowu Axab, eye avũwo ɖuɖɔ eƒe
ʋu, le Mawu ƒe Nya nu.

Mi aʋatso nufialawo katã, ale Mawu gblɔ, gbeɖeka la miaŋẽ
nusi ƒam miele, mi kplɔla ŋkuagbatɔ siwo le ŋkuagbatɔwo kplɔm!
Nyemedo dziku o loo. Nyateƒe gblɔm mele na mi. Ke nyemagblɔ nya
sia, nemenye be le xɔa me afii la, ɖe Gbɔgbɔ Kɔkɔe megblɔ be, “Gblɔe
le nɔnɔme ma me o.” Ɖe megblɔ nyaa ɖe na mi kpɔ si mele eteƒe oa
negbe ɖe Mawu ɖo kpe dzi be enye nyateƒe? Minyɔ,̃ nɔvinyewo, hafi
gbada nayi!
102 Gake mina magblɔ nya sia. Aleke ŋudza ate ŋu afɔ̃ azu aŋɔka,
esime woɖoe ɖi na numa mahã? Aleke Ametiatia ate ŋu agbe
ekpɔkpɔ? Elabena, wotia wò be nakpɔe. “Amesiwo katã Fofo la tsɔ
Nam la woava,” nenema Yesu gblɔ, “ke wo dometɔa ɖeke mate ŋu
ava o ne menye Eyae tsɔe Nam hafi woɖo xexeame gɔme anyi o,
esime woŋlɔ woƒe ŋkɔwo ɖe Alẽvi la ƒe Agbegbalẽ me,” menye hame
ƒe ŋkɔgbalẽ me o, ke boŋ ɖe Agbalẽ me, Alẽvi la ƒe Agbegbalẽ me.
103 Mide dzesi be, Yeremya tsitre ɖe dukɔ la ŋku me, togbɔ be woɖo
kpe dzi hã, wolé fui.
104 Ke ale woyi ɖawɔ kɔkuti, eyi, hetsɔe de eƒe kɔ, eye woyi ɖe
dukɔ la ŋku me. Wogblɔ be, “Oo, mienye Mawu ƒe dukɔ gãa ɖe.
Nukaŋutie, míawoe nye Israel. Míeɖo mo vevi ŋutɔ le míaƒe ƒuƒoƒe

me! Miedena Kwasiɖa ɖesiaɖe, míe, míewɔa vɔsasa, eye míexena
míaƒe gawo. Aleke Nebukadnezar ate ŋu axɔ Mawu ƒe nu kɔkɔewo
mahã?” Huh! Miaƒe nuvɔw̃oe wɔ esia.

Mawu gblɔ be, “Ne mielé Nye sededewo me ɖe asi la, nyemawɔ
esia o. Gake, ne miegbe la, ava mia dzi.” Esia sɔ gbe pɛpɛpɛ. Nu ɖeka
ma koe. Alé Eƒe sededewo me ɖe asi, Eƒe Nya na gaƒoƒo la, nusi ƒe
ŋugbe Wòdo.
105 Azɔ Mide dzesii. Azɔ, Yeremya, le Mawu ƒe lɔlɔñu me, nye
nyagblɔɖila si dzi woɖo kpee, togbɔ be wolé fui hã…Wo dometɔ
ɖesiaɖe la wolé fu wo le wo ŋɔli. Wowɔ nusi le saga ŋutɔ si to vovo
na ɣemaɣi ƒe kɔmahatsɔŋkɔ la, amesiame lé fui, fia gɔ̃ hã kple ame
bubu ɖesiaɖe. Eyata etsɔ kɔ—kɔkuti de eƒe kɔ, hegblɔ be, “ALE AƑETƆ
GBLƆ ESI. Miele afima nɔ ge vaseɖe ƒe blaadrẽ,” elabena Mawu ƒe
Nya ƒe gɔmesese su esi. “Ƒe blaadrẽe!”
106 Ke Xananya, Xananya, mesusu be nenema woyɔnɛ, X-a-n-a-n-y-
a. Xananya, amesi nye nyagblɔɖila le dukɔ la dome, va, heɖe kɔkuti
la le Yeremya ƒe kɔ, eye wòŋee. Hegblɔ, bene wòawɔ eɖokui amegã
le dukɔ la dome, mikpɔa, esime wòle nu ƒom tsitre ɖe Mawu ƒe Nya
ŋu. Eye wògblɔ be, “Le ƒe eve megbe la woatrɔ agbɔ. ALE AƑETƆ
GBLƆ ESI.”

Nyagblɔɖila amesiamina eve. Nukae nye vovototo si le wo dome?
Ame ɖeka la Nya la le esi wogblɔ, ke mele ame evelia ya si o. Yeremya
gblɔ be, “Amen.”
107 Le amegã xoxoawo kple ƒuƒoƒea katã ŋku me, Israel katã, mikpɔa,
edi be yeafia be ye hã ye nye gã de Yeremya nu. “Ènya be womelɔña
wò o, alekekee hã. Eyata nye hã, menye nyagblɔɖila. Meganye
nyagblɔɖila wu wò ŋutɔ hã, elabena èle aʋatso gblɔm ɖi. Gbɔgblɔm
nèle nam be Mawu ƒe dukɔ anɔ nu ale-kple-ale te mahã?”

Nenema gblɔm wole egbe, gake miele afima nɔ ge naneke metrɔ
le ŋu o, abe hame ene. Wotsɔ fiƒode ƒo fi de mi. Mi hamewo katã,
kɔmahatsɔŋkɔwo katã si lé ɖe ame ƒe kɔnyinyiwo ŋu tsɔwu be wòalé
ɖe Mawu ƒe Nya ŋu, Mawu ƒo fi de mi.
108 Azɔ mide dzesii bena, eva do. Xananya he kɔkuti sia ɖa le eƒe
kɔ, nusi nye Mawu ƒe dzesi, heŋee, eye wògblɔ be, “ALE AƑETƆ
GBLƆ ESI. Ƒe eve ko woagbugbɔ agbɔ.” Ale ko be yeadze, “Nyee
nye Esi-kple-esi.” Elabena ele tsitrenɔƒe ma, eyae nye ɖoɖowɔha la
ƒe nyagblɔɖila.
109 Yeremya ya nye gbedzime si le agbe le eɖokui si. Egblɔa nya vɔ̃
ɖe wo ŋuti ɣesiaɣi, elabena wonye ame vɔɖ̃iwo.

Ke amesia le gbɔgblɔm na wo be, “Oo, ne ènya le eme ko, nyaa
ɖeke mele ŋuwò o. Zi alesi mienye Israel ko, eya koe nye nusi le vevie.

Mikpɔea, mie, míe…Mawu mawɔ nenema o. Menya be nu suea ɖe dzɔ
le afisia, gake migavɔ̃ o, vɔvɔ̃ megalé mi o.”

Oo, nɔviŋutsu, wogali egbe. “Migaxa nu o, nusianu le edzi yim
nyuie. Milé nusianu ɖe míaƒe kpɔkplɔ te. Miawoe nye Hame la.”
Migasusu nenema kpɔ gbeɖe o. Ɛ̃ ɖe.
110 Ale wògblɔ be, “Nusianu le edzi yim nyuie. Woatrɔ gbɔ le ƒe eve
me. Numa si dzɔ la nye nu suea ɖe ko. Menye nu dakaa ɖeke kura o.
Míekpɔ esia kpɔ. Ɖeko Nebukadnezar va afisia, gake mía Mawu akpɔ
esia gbɔ.”

Gake Nya la gblɔ be woanɔ afima ƒe blaadrẽ sɔŋ; vaseɖe esi
dzidzime ma nu nayi, eye dzidzime bubu naxɔ ɖe eteƒe. Ƒe blaenee
nye dzidzime ɖeka. “Esia le dzidzime eve kloe esi woanɔ afima.” Ke
Yeremya gblɔ esia sɔ ɖe Mawu ƒe Nya nu pɛpɛpɛ.
111 Xananya ŋẽ numa! Yeremya gblɔ be, “Esɔ gbe. Amen. Gake,
Xananya, na be míaɖo ŋku nusia dzi, mí ame eve la siaa míenye
nyagblɔɖilawo. Míenye osɔfowo.”

Ke mele esia gblɔm na wò, nɔvinyeŋutsu. Na be míaɖo ŋku dzi
bena nyagblɔɖilawo nɔ anyi do ŋgɔ na mí, eye wogblɔ nya ɖi ɖe
fiaɖuƒewo ŋuti, eye wogblɔ nya ɖi tsitre ɖe nanewo ŋu. Ke, ɖo ŋku
edzi be, ne nyagblɔɖila gblɔ nane la, ele be wòagblɔ nya ɖi ɖe Nya
la nu. Sigbe Mixa, kple Mose, kple ame mamlɛwo ene. Ele be woasɔ
kple Nya la. Ne mesɔ kplii o la, ekema nàɖo ŋku nusi va dzɔna la dzi.
112 Eye, Xananya la, adã kɔkɔe ho nɛ. “nyee nye Xananya” (ɖikeke
mele eŋu o), “Aƒetɔ la ƒe nyagblɔɖila, eye mebe, ‘Ƒe evee.’” Le gbɔgblɔ
bubu me la, “Nyemefɔ le eme na nusi Nya la gblɔ o.” Eƒe amisisi lae,
“megblɔ be, ‘Le ƒe eve megbe, woatrɔ agbɔ.’”
113 Yeremya zɔ dzo le eŋku me kpoo, hezɔ yi ɖaa, gblɔ bena, “Aƒetɔ,
nyemetsɔ le me na nya si wògblɔ la o, nye ya mexɔe se kokoko be
nusi Nya la gblɔ la ava me nenema. Mawɔ nuteƒe na Wò. Ema mele
flu ye ge o.”
114 Mawu gblɔ be, “Yi ɖagblɔ na Xananya be, ‘Mewɔ gayibɔtɔ ɖe
eteƒe, kɔkuti evelia ma.’” Esi wòwɔ nusia ta, wòɖee ɖa le anyigba
dzi, Xananya ku, le ƒe ma ke me.

Afima míaƒe kpɔɖeŋu la le, woa kple eve wonye nyagblɔɖilawo.
Nu geɖewo li woagate ŋu agblɔ eye woaƒo nu le eŋu le ɣeyiɣi sia me.
115 Gake milé ŋku ɖe eŋu. Yesu gblɔ, bena, le nuwuwu ɣeyiɣi sia me
la, zi ɖeka ake la, gbɔgbɔ eveawo woaɖi wo nɔewo ake. Ɖe esia le
eteƒea? [Ƒuƒoƒea gblɔ be, “Amen.”—Tala.] Azɔ mide dzesii. Aɖi wo
nɔewo tsɔwu tsã. Fifi enye nuwuwuɣi. Oo, vinyewo! Mawu nakpɔ
nublanui na mí! Vaseɖe esi, “Anye nu ŋutɔŋutɔ ale gbegbe be ate ŋu

aflu Ametiatiawo ŋutɔ gɔ̃ hã ne ele bɔbɔe.” Azɔ aleke miazɔe…aleke
míanyae le ŋkeke mawo me? Aleke miate ŋu adze sii egbe? Nenema
kee, minɔ anyi kple Nya la, “Yesu Kristoe nye eyama ke etsɔ, egbe,
yiɖe mavɔmavɔ me.”

Azɔ milé be na Gbedeasi sia katã. Eye ne miele to ɖom nyaƒoka
la hã, gɔ̃ hã la amea ɖe menya nu o ne meva dzo gbeɖeka nenye be
Aƒetɔ la wɔ kplim vɔ le anyigba dzi afii, miagatrɔ yi esiawo gbɔ ake.
Miɖo to nye gbe, nusi gblɔm mele na mi. Ne Eɖem ɖa hafi Eƒe Vava
ɖo la, miɖo ŋku edzi be, meƒo nu na mi le Aƒetɔ ƒe Ŋkɔ me, to Aƒetɔ
ƒe Nya la dzi. Ɛ.̃
116 Mide dzesii be, “Woaɖi wo nɔewo ale gbegbe be ate ŋu aflu
Ametiatiawo gɔ̃ hã,” woawɔ dzesi mawo ke, nukunu mawo ke, to
Gbɔgbɔ ma ke dzi. Esia le eteƒea? [Ƒuƒoƒea gblɔ be, “Amen.”—Tala.]
Abe alesi nyagblɔɖila siwo míegblɔ fifi laa la nye, nyagblɔɖilawo ene.
Azɔ, wogaŋlɔ ɖi hã bena…
117 Mina miaʋui, hena esia, ne miedi be miawɔe, Timoteo Evelia 3.
Miele esia gblẽ ge ɖi o. Eye nyemedi be ma…
118 Mele game ma kpɔm le dzi afima, eye me—medi be matso geɖe le
eŋuti daɖi, ke nyemebu be ele be míawɔe nenema fifia o. Mikpɔea?
Mide dzesii. Ɖeko…Ne mele tsitre ɖe afisia, eye mele fifia hã tem
alesi miele ekpɔm, mikpɔa, gake dzi le dzɔyem boŋ. Eye menya be
esia nye nyateƒe. Timoteo Evelia 3:8.
119 Paulo, amesi gblɔ be, “Ne Mawudɔlaa ɖe atso Dziƒo va agblɔ nya
bubu si to vovo na esi megblɔ la, nezu busu,” azɔ, Mawudɔla aɖe ɖi
va. Eyae nye Thesalonikatɔwo Evelia…Oo, taflatse.
120 Mide dzesi le Timoteo 3:8. Mikpɔ alesi Paulo le nu ƒom azɔ. Mina
míadze egɔme tso…Mina miadze gɔme tso kpukpui gbãtɔa dzi, ke
miɖo to nyuie azɔ. Mi amesiwo si Biblia le la, mixlẽ esia kplim. Mi
amesiwo si Biblia mele o la, miɖo to nyuie. Nu…

Ke nya esia bena, le ŋkeke mamlɛawo me la…
Mite fli ɖe esia te, “ŋkeke mamlɛawo me.” Ɣemaɣi mee wòle

dzɔdzɔ ge.
…ɣeyiɣi vɔw̃o lava. (Ye mee míele.)
Elabena amewo lanye ɖokuilɔl̃awo, galɔl̃awo, adegbe ƒuƒlu

ƒolawo, dadalawo, busunyagblɔlawo, ame maɖoto dzilawo,
ame madakpewo, kple ame makɔmakɔwo,

121 Mikpɔ ame ƒomevi siwo kpɔm míele le egbeŋkekewo me la ɖa,
woƒãƒã. Kakaka ɖo ŋutsu siwo le mɔdodo dzi la dzi, ɖekakpuiwo,
wole woƒe ɖawo hem mlɔ ŋgonu, hefé eme abe nyɔnuwo ene.
Gbegblẽe! Ŋutsu siwo dɔna kple ŋutsuwo!

122 Ɖe míexlẽ ƒe sia ƒe, ɣleti sia ƒe Reader’s Digest hã? Egblɔ bena,
“Amerikatɔ siwo xɔ ƒe,” esi nyea mesusu be anɔ, “ƒe blaeve kple
blaeve vɔ atɔ̃ ƒe domedome la, woge ɖe tsitsi ƒe nɔnɔme me vɔ.”
Wotɔ vɔ! Wo nyunyɔ!̃ Dzɔdzɔmenunya gblɔ nenema, bena ŋutsuwo
ɖo tsitsi me, eye nyɔnuwo ya, esime wogakpɔtɔ le woƒe ƒe blaeveawo
me. Woƒe ŋutilã nyunyɔ̃ ŋutɔ eye wotsɔe ke ŋunyɔñuwo.
123 Oo, Amerika, zi nenie Mawu tsyɔ̃ akɔ ɖe mia dzi, gake azɔ la
miaƒe ɣeyiɣi de! Miekplɔ xexeame ɖo yi ŋunyɔñuwo me.

…busunyagblɔlawo, ame maɖoto dzilawo, ame madakpewo,
kple ame makɔmakɔwo,
amesiwo me amelɔlɔ̃ mele o,…

Womeɖo lɔlɔ̃ vavã na wo nɔewo o, ŋutsu ɖoɖe nyɔnu gbɔ, eye
nyɔnu ɖoɖe ŋutsu gbɔ o. “Amelɔlɔ̃ ŋutɔ hã mele wo me o.” Ame
makɔmakɔwo, le gbɔdɔdɔ me!

…amesiwo gbea avu lélé, ameŋuzɔlawo, amesiwo mete ŋu
ɖua wo ɖokui dzi o, ame wɔadãwo, amesiwo melɔã nu nyui
o,
Le gbɔgblɔ bubu me la, woagblɔ be, “Mi mimlila kɔkɔewo ƒe

hatsotso.” Amea ɖe bia nya se nyitsɔ kuɖe hame sia me vava
ŋuti. Ebe, “Migayi afima o. Nusi katã li la koe nye ɣlidodo kple
awuyaya sɔŋ.”

Mikpɔea, “amesiwo léa fu ame mawo tɔgbe.”
Ameyomemɔfialawo, ame mabunuwo, amesiwo doa wo ɖokui

ɖe dzi glodzo, amesiwo lɔã agbeɖuɖu wu esi woalɔ̃ Mawu;
Miagblɔ be, “Nɔviŋutsu Branham, kɔmunisteawoe nye mae.”

Nuka kpukpui si kplɔe ɖo la gblɔ?
Amesiwo si mawusosroɖa ƒe nɔnɔme le, gake (nuka?) wogbe

eƒe ŋusẽ la: (sie nye Nya la, Yesu Kristo eyama ke etsɔ, egbe,
yiɖe mavɔmavɔ me, si ɖe ɖe go, egbe ƒe ŋugbedodo la)…
Egasɔ kple Xananya pɛpɛpɛ, egasɔ kple Zedekiya pɛpɛpɛ, egasɔ

kple Bileam pɛpɛpɛ, keke tsɔ yi, aʋatso nyagblɔɖila mamlɛwo dzi.
Amesiwo si mawusosroɖa ƒe nɔnɔme le, (amesiaminawo…

Mikpɔea?)
Amesiwo si nɔnɔme le, (amesiamina, siwo woɖo

osɔfowoe…)
Amesiwo si mawusosroɖa ƒe nɔnɔme le, gake wogbe (be Eyae

nye eyama ke etsɔ, egbe, yiɖe mavɔmavɔ me, eye…Wogbe
Eƒe Nya la!)

Aleke wogbe Yesu ɖoe le ŋkeke ma me? Nuka wogbe esime
wogbe Yesu? Nya lae. Wonye mawusubɔlawo. Wofiaa nu siwo le
woƒe Biblia me, gake wogbe egbeŋkeke sia ƒe Nya.

Nukawo wonye egbe? Nu ɖeka ma ke, amesiaminawo, amesiwo
le Pentekoste ƒe Nyanyuia gblɔm fia, gake wogbe egbeŋkekea ƒe
Nya ƒe ŋugbedodo si dzi woɖo kpee, “Yesu Kristoe nye eyama ke
etsɔ, egbe, yiɖe mavɔmavɔ me.” Miele esia kpɔma? [Ƒuƒoƒea gblɔ be,
“Amen.”—Tala.]

Elabena amesiawo ƒomevi dome amea ɖewo gena ɖe aƒewo
me dzaa, eye woɖea…nyɔnu abunɛtɔ siwo yɔ fũ kple nuvɔ,̃ eye
tsɔ nudzodzro bubu ƒomevi geɖewo kplɔ wo yinɛ,
“Miaƒe awutɔtɔ habɔbɔwo kple esi kple ekemɛ.” Amea ɖe ava do

anɔ agbagba dzem be yeaɖe Nya la me baɖa, anɔ esia gblɔm bena,
“Esɔ gbe be, nɔvinyɔnu, naɖo ɖa kpuie. Migakpɔ tsukunɔ ma gbɔ o.
Mikpɔea? Evɔ, ne mie—mieɖo esia la; menye numae nye nua o, nusi
doa go tso ame me lae ƒoa ɖi ame.’” Mikpɔea? Ɖe ede dze sii be wosi
ami na ye, kple nudzrodzro ƒe gbɔgbɔ vɔ,̃ makɔmakɔa? Nyemetsɔ le
me o, ate ŋu adzi ha le hadziha me, kpakple taɖa kpuie, gake exɔ
gbɔgbɔvɔ.̃ Numa tsitre ɖe Nya la ŋu. Nenema tututue. Nenemae Biblia
gblɔ. Ke àgblɔ be, “Enyo, medoa atakpui. Gake mebua fɔm o.”

“Ame ɖesiaɖe si wònye ko la, ne nyɔnu do ŋutsu ƒe awu la, enye
ŋunyɔ̃ le Mawu ŋku me.” Mawu matrɔmatrɔ la gblɔ nenema.
124 Oo, nu geɖewo li, aleke míawɔ ato wo me? Míaƒe game avɔ. Gake
mienya nu sɔgbɔ be miate ŋu anya nusi nye nyui kple vɔ.̃ Ke aleke
mate ŋu awɔe be wòasu? Aleke mate ŋu awɔe? Miagblɔ be, “Enyo,
nukaŋuti èle ɣli dom ɖo?” Menye ɖasefo tsitre ɖe mia ŋu. Gbeɖeka,
le Ʋɔnudrɔ̃ Ŋkeke la dzi la, dzogoe aɖeke manɔ anyi na mi miasi
abe ɖo o.
125 Aleke Mixa ate ŋu atɔ te numa? Aleke Mose, anɔ aƒa dom adi be
yeatɔ tee mahã? Ke Josua ya ɖe kple amema siwo le yiyim le dukɔ la
dome mahã? Ke Lewi ɖe eƒe yi le aku me, hewu wo, ŋutɔ hã? Ɖeko
wogayi dzi nenema ko.

Wogblɔe daɖi be nenema wɔ ge woala. Eye wole ewɔ ge hã,
elabena enye ALE AƑETƆ GBLƆ ESI be wole esia wɔ ge. Miesusu be
ame siawo ɖoɖo dɔ nu ate ŋu akaka, woƒe kɔmahatsɔŋkɔa ale be
wòagbugbɔ va Nya la gbɔ kpɔ gbeɖea? ALE AƑETƆ GBLƆ ESI wònye,
womele ewɔ ge o! Ɖe woayi ɖe antikristo mea? Nenema tututue. ALE
AƑETƆ GBLƆ ESI wònye, wole ewɔ ge! “Ekema nuka gblɔm nèle le
eŋuti?” Ele be manye ɖasefo, nenema ke enye wò hã, kple xɔsetɔwo
katã. Milé ŋku ɖe eŋu.



30 NYA SI WOGBLƆ LA

…nyɔnu abunɛtɔ siwo yɔ fũ…kple nudzodzro bubu ƒomevi
geɖewo,

126 “Enyo, nyɔnu mamlɛawo katã hã wɔnɛ.” Aʋatso nyagblɔɖilawo!
Azɔ miɖo to. Aʋatso nyagblɔɖilawo, ŋuti mele nu ƒom le. Azɔ nuka
wɔ ge woala le ŋkeke mamlɛawo me?

…woɖea aboyo nyɔnu abunɛtɔ…siwo yɔ fu kple nudzodzro
bubu ƒomevi geɖewo si kplɔ wo yinɛ,
“Enyo, medze si nyɔnu mamlɛawo katã hã…” Esɔ gbe, heyi

dzi ko.
127 Nukae megblɔ do ŋgɔ na nu gã sia si dzɔ le California? “Mi
amesiwo le afisia tso Los Angeles, ƒe sia ƒe ne metrɔ yi afima la
nyɔnu siwo kpaa ɖa kple ŋutsu nyɔnugbɔmewo gasɔa gbɔ ɖedzi wu
alesi wonɔ tsã, mawunyagblɔla geɖewo gagena ɖe ɖoɖowɔhawo me
wu tsã. Taflatse dodoa ɖeke meli na mi o! Ne ŋusẽdɔ siwo wowɔ
le mia dome la ɖe wowɔ wo le Sodom kple Gomora la, anye ne
wòanɔ anyi egbegbe. Oo, Kapernaum, wò si yɔ mawudɔlawo ƒe ŋkɔ
na ɖokuiwò, Los Angeles!” Kpɔ nusi le dzɔdzɔm la ɖa? Ele ɖiɖim
ɖe atsiaƒu gɔme tẽ. Ɣekaɣie? Nyemenya ɣekaɣie wòaɖi o, gake ele
ɖiɖi ge. Mi ɖekakpuiwo, ne nyemekpɔ eteƒe le nye ŋkekewo me o la,
mikpɔ nyuie. Evɔ nɛ!

Amesiwo srɔã nu ɖaa,…eye womate ava nyateƒe la ƒe sidzedze
gbɔ akpɔ o.
Azɔ afii nusi wɔ dɔ ɖe ame dzi la le, afii akpa si wɔ dɔ ɖe ame dzi

la le. Miɖo to miase esia ɖa.
Azɔ alesi Yane kple Yambre wotsi tre ɖe Mose ŋu la, nenema

ke woawo hã wotsi tre de nyateƒe la ŋuti: ame tamegbegblẽtɔwo,
amesiwo meli ke le xɔse me o esi wona amekɔkɔewo ziɖeka ɖe
ɣiyiɣiwo katã nu, eya tututue.
“Ke kuɖe Xɔse la ŋuti la.” “Eye wòatrɔ fofowo ƒe xɔse, viwo ƒe

xɔse boŋ, ɖe fofowo gbɔ.”
128 “Wogbe nu le Xɔse la gbɔ.” Uh! Minya agbe nu le egbɔ ƒe
gɔmeɖeɖea? Ne mietsɔ Scofield ƒe Biblia la, “h” ƒe dzesidede le egbɔ
afima. Le egbɔ tututu le gama, gblɔ bena, “megbedede.” Megbedede
ye, eyae nye nusi wònye.
129 Azɔ, milala vie. Medi be malé ŋku ɖe nane ŋu le afisia. Mesusu be
meŋlɔe daɖi mahĩ. Nyemeka ɖe dzi o, gake medi be magblɔe, ke madi
be malé ŋku ɖe eŋu hafi ma—magblɔe. Azɔ, milala vie. [Nyaƒoka la
ɖi ƒuƒlu—Tala.] “Wode megbe tso Nyateƒe la gbɔ, tso Xɔse la gbɔ.”
“Xɔse la,” Xɔse ɖeka koe li. Ele teƒe. “Le Xɔse gome, wode megbe!”

Azɔ medi be maxlẽ Luka 18. Le aɖabaƒoƒo ɖeka me ko. Miga…
Miate ŋu aŋlɔe daɖi; mehiã be miaxlẽe o.

Eye wodo lo na wo, le alesi wole na wo be woado gbe ɖa
ɣesiaɣi, eye ɖeɖi na…nagate wo ŋu o la ŋuti;
Gblɔ—gblɔ bena, ʋɔnudrɔl̃aa ɖe nɔ dua ɖe me, amesi mevɔã

Mawu o, eye mesina na ame hã o:
Ke ahosia ɖe nɔ du ma ke me; eye wòva egbɔ enuenu gblɔ

bena, Ɖem le nye ketɔ la si me.
Eye melɔ—̃melɔ̃ o eteƒe didi: ke le nusiawo megbe la egblɔ le

ye ŋutɔ ɖokui me bena, Esi nyemevɔã Mawu o, eye nyemesia
ame hã o la;
Gake le esi ahosia le nuƒo dom nam ŋuti la, maɖee, bena

mlɔeba la…wòagava de fe ŋku me nam o.
Eye Aƒetɔ la gblɔ bena, Mise nusi ʋɔnudrɔl̃a madzɔmadzɔ la

gblɔa.
Ke ɖe Mawu maɖe eƒe…ametiatia, siwo doa ɣli nɛ ŋkeke kple

zã, eye magbɔ dzi ɖi na wo o mahã?
Mele egblɔm na mi bena aɖe wo kaba. Gake ne Amegbetɔvi

la va la, ɖe wòakpɔ xɔse la le anyigba dzi mahã?
130 Azɔ biabia lae nye ma. Afisi medi be maɖo lae nye si, le
Nyaɖeɖefia 10 me. Míaɖo egbɔ le minuti ʋeea ɖewo me, le Ŋɔŋlɔa
ƒe kpukpui bubu me. Egblɔ be, “Le mawudɔla adrẽlia ƒe Gbedeasi
ŋkekewo me la, Mawu ƒe nyaɣaɣlawo awu nu.” Afisiae nyabiase la
le, ye nye be, ne miekplɔe ɖo le fli ma me la ɖe wòawu nu, le gaƒoƒo
sia mea? “Ɖe Makpɔ Xɔse mahã?” Ɖe Maleaxi 4 awu nu le ɣeyiɣi sia
mea, “Atrɔ viwo ƒe Xɔse, ɖe fofowo ƒe Xɔse, gɔmedzetɔa ŋu, si enye
Nya laa”? Mikpɔea?
131 “Megbedelawo, Yambre kple Yane, alesi wotsi tre ɖe eŋu.” Azɔ,
ake la, miɖo to miase, Timoteo Evelia 3:8. “Alesi Yan-…tsi tre ɖe
Mose ŋuti la, nenema ke le ŋkeke mamlɛawo me la megbedela siawo
hã woava,” azɔ mikpɔ teƒe si Wògblɔ le le afisia be, “mawusosroɖa
ƒe nɔnɔme le wo si,” wosi ami na wo. Azɔ mina ko be…Miheyi ɖa—
ɖaxlẽe ne mieɖo aƒe me, ale be mate ŋu awu esia nu, ŋdi sia, ne mate
ŋui. “Wode megbe tso…” Menye be wode megbe le—le—le agbenɔnɔ
me o; wonye ame nyuiwo, ame deŋgɔwo.
132 Azɔ mide dzesii bena, esi Mose yi ɖe Egipte, kple gbedeasi be
ALE AƑETƆ GBLƆ ESI, eye woɖo kpe edzi la; eyɔ Israel, esi nye dukɔ,
ke menye hame o. Israel nye dukɔ; womenye hame kpɔ gbeɖe o.
Elabena, nyati hame gɔme enye be “amesiwo woyɔ do go.” Wonye
Mawu ƒe dukɔ. Ekema esi wosi ami na wo le Nya la te, heyɔ wo

do goe la, wozu Mawu ƒe hame. Eye wode megbe, elabena womexɔ
Mawu ƒe Nya dzi se o, ke woɖo to aʋatso nyagblɔɖila. Mebu be esia
le gegem ɖe me.

Israel, esi nye Mawu ƒe dukɔ la, do go le Mawu ƒe asi te, wosi
ami nɛ kple Nya la…kpakple Mawu ƒe Ŋusẽ, ekpɔ Mawu ƒe dzesi kple
nukunuwo. Eye esi Mawu nɔ zɔ ɖem kpli wo la, aʋatso nyagblɔɖila
aɖe va, si enye amesiamina, hefia nane si tsitre ɖe Mawu ƒe Nya
gɔmedzetɔa si wose la ŋuti; eye wo dometɔ ɖesiaɖe tsrɔ̃ ɖe gbeadzi,
negbe ame etɔ̃ ko. Azɔ milé esia.
133 “Abe alesi wònɔ le Noa ƒe ŋkekewo me, esime luʋɔ enyi ko kpɔ
ɖeɖe tso tsi me la, nenema ke woaganɔ le Amegbetɔ vi la ƒe vava
me.” “Abe alesi wonɔ le Lot ƒe ŋkekewo me, esi ame etɔ̃ do go tso
Sodom la, nenema ke wòaganɔ le ɣeyiɣi si me woaɖe Amegbetɔvi
la ɖe go.” Ɖeko mele Ŋɔŋlɔawo yɔm, Aƒetɔ ƒe Nya la, esie, “Dziƒowo
kple anyigba nu ava yi…” Anye ame ʋeea ɖewo ko!
134 Mide dzesi afisia. Mose yi ɖe Aron gbɔ. Mose wòdze be wòanye
Mawu. Mawu gblɔ nɛ be, wòanye Mawu, gblɔ bena, “Wò nànye
Mawu, eye na be Aron nɔviwòŋutsu nanye nyagblɔɖila na wò. Wò
nagblɔ nya de nu nɛ nenye be mate ŋu aƒo nu o la enyo.” Ebe,
“Ke amekae wɔ ame aɖetututɔ? Ameka wɔ ame be wòaƒo nu?”
Aƒetɔe wɔe.

Eye wòzɔ yi afima. Nuka wòwɔ? Eyi ɖawɔ nukunu vavãtɔ si
Mawu gblɔ nɛ be newɔ. Mawu gblɔ nɛ be, “Heyi natsɔ wò atizɔti
la ƒu gbe ɖe anyigba.” Do asi ɖa nàtsɔe, eye wòzu da. Edo asi ɖa tsɔe,
eye wògatrɔ zu atizɔti. Egblɔ nɛ bena, “Heyi nawɔ nenema le Farao
ŋku me, eye nàgblɔ nɛ bena, ‘ALE AƑETƆ GBLƆ ESI.’”
135 Eye esi Farao kpɔ esia la, míegblɔna bena, “Tsyo, akunyawɔlawo
ƒe aye tsɛ kae nye sia.” Egblɔ be, “Naneke meku ɖe eŋu o. Enye
susume dzoɖuamee alo nane ko, minyae. Ŋutsua ɖe le mía si le míaƒe
ɖoɖowɔha me ate ŋu awɔ nu ma ke tututu. ‘Va afii, Bishof Ale-kple-
ale. Ke, wòe, zɔ va afii.’ Amewo le mía si ate ŋu awɔ nenem nu ma
ke.” Emae nye Satana si le nu ƒom to Farao me.

Ema hã nye Mawu si le nu ƒom to Mose me.
136 Ke mikpɔ alesi amesiawo do go ɖa. Yane kple Yambre va do ɖe
Mose ŋku me, eye le ame hahoo la ŋku me la, wowɔ nukunu ɖesiaɖe
si Mose ate ŋu awɔ. “Woate ŋu aflu Ametiatiawo ŋutɔ gɔ̃ hã ne ele
bɔbɔe.” Esia le teƒe? Wowɔ nu ɖeka ma ke si Mose wɔ. Mise mea?
Azɔ miɖo ŋku dzi be, enye ALE ŊƆŊLƆ LA GBLƆ, bena esia agava
me ake le ŋkeke mamlɛawo me.

Nukae nye vovototo si le Mose kple Yambre dome?
Mose gblɔ be, “Ʋu neva tsia me.”

Eye nenem aʋatso nyagblɔɖilawo hã gblɔ be, “Kakaɖedzitɔe la,
miawo hã miawɔ ʋu ɖe tsia me.” Eye wòva me.
137 Ale Mose gblɔ be, “Togbatowo nedo.” Afika wokpɔ wo tsoe? Tso
Mawu gbɔ tẽ. Mikpɔea?

Ke nuka wòwɔ? Egblɔ be, “Enyo, kakaɖedzitɔe la, míawo hã,
míate ŋu ahe togbatowo vɛ.” Eye wowɔe. Nukunu ɖesiaɖe si Mose
te ŋu wɔ la, woawo hã, wote ŋu wɔe!

Miɖo ŋku dzi, ema nenɔ susu me na mi, mieyina ɖe egbɔ, madidi
o. Woate ŋu awɔ nu ɖesiaɖe si ame mamlɛwo hã ate ŋu awɔ, gake
womate ŋu anɔ anyi kple Nya la o. Womate ŋu anɔ anyi kple Nya la o.
138 Azɔ mide dzesii bena, wowɔe. gake Mose, sie nye nyagblɔɖila si
wodɔ vavã tso Mawu gbɔ la, esi Mawu de dɔ asi na la, mehe nya
kpliwo kura, gblɔ bena, “Afisia, miete ŋu le ewɔ ge o! miate ŋui
o!” Ɖeko wozi kpi kpɔ wo, heɖe asi le wo ŋu woyi dzi ko. Wonye
ɖoɖowɔha ƒe nyagblɔɖilawo, ke eyi dzi ko.

Ɖeko Mose yi dzi, heɖo to Mawu. Nusianu si Mawu gblɔ la, “Azɔ
wɔ esia,” Mose yi hewɔe. Egawɔ nu yeye. Esi wowɔe la, wo dome
amesiame ɖo seselelãme alo nane, woawoe esi va do. Woawo hã,
wowɔe, abe alesi Mose wɔe ene pɛpɛpɛ.
139 Azɔ Mide dzesii. Nenem mesiawo va do…Oo, mi dukɔwo, migada
esia ƒu o! Ameblela siawo, amesrɔl̃awo, wodo go le esime vavãtɔ
la va yi gbãgbiagbã la vɔ gbeme. Mikpɔea? Wova amesrɔl̃awo gbɔ.
Mikpɔea, ele be woawɔe. Abosam mate ŋu awɔ nanake o; ɖeko
wòtroa gbo nu ŋutɔŋutɔ la.

Ke nukae nye nuvɔ?̃ Enye dzɔdzɔenyenye si wotro gboe. Nukae
nye ahasi? Wɔna si le eteƒe si wotro gbo lae. Nukae nye aʋatso?
Nyateƒe si wometo blibo o. Gbototroe!

Mikpɔ Xananya ɖa, Nya vavãtɔa ƒe gbototroe. Mikpɔ Bileam
ɖa, Nya vavãtɔa ƒe gbototroe. Mikpɔ Zedekiya ɖa, Nya vavãtɔa ƒe
gbototroe.

Ke Biblia gblɔ bena ame siawo woado go, emegbe ne wotro gbo…
alo be woatro gbo Nya vavãtɔ si dzi woɖo kpee heda asi ɖe dzi be
enye Nyateƒe la.
140 “Wɔ nyanyuigblɔla ƒe dɔ,” le dzogoe ma dzi le gama, “wu wò
subɔsubɔdɔ la nu blibo. Elabena ɣeyiɣi le vava ge esime amewo maxɔ
Nufiafia si le blibo la o, ke boŋ le alesi to me fiẽ wo nu la, woaƒo
nufialawo nu ƒu na wo ɖokui, le woa ŋutɔwo ƒe nudzodzrowo la nu;
eye woayi dzi awɔ nusianu si wodi la, eye, ‘Esɔ gbe, dzesi kple nukunu
mawo le míawo hã si.’ Eye woatrɔ tso Nyateƒe la gbɔ, eye woatrɔ ɖe
gliwo ŋu, nuɖoanyiwo.”

141 Oo, Gbɔgbɔ Kɔkɔe ƒe nufiame, dzidzi si ƒona ame ƒe luʋɔ ne etɔ
te gãã be yeabu alesi wònye nu vavã si mekɔ le mía ŋku me la ŋu
akpɔ! Miho dzogoedzikpe si le afima ne miaxlẽ agbalẽ kakɛ si wotsɔ
de egɔme afima, ƒe blaetɔ̃ vɔ etɔ̃ nye esi. Mikpɔ alesi Wògblɔ le gama
le—le Mɔ Adrelia dzi, ŋdi ma esi woɖo dzogoedzikpe sia. Azɔ mile
ŋku ɖe eŋu. Milé ŋku ɖe tɔ la to afisia, esime Aƒetɔ ƒe Dɔla ɖi va le Dzo
Lilikpo ƒe nɔnɔme me, hame alafawo, alo ame alafawo tso hamea me,
tɔ te ɖe go dzi; nusi Wògblɔ, miakpɔe nenye be ele me vam. Mikpɔ
nusi dzɔ la.

Enye nusi sẽsẽ. Menya be edze abe nu sẽsẽ ene, nɔviwo, le
egodo afima. Gake enye…Biblia gblɔ be, Yesu Ŋutɔ gblɔ be, “Aflu
Ametiatiawo ŋutɔ gɔ̃ hã ne ele bɔbɔe.” Mɔa ɖeke mele eŋu o. Womete
ŋu le Ekpɔ ge gbeɖe o. Ne ele bɔbɔe la, esia aflu Ametiatiawo ŋutɔ hã.
142 Mide dzesii be, nenem mesiawo va do le esime Eƒe nyagblɔɖila
vavãtɔa, Mose; Mawu ƒe amesiamina vavãtɔa si wodɔ ɖa la va vɔ
megbe. Eye ne Mose wɔ nane la, woawo hã srɔñɛ wɔna.
143 Azɔ, nɔviŋutsu, nɔvinyɔnu, Me…Esia nye nye ŋutɔ nye hame.
Mekpɔ mɔ agblɔ mawunya ɖesiaɖe si medi be magblɔ, zi alesi
wonya tso Mawu ƒe Nya me ko. Ke nyemele fɔ bum mi amesiawo
o, gake mina míadzro eme kpɔ hena ɣeyiɣi kple gaƒoƒo si me miele
agbe le fifia.

Medo gbe na Nɔviŋutsu Ruddell, na Junior Jackson, kple
amesiwo le egodo afima, amesiwo nye míaƒe nɔvi hameawo. Meŋlɔ̃
wo be, va yi eteƒe medidi o. Mesusu be woawo hã, wolé ka nu ŋdi
sia, elabena te—teƒe meli le hamea me o.
144 Mibu eŋuti kpɔ, hena aɖabaƒoƒo ɖeka ko. Wowɔ nukunu mawo
ke si Mose wɔ. Mose he togbatowo vɛ; wosrɔẽ wɔ hehe togbatowo vɛ.
Mikpɔea?

Mawu gblɔ be, “Gbesigbe miaɖui la, gbemagbe miaku.”
145 Satana va hegblɔ be, “Miele kuku ge, akpɔ o. Ɖeko miadze nunya
wu. Ɖoɖowɔha nyuitɔ wu asu mia si, esi nye nyuitɔ wu…” Minyae.
“Minyaa, nu ɖesiaɖe anyo ɖedzi wu na wò, Kekeli geɖe wu asu asi
wò.” Mikpɔea, gbototro sɔŋ. Edze be…

Ke miɖo ŋku dzi be, ALE AƑETƆ GBLƆ ESIE, le Timoteo Evelia
3:18 ƒe nya nu, bena, “Le ŋkeke mamlɛawo me la, bena Yambre kple
Yane siawo woaganɔ anyigba dzi.” Azɔ, medi be miade dzesii be ame
eve wonye, mikpɔea, siwoe nye amesrɔl̃awo.
146 Azɔ míatrɔ yi ɖe Sodom, eteƒe madidi o, ame etɔ̃ mawo, akpɔ
Mawudɔla etɔ̃ mawo siwo ɖi va la, eye míakpɔ amesɔsrɔ̃ la hã,
kple bubuawo, eye míakpɔ, akpɔ esi le eteƒe kple esi mele eteƒe o.
Mikpɔea? Mikpɔea?



AMESIAMINAWO LE NUWUWUƔI 35
147 Mide dzesi esia be, wowɔ nukunu mawo ke. Gake la, mide dzesi
nusia bena, ɖe wosrɔẽ wɔ le esi Nya vavã la xɔ amisisi vɔ megbe, tso
ame vavãtɔ si Mawu dɔɖa la gbɔ; wodze eyome, nye nu evelia.

Mabia se ne míate ŋu abu tame minuti ɖeka ko. Esi meléna
amewo ƒe asi, eteƒe medidi fũ akpa o, anɔ abe ƒe blaeve ene va yi, eye
dzesi dzena. Xɔ,̃ dzesi geɖewo fũ va le afisiafi, eye amesiame…Amea
ɖe akpɔe le eƒe nuɖusi me; eye amea ɖe akpɔe le eƒe miã si me; ame
bubu aʋẽe ase. Mikpɔa, nu ɖesiaɖe ƒomevi…Eye mebia ɖokuinye se
be…Mawu maɖe mɔ nam be magblɔe na mi fifia o nusi nye nyateƒe
ŋutɔŋutɔ la o, gake gbeɖeka la miava dze sii. Ɖeko esia ana be woƒe
aɖaʋadzedze la nadze ƒã. Nua mele eteƒe, le gɔmedzedzea o. Mava
gblɔe na mi, gbeɖeka, ne Aƒetɔ ɖe mɔ.
148 Mide dzesii be, wowɔ dzesi mawo ke, gake wome…Mide dzesii
be, womewɔe o vaseɖe esi Nya la ŋutɔŋutɔ do go, gbã. Nenemae
Satana wɔ le Eden bɔ me. Nenemae wòwɔna ɣesiaɣi. Amekae gblɔ
nya ɖi gbã? Mosee. Amekae fɔ ɖe tsitre gbã, Mose alo Bileam? Mosee.
Amekae va kpea dzi gbã, Yeremya alo Xananya? Mikpɔ nusi gblɔm
melea? [Ƒuƒoƒea gblɔ be, “Amen.”—Tala.]
149 Mide dzesii, wokpɔe wɔ. Amesɔsrɔ̃ ŋutilãmetɔ sɔŋ, woɖo mo vevi,
hesusu be yewole “subɔsubɔ wɔm na Mawu,” abe alesi Dawid wɔe,
kwasiɖa si va yi ene, gake enye amesɔsrɔ̃ ŋutilãmetɔ. Ɖeko mele
lalalam vie. Medi be miabu tame le teƒe eve siawo ŋu. Ne nyemegblɔe
o hã, godoo la Gbɔgbɔ Kɔkɔe aɖee afia, vevietɔ na Ametiatiawo.
Mikpɔea?
150 Farao ƒe kɔmahatsɔŋkɔ la gblɔ be, “Ame le mía si ate ŋu awɔ nu
ɖeka ma ke,” eye wowɔe hã. Mikpɔea? Nukaŋuti Farao wɔ nusia ɖo?
Nukaŋutie Mawu ɖe mɔ le eŋu? Nukaŋuti Mawu adɔ, nyagblɔɖila si
wosi ami na vavã, ɖo ɖe afima be woawɔ dzesi le Farao ŋku me, eye
emegbe woaɖe mɔ be kɔmahatsɔŋkɔ ƒe nukpɔwɔea nava kpɔe awɔ le
dukɔ la ŋku me? Aleke woate ŋu aɖe asi le amesrɔl̃a aɖe ŋu be wòafɔ
ɖe tsitre awɔ nu ma, eye wòawɔ nu ɖeka pɛpɛpɛ si Mawu ƒe Gbɔgbɔ
vavãtɔ la wɔ? Mikpɔea, ele be Ŋɔŋlɔa nawu nu godoo.
151 Mide dzesii be, Ewɔ nusia bene Yeana Farao kple Egiptetɔwo ƒe
dzi me nasẽ, ale be woaɖo kpe dzi be menye Mose ɖeka si me ko
Nya la le o. Woawo hã woate ŋu awɔ nusianu si Mose ate ŋu awɔ
la pɛpɛpɛ.

Ke nukaŋuti Mawu ana be nusiawo nadzɔ le ŋkeke mamlɛawo
me? Ale bena, nu ɖeka ma abe alesi beblegbɔgbɔ gblɔ na Zedekiya
ene be, “Aleke míawɔ ana be Axab nayi afima, bene nusiawo nava
me?” Aleke Wòle wɔwɔ ge be amesiawo, naɖo ŋu ɖe woƒe hamewo
ŋu, ale be woado go yi afisia ale be nusiwo, Yegblɔ daɖi la nava me?

Woamawo, le Laodikea Hamea ƒe Agbenɔɣi me, “Elabena egblɔna be
yenye, ‘kesinɔtɔ, eye naneke mehiã ye o. Mebɔbɔ nɔ anyi abe fianyɔnu
ene.’ Naneke megali o! Ke mènya be nublanuitɔ, kotɔ, kple ŋkuagbãtɔ
yenye o? Ke mexlɔ̃ nu wò be nàva ƒle le nu le Gbɔnye,” Ebe, “ami kple
sika.” Nukaŋuti Wòwɔ esia ɖo?
152 Nukaŋutie Wòna be amesrɔl̃awo tsi tre le ŋkeke mamlɛawo me,
esime nusiawo le me vam to Mawu ƒe Nya vavã dzi; eye wòɖe mɔ be
amesrɔl̃awo nava wɔ nu ɖeka ma, eye woagbe Mawu ƒe Nya nyateƒetɔ
la? Ewɔe na Mose. Ke Farao wɔe ɖe Mose ŋu; nenema ke amemawo,
Yane kpakple Yambre, wɔ ɖe Mose ŋu. Ke Biblia gblɔ be esia agava
me ake le ŋkeke mamlɛawo me. Ye mee míele. Azɔ, ne esia menye
Ŋɔŋlɔa ƒe nuwuwu o la, ke afika wòle?
153 Ɖe Mose he nya kpliwò gblɔ bena, “Le afisia! Le afisia! Miete ŋu
le ewɔ ge o. Nye ɖeka ko woɖo be mawɔe. Afisia! Midzudzɔ numa,
kaba ŋutɔ mahã”? Ɖeko wòɖe asi le wo ŋu woyii.

Miɖe asi le wo ŋu woayi dzi. Miɖo ŋku dzi be, Biblia gblɔ be,
“Abe alesi woƒe aɖaʋadzedze dze ƒã la, nenema ke amesiawo tɔ hã
adze le ŋkeke mamlɛawo me,” ne wokɔ Ŋugbetɔ la dzoe yi ɖe yame.
Mide dzesi esia.
154 Mose, si enye Nya vavã si woɖe ɖe go la, megblɔ nyaa ɖeke kura
o, ɖeko wozi kpi. Gake Ewɔ nusia be Wòate ŋu asẽ dzi me na Farao,
able Farao.

Ewɔ nenem nu ma tututu bene Wòate ŋu aflu Axab. Eye ŋutsuvi
ma si tsi tre ɖe afima le eɖokui si la, Mixa sue ma, si nɔ gbɔgblɔm na
wo be, “ALE AƑETƆ GBLƆ ESI.” Ame bubu nye esi gatsi tre ɖe afisia
hã, nye amesiamina be, “ALE AƑETƆ GBLƆ ESI.” Gake woto vovo, le
wo nɔewo ŋu.
155 Míele tsitre egbe kple ALE AƑETƆ GBLƆ ESI, esi nye be nyɔnyrɔ̃
le tsi me le ŋkeke mamlɛawo me anye le Yesu Kristo Ŋkɔa me. Ke ame
bubu hã tsitre le nukunuwo wɔm, evɔ, enye Trinitatɔ.

Tsɔ nyati trinita fiam le Biblia me. Fiam afisi Mawu etɔ̃ le. Fiam
teƒe si numa ƒomevi le. Mele Mawu ƒe Nya la me o. Numa tɔgbea
ɖeke meli sigbe amea ɖe si wonyrɔ̃ le “Fofo la, Vi la, kple Gbɔgbɔ
Kɔkɔe la,” ƒe ŋkɔ me awɔ bubuŋkɔwo ŋudɔ o. Nusiawo katã, “Oo, ele
eteƒe, nɔvinyɔnuwo. Esɔ gbe, be ɖa didi…kpuie nanɔ asiwò. Esia sɔ
gbe, mele be nàwɔ esi, ema, alo ekemɛ o. Oo, numae nye tsukuku ko,
gbaɖegbe susu ko.”

Gake Biblia gblɔe! Eye Edo ŋugbe be, “Le ŋkeke mamlɛawo me
la, Yeadɔ Eliya ƒe Gbɔgbɔ ɖo ɖa, ayɔ amewo, Mawu-viwo, atrɔ wo
va Xɔse ŋutɔŋutɔ la gbɔ abe alesi wònɔ le gɔmedzedzea me, le Nya
la me ene.” Woɖo kpe Nya ma dzi, abe Amegbetɔvi la ene le ŋkeke

mamlɛawo me be enye, eyama ke etsɔ, egbe, yi ɖe mavɔmavɔ me;
abe alesi wònɔ le Sodom ene. Edo ŋugbe be yeawɔe. Esia nye Mawu
ƒe ŋugbedodo. ALE AƑETƆ GBLƆ ESI wònye.
156 Mide dzesii be, Wowɔ numa ke, tututu abe alesi Mose wɔe ene,
ʋuu ɖeɖi va te Mawu ŋu le esia ta.

Azɔ miɖo ŋku edzi be, ALE AƑETƆ GBLƆ ESI wònye, esia
ava me le ŋkeke sia me. Azɔ, miɖi tsa le xexeame katã; mitsɔ
kɔnyinyi ɖesiaɖe, mitsɔ kɔta ɖesiaɖe, mitsɔ ame ɖesiaɖe, mitsɔ hame
ɖesiaɖe! Meka atam na mi, le Kristo ƒe Ŋkɔ me, be miawɔe, mi
mawunyagblɔlawo. Meka atam na mi be miaxlẽ nyadzɔdzɔgbalẽwo
alo be miaɖe ŋku ɖe afisiafi si miedi be miayi la, ne miakpɔ ɖa be
esia mele anyigba la dzi fifi laa o mahã. Mikpɔea?

Ekema, Mateo 24:24 le teƒe tututu. “Aʋatso, amesiaminawo
woatsi tre le ŋkeke mamlɛawo me, eye woanye aʋatso
nyagblɔɖilawo, eye woaflu ame geɖewo.” Milé ŋku ɖe eŋu le
kpɔɖeŋuawo me azɔ, abe alesi wòli fifia ene, mikpɔea, “Aflu
ame geɖewo.” “Nyagblɔɖilawo,” bubunu geɖe; “Kristowo,”
amesiaminawo, bubunu geɖee; ame vovovowoe, Metodistetɔwo,
minyae, kple Baptistetɔwo, kple Pentekosteawo, kple bubuawo.
Mikpɔea?

Gake Kristo, Gbɔgbɔ, vavãtɔ la li eye eyae nye Nya si zu ŋutilã
abe alesi Wòdo ŋugbe be yeawɔe la ene.

Azɔ míazɔ yi ŋgɔ vie, aɖo Ŋɔŋlɔa ɖewo gbɔ.
157 Vaseɖe esi, nua va ti Mawu, ekema evɔ keŋ. Woƒe aɖaʋadzedze
ladze ƒã.
158 Mide dzesii. Miɖo ŋui be, blitsro la ɖia blikua pɛpɛpɛ. Mikpɔea?
Azɔ, màte ŋu agblɔ, va yi le Luta ƒe agbenɔɣia me be, “blitsro lae
nye bli la o,” gake eƒe Agbe la le eme. Bliti la nyo, Agbe si le blitia
me la nyo, gake, miɖo ŋui be, Agbe la le zɔzɔm le ŋgɔgbe yim; ezɔ
yi ɖe ŋgɔ gbe tso Elisha dzi yi Eliya dzi. Agbe la kpɔtɔ le ŋgɔgbe
yim. Gake, miɖo ŋku dzi be, ɖoƒe bubu wòle. Mate ŋu anɔ ɖoƒe
ma daɖi o. Míate ŋu aɖu agbenɔɣi bubu ƒe nukuku o. Míate ŋu
aɖu Pentekosteawo, Metodistetɔwo, alo Baptistetɔwo ƒe lãkuku o.
Mikpɔea, etrɔ zu lãkuku. Nuɖuɖu si le yeye lae le mía si, si enye
gaƒoƒo sia ƒe Nya, kple bubuawo.
159 Miɖo ŋku edzi be, blitsro la le tututu abe blikua ene. Màte ŋu…
Mate ŋu aɖii le esime wònye gbe fẽ o, meɖii le ahadza me, gake eɖii
le tsroa me. Womeɖi ɖeka le…Yesu Kristo si enye eyama ke etsɔ, le
Luta me la; meɖi ɖeka le Wesley me o; gake eɖii godoo le Pentekoste
me, si “aflu Ametiatia ŋutɔ gɔ̃ hã ne ele bɔbɔe.” Mikpɔea? Emawoe
nye miaƒe agbenɔɣiawo.

160 Ke miɖo ŋku dzi, bena Pentekoste hamea, le ŋkeke mamlɛawo
me la, enye Laodikea; eye woɖe Kristo do goe, si enye Kua, Bli la,
Ŋutɔŋutɔ. Esime Wòdze agbagba be…Miɖo ŋui be, esime Wòdze ɖe
go be yeaɖe Yeɖokui ɖe go le hamea me la, woɖe Eyama do go. Hame
ɖeka ma ke koe, si gblɔ be yenye; amesiamina la.

Gake le Nya la me afisia la, Kristo Ŋutɔ, eyae nye Nya si wosi
ami na si ava kplɔ Eƒe Ŋutilã susɔe, si enye Ŋugbetɔ la. Esi wosi ami
na, kple tsi ɖeka ma si wu ɖe Bli la dzi, abe alesi míegblɔe ene, eya
kee wu ɖe gbewuwlui la hã dzi, amesiaminawo. Ametiatiawo, alo
amesiwo woɖo ɖi la koe, ate ŋu ade dzesi vovototo si le wo dome.
Azɔ, Efesotɔwo 5:1 gblɔ nenema na mi, kple alesie wònɔ.
161 Wonye amesiaminawo. Amesiame le gbɔgblɔm be, “Woakafu
Mawu! Miekpɔ vovo le míagbɔ afisia. Aléluya! Míe…Oo, aléluya!
Míedoa aɖeyeye, hetia kpo. Míexɔ nyɔnuwo ƒe vovo; miawo ya miele
didim be yewoate wo ɖe anyi le nusianu ƒomevi me.” Mikpɔea?
Miheyi dzi. Naneke meli miate ŋu awɔ o. Wobe, “Enyo, míedoa
aɖeyeye. Míedoa ɣli. Míeɖua ɣe le Gbɔgbɔ me. Míegblɔa Mawunya.”
Nyateƒe matrɔmatrɔe. Nyaa ɖeke meli woagblɔ le eŋuti o. Nenema ke
amesiawo wɔ tsã va yi le Biblia me afii.

Yesu gblɔ be, “Aflu Ametiatiawo gɔ̃ hã ne ele bɔbɔe, Ametiatiawo
gɔ̃ hã.”
162 Azɔ mide dzesii bena, blitsroa la…Tso Nukua ŋutɔŋutɔ dzi la,
Nuku si yi ɖe to me la, Eya menye ɖoɖowɔha o. Enye Nuku ɖeka
ko abe Nuku kui ɖeka ene, le Eɖokui si. Gake esi wòmie la, meganye
Nuku o; ezu ɖoɖowɔha, mikpɔea, gbewo, bli.

Ale Wòge ɖe ɖoƒe bubu, esi enye ahadza. Kokoko la megale abe
gɔmedzedzea ene o. Ezu ɖoɖowɔha.

Etrɔ zu tsro, gbe geɖewo, Pentekoste, si xɔ nɔnɔme keŋ azɔ.
Mikpɔe ɖa. Ele nɔnɔme xɔm ɣesiaɣi, kloe abe nu ɖeka ma pɛpɛpɛ ene,
eɖi Bli ƒe Nukua pɛpɛpɛ ne èkpɔ vikpakpa sue ma le afima la.

Gake mlɔeba la Edze ƒã, eye menye ɖoɖowɔhaa ɖeke o. Etsɔla
aɖeke megali o. Ɖoɖowɔha la etsɔla ko wònye. Etsɔla aɖeke megali
o; ele be blitia naku, ele be tsroa naku, eye ele be nu bubu ɖesiaɖe
naku, gake Bli la ayi dzi anɔ agbe. Emae tsitretsitsi ƒe ŋutilã la, aɖi
va egbɔ tẽ eye wòafɔ wo ɖe tsitre. “Amesiwo nye mlɔetɔwo la woazu
gbãtɔwo, eye amesiwo nye gbãtɔwo lazu mlɔetɔwo.” Mikpɔea, afɔ wo
ɖe tsitre le tsitretsitsi me. Ɖe miele esia kplɔm ɖoa? [Ƒuƒoƒea gblɔ be,
“Amen.”—Tala.] Esɔ gbe. Mide dzesii be, blikua le…
163 Blitsroa ɖi blikua ŋutɔ. Eye ame si le bligble dem la, alo nu bubu
aɖe nenema la, akpɔe agblɔ bena, “Woakafu Mawu, bli ƒe ava le

asinye,” le esime bli kuia ɖeke hã mele esi haɖe o. Hmm? Eɖi bli
la pɛpɛpɛ, gake la tsro la ye.
164 Azɔ, xɔñyewo, mitrɔ yi megbe kplim. Afika nyɔnyɔ̃ gbãtɔ va eme
le, le (ku) ŋkeke siwo me blikua yi ɖe to me la megbe, Ŋutilã la, Kristo
ƒe Ŋugbetɔ la? Kristo de ɖoɖo Eƒe Ŋugbetɔ la me, ɖe esia le teƒea, si
enye Eƒe Hame laa? Mewɔe ɖoɖowɔhae o; Ɖeko Wòɖo apostolowo,
kple nyagblɔɖilawo, kple bubuawo anyi, ɖe Hamea me, be woalée ɖi
kɔkɔe. Gake le Nikea, le Roma, emegbe le ƒe alafa etɔ̃ kple adẽa me
la, wowɔ ɖoɖo kplii hewɔe wozu ɖoɖowɔha. Ele eteƒea? Ale wòku.
Nu ɖesiaɖe si melɔ̃ ɖe hame ma tɔ dzi o la wowunɛ. Eye kokoko la, le
ƒe alafawo megbe la, egale afima le ʋuʋudedi me.

Gake, le ɣeyiɣi ʋee aɖewo megbe la, emie le Luta me. Bli ƒe
aŋgbã gbãtɔ la ɖe to. Evelia, emie tso afima. Woyi dzi ʋuu, Zwingli
kple etɔewo wova, kple ɖoɖowɔha bubuwo tsɔ yi dzi. Emegbe, eteƒe
medidi o la, Anglikan do go le wo me.

Ke esia megbe la nukae dzɔ? Wesley nye esi va do kple nyɔnyɔ̃
yeye, ahadza lae, esi gaɖi Blia ɖedzi wu. Ke nukae dzɔ ɖe esia dzi?
Ewɔ ɖoɖo, ale wòƒu heku.

Agbe la si yi ɖe tsroa me, eye blitsroa do heɖi Bli bliboa ŋutɔ
keŋ. Gake, mlɔeba la, eƒe aɖaʋadzedze la dze ƒã le ƒe enyi alo ewo
mlɔetɔawo me, vevevietɔ le ƒe etɔ̃ mlɔetɔawo me. Azɔ nuka wòwɔ?
Ete ɖa le Blikua ŋu.
165 Azɔ nukaŋutie ɖoɖowɔhaa ɖeke medze gɔme le nyɔnyɔ̃ gã sia ƒe
ƒe blaave mlɔetɔ siawo; kple eƒe nyagblɔɖila amesiaminawo, nufiala
amesiaminawo, kple bubuawo me o, ke nukaŋuti ɖeke medzɔ o
mahã? Naneke mevana le Nukua megbe o. Mikpɔea, Etrɔ yi megbe,
le esi mewɔ ɖoɖowɔha o. Oo, míatɔwo, amesi si ƒe ŋku gbã hã
ate ŋu akpɔ nusia. Mate ŋu awɔ ɖoɖo o; Etsi tre ɖe Eŋu kplikpã.
Blikua, Ŋutɔŋutɔ ye. Amegbetɔvi la aɖe eɖokui ɖe go. Blikua agatrɔ
zu Eɖokui ake, si enye Amegbetɔvi la le ŋkeke mamlɛawo me.

“Ke aʋatsotɔwo, Esrɔl̃awo atsi tre, le ŋkeke mamlɛawo me,
amesiwo aflu Ametiatiawo keŋ kloe ne ɖe wòle bɔbɔe.” Mikpɔ alesi
woƒe kɔmahatsɔŋkɔwo ƒe tsro la le ɖeɖem ɖa le eŋu fifia la ɖa.
166 Ɖeko wòawɔ be Bli la nadze ƒã, na Ametiatiawo, amesiwoe nye
Eƒe akpaa ɖe. Mide dzesii be alesi wohe nusia vɛ le afisia fifia
la nyo ŋutɔ. Negbe…Mide dzesii be, amesiaminawo koe ate ŋui;
vavãtɔawo, Ametiatiawo, amesiwo woɖo ɖi, Efesotɔwo 5:1, alo 1:5,
boŋue, woawoe woɖo be woanye, ametiatiawo. Woawo koe lanye
amesiwo womaflu o.

Mide dzesii be, amesiamina nyagblɔɖilawo lanye aʋatsotɔwo,
eye le wo dome afima la amesiamina vavãwo anɔ anyi. Aleke miele

si dze gee? To Nya la me. Sigbe, alesi míekpɔe le vɔvɔl̃ia me ene.
Mikpɔ esia? Migblɔ be, “Amen.” [Ƒuƒoƒea gblɔ be, “Amen.”—Tala.]
Mikpɔea?
167 Mide dzesii be, amesiaminawo la, negbe Nya la koe ade vovototo
wo me, menye dzesiwoe o. Oo, kpao. Woawɔ dzesi ɖeka mawo
ke, gake Nya lae lanye nusi ade vovototo wo me. Kakaɖedzitɔe.
Wo katã wogblɔa nya ɖi. Wo katã wowɔna esi, ekemɛ, kple bubu,
kakaɖedzitɔe, nenema ke tututu. Yesu gblɔ be woawɔ nu ɖeka ma
ke. Gake Nya la enye nusi ade vovototo wo dome, mide dzesii bena,
menye dzesiwoe o.
168 Ɖe Mide dzesiia? Yesu gblɔe le afisia, le Mateo 24 me. Megblɔ
be, “Aʋatso Yesuwo atsi tre le ŋkeke mamlɛwo me o.” Oo, kpao,
womele dzi do ge awɔ numa gbeɖe o. Kpao. Mitsɔ Pentekostetɔ
aɖe si enye Pentekostetɔ vavã, be wòayɔ, eɖokui be, yenye “Yesu”?
Mikpɔea? Mitsɔ amea ɖe si enye aʋatso Metodistetɔ, alo Baptistetɔ,
alo amea ɖe nenema ko, alo ɖoɖowɔhawo dometɔ ɖeka, be woagblɔ
be, “Míawoe nye Yesu”? Wonya nu wu ema. Womele numa wɔ ge o.
Gake Biblia gblɔ be woanye “aʋatso Kristowo,” menye Yesuwo o, ke
boŋ, “aʋatso Kristowo.” Womalɔ̃ ɖe edzi be, woagblɔ be,“Nyee nye
Yesu o.” Oo, kpao.
169 Gake wonye “aʋatso Kristowo,” ke womenya o, elabena wotsi tre
ɖe Nya la ŋu. Eye Mawu ɖo kpe edzi nenema ke. Azɔ, mekplɔ nusia
ɖo gbɔna ɖe aɖikadodo la gbɔ azɔ, elabena miakpɔ be amesiawo la
wowɔna nu ɖeka ma ke si vavãtɔwo hã wɔna. Eye Yesu gblɔ nenema.
170 Azɔ, abe alesi megblɔe ene, azɔ na mi amesiwo le to ɖom le
egodo, le nuto siwo me telefoni de la, nye—nyemele fɔ bum mi o,
gake esiae nye nye hame kple—kple nye hatsotso si nu Gbɔgbɔ Kɔkɔe
la dam ɖo, eye edze be magblɔ Nyateƒe na wo. Gaƒoƒoa le aƒe tum.
171 Azɔ, womele dzi do ge awɔ esia o, ke boŋ, “aʋatso Kristowo,”
aʋatso, amesiaminawo, amesiwo si dzesiwo katã kloe kple Nya la ƒe
ŋɔŋlɔd̃zesi katã le. “Ɖe woxɔ Gbɔgbɔ Kɔkɔe ƒe nyɔnyrɔ̃ dzi sea?” Kple
kakaɖedzi. “Woxɔ nusia katã dzi sea?” Ɛ.̃ “Woxɔ aɖeyeye dodo dzi
sea?” Ɛ.̃ “Woxɔ se be dzesi kple nukunuwo akplɔ ame ɖo, dzesiwo
akplɔ yewo ɖoa?” Ɛ.̃ Ema menye Metodistetɔwo o, ema menye
Baptistetɔwo o. Kpao, kpao. Pentekostetɔwoe. Mikpɔea, esia enye
ŋkeke mamlɛa.

Azɔ, hamea ƒe agbenɔɣi gbãtɔ la mede dzesi esia kpɔ gbeɖe
o. Metodiste hame ƒe agbenɔɣia mede dzesi esia kpɔ o; le
Baptiste hamea ƒe agbenɔɣi me, womede dzesi esia kpɔ o; le
Presbiterian hamea ƒe agbenɔɣi me, womede dzesi esia kpɔ o. Gake,
Pentekosteawoe, esi te ɖe eŋu wu heɖi Nua ŋutɔŋutɔ wu lae! Afimae,

Bli la…tsro la le abe Bli la tututu ene. Womadze sii o. Mikpɔea?
Womate ŋui o. Gake le ŋkeke mamlɛwo mee, si enye ŋkeke sia.
Ɛ,̃ amegã.
172 Mide dzesii be, alesi tututu wònɔ le gɔmedzedzea me la, nenema
ke wòanɔ le nuwuwu. Abe alesi Xawa meɖe Nya ɖeka pɛ gɔme nyuie
o, Satana meɖe egɔme na Xawa nyuie o, eye wòxɔe se. Nyɔnuae,
menye ŋutsuae o; hameae, menye Eyamae o. Mikpɔea? Hame lae xɔ
aʋatso nya la. Mikpɔea? Menye Adam ye o; Xawa ye. Menye Kristo
ye o; hame lae, ŋugbetɔ lae, amesi dze be wòanye, amesiamina lae,
esi yɔ eɖokui be yenye Ŋugbetɔ, mikpɔea, eyae xɔ aʋatso nya la.

Ɖe miate ŋu akpɔ nusia oa? Nukaŋutie, wolɔ̃ wo de wo nɔewo me
ɖekae abe atokotakawo ene, abe kawo ene le mia ŋku me. Nukaŋuti,
nu ɖesiaɖe ko ètrɔe yi ɖe, Biblia gbɔ, ɖeko wolɔ̃ wo ka ɖekɛ. Xawae,
menye Adam ye o; Xawae xɔ edzi se, menye Adam o. Ŋugbetɔ la le
egbeŋkeke me, esi yɔm wole nenemae, xɔ edzi se; menye Kristo o.
Ŋugbetɔ la sie nu ɖesiaɖe ƒomevi le, eya si yɔm wole be ŋugbetɔ;
dzesi ɖeka ƒomevi, nukunu ɖeka ƒomevi, nu ɖesiaɖe ɖeka ƒomevi;
gake menye Vavãtɔ lae o. “Aflu Ametiatiawo ne ele bɔbɔe.”

Azɔ netsɔ kaba, ne míate ŋu awu esia nu le minuti wuiatɔãwo me
la, ekema míanɔ game dzi. Milé ŋku ɖe eŋu nyuie azɔ, ale be mia—
miagase egɔme baɖa, na mia ɖokui o.
173 Azɔ, gbeɖee, womado dzi be woayɔ yewo be “aʋatso Yesu o.”
Womele lɔlɔ̃ ge, ado dzi be woayɔ yewo be, “Yesu o.” Kura koŋ o.
Numa me kɔ ƒã glo. Ame ɖesiaɖe anya numa. Ame ɖesiaɖe anya
be womenye Yesu o. Nyemetsɔ le me ne ami le dzime na wo loo,
ʋu le asiʋlo me na wo o alo le wo ƒe ŋku ta kple gɔme o, woanya
tsã kokoko be…Amesiame si si tagbɔ le la, anya be womenye Yesu
o. Mikpɔea? Womado dzi atsɔ numa o. Gake woayɔ wo ɖokuiwo
be “amesiaminawo.” Ke wowɔna dzesi kple nukunuwo, “be woaflu
Ametiatia la kloe.” “Gake aʋatso Kristowo, amesiaminawo, woatsi
tre, eye woaflu Ametiatia gɔ̃ hã ne ele bɔbɔe.”
174 Azɔ milé ŋku ɖe eŋu nyuie. Nya sia megato mia ŋu o, elabena
edze be woasee.

Ɖeko wole nutetrea ɖe trem ɖe microfoni la ŋu le afisia, be esia
nagaƒo ya o. Mete fifia; wòdza ɖe nutretre la dzi, mikpɔea.
175 Ekema anɔ pɛpɛpɛ abe Eya ene, Biblia, gblɔ be anɔ nenema.
Mikpɔea?
176 Mide dzesii be, womenye aʋatso Yesuwo o. “Aʋatso Kristowoe!”
Woxɔe se be yewo nye amesiaminawo, ke wonya be yewomenye Yesu
o. Mikpɔe, esia me kɔ ƒã. Ne amea ɖe le yiyim hele gbɔgblɔm, egbe
be, “Mikpɔ nye abidzesiwo ɖa le asinye me. Mikpɔ nyee ŋgonu ɖa.



42 NYA SI WOGBLƆ LA

Nyee nye Yesu.” Enyo, azɔ, míenya be alakpae. Ke, miɖo ŋui be,
Yesu megblɔ kpɔ be nenem mewo afɔ ɖe tsitre o. Egblɔ be “aʋatso
Kristowo” lava. “Kristowo,” bubunu geɖee, kɔmahatsɔŋkɔwo, kple
bubuawo, amesiaminawo; wosi ami na wo kple kɔmãhatsɔŋkɔ ƒe
gbɔgbɔ, ke menye Nya la o. Miele ekplɔm ɖoa? Menye aʋatso Yesuwo
o. “Aʋatso Kristowo,” aʋatso, amesiaminawo. Mikpɔea? Oo, eme kɔ
ŋutɔ! Ale gbegbe míe…Kakaɖedzitɔe la miate ŋu adae ƒu o!
177 Azɔ, miɖo ŋui be, megblɔna na mi ɣesiaɣi be ame hatsotso
etɔẽ li. Ame ƒomevi etɔẽ li: Xam, Sem, kple Yafet, ame ƒomevi etɔ.̃
Ame hatsotso etɔ,̃ eye megblɔ be, woawoe nye, xɔsetɔ, amewɔɖokui-
xɔsetɔ, kple dzimaxɔsetɔ. Enɔna nenema ɖaa, nenema ko wòanɔ
ɖaa. Mikpɔea? Mose nɔ anyi, nye xɔsetɔ; Yane kple Yambre; wonye
dzimaxɔsetɔwo. Mikpɔea? Bileam li; Mose…Ɣesiaɣi la ame hatsotso
etɔ̃ siawo koe, hatsotso etɔãwo; xɔsetɔ, amewɔɖokui-xɔsetɔ, kple
dzimaxɔsetɔ.
178 Azɔ miɖo ŋui be, dzimaxɔsetɔ, si enye kɔmãhatsɔŋkɔ hamea, eya
mexɔ dzesia ɖeke dzi se kura o; efa, yrɔ, lia, eyae nye hame si le
xexeame, kɔmãhatsɔŋkɔ la. Gake amewɔɖokui-xɔsetɔ enye tsro ma.
Eyae nye ame ma si wɔ eɖokui xɔsetɔ. Eye emegbe xɔsetɔ ŋutɔŋutɔa
li esi enye vavãtɔ la. Azɔ, milé ŋku ɖe wo ŋu esime wozɔ yina azɔ, le
minuti ɖeka me.
179 Ke mide dzesi alesi dzimaxɔsetɔ siawo nye ame mabuamewoa,
alo amewɔɖokui-xɔsetɔ kple dzimaxɔsetɔ siawo boŋ. Míatɔwo!
Wonye ame mabuamewo, mikpɔe ɖa, abe alesi Satana ŋutɔ hã tsitre
ɖe Nya vavãtɔ la ƒe Ŋku me, hegblɔ be, “Woŋlɔ̃ ɖi be!” Ele teƒea?

Nukaŋuti Satana wɔ esia ɖo? Elabena medze si Nya la hena…
Enya be gaƒoƒo ma ƒe Nya lae, gake eke ɖi le Ŋutsu gblɔe ma ŋuti be
yenye Nya la. “Nenye Wòe nye Mawu ƒe Vi la. Menya be Mawu ƒe
Vi la gbɔna, elabena Egblɔ bena Anɔ nenema. Eye woŋlɔẽ ɖi hã be,
‘Adɔ Eƒe dɔlawo ɖa be woakpɔ Tawò.’ Mikpɔea? Ɖo kpe edzi nam!
Wɔ nukunu! Na makpɔ be Ewɔe.” Mikpɔea? Mikpɔea?

Mikpɔ, dzimaxɔsetɔa, amewɔɖokui-xɔsetɔa, amesrɔl̃a ma. Mikpɔ
Yuda wo dome tututu ɖa, ke ganye amewɔɖokui-xɔsetɔ, le ɣeyiɣi
ɖeka ma me! Mikpɔea? Mide dzesii, ke Nya vavãtɔa hã li.
180 Aleke gbegbe wonye ame mabuamewoe! “Azɔ, megatsɔ ɖeke
le me na abunɛnya ma o. Naneke meku ɖe Eŋu o. Megayi afima
o. Ɣlidolawo ƒe hatsotso ɖeɖe koe. Naneke meku ɖe Numa ŋu
o. Nyakpakpa sɔŋ ko numa katã nye. Wò susu me ko numa le.”
Mikpɔea, mikpɔ nusi gblɔm melea? Wotsi tre le Nya la Ŋku me tututu
fiele egblɔm.

181 Satana zɔ tẽ geɖe eme. Abe alesi Biblia gblɔ le Yuda me afisia ene
be, “Mawudɔlagã la ŋutɔ gɔ̃ hã, esime wònɔ nya ʋlim kple Satana la,
egblɔ be, ‘Aƒetɔ la laka mo na wò.’” Etsi tre ɖe Nyaa Ŋutɔ ŋuti!

Ke antikristo li, amesiamina la, si tsi tre ɖe egbe ƒe Nya
vavã, si enye Yesu Kristo la ŋuti le afima tututu, le gbɔgblɔm be,
“Woŋlɔ ɖi be.”
182 Mikpɔ ŋkeke mamlɛawo ɖa. “Aɖi wo nɔewo ale gbegbe be aflu
Ametiatiawo ŋutɔ gɔ̃ hã.” Oo, míatɔwo! Nusita womate ŋu aflu
Ametiatiawo o, minya nusi tae? Elabena wonye Nya la tae. Mikpɔea?
Ele pɛpɛpɛ abe Agbe si le Ke la me, si megblɔ va yi eteƒe medidi o
ene, Mate ŋu agbe nu le Eɖokui gbɔ o. Mikpɔea, Enye Nya la le Nya
la ƒe azãgbe. Ele eteƒe.
183 Egale abe Yeremya ene, enyae. Meka alesi Xananya gblɔ be,
yenya afisi yetɔ te ɖo o. Ele pɛpɛpɛ abe alesi Mose wɔ, kple—kple
ame susɔeawo. Ema la, enyae, meka nusi aʋatso nyagblɔɖila gblɔ o,
be Mawu ƒe Nya lae ma. Wòŋlɔe ɖi.

Susu ma tae Mixa ate ŋu agblɔ be, “Esɔ gbe, milala ko miakpɔ.”
Axab gblɔ be, “Mexɔ nye nyagblɔɖilawo dzi se. Nye ɖoɖowɔha la

tɔ dzɔ. Ne metrɔ gbɔ le ŋutifafa mea…Mikplɔ ame ma yi ɖade gaxɔ
me le afima. Mava kpɔ egbɔ! Mina hiãboloe. Miɖee ɖe vo, migade
ha kplii kura o. Ne metrɔ gbɔ le ŋutifafa mea, nye kple ŋutsu ma
mía dogo.”
184 Mixa gblɔ be, “Ne ètrɔ gbɔ fĩ, ke Aƒetɔ la meƒo nu nam o.” Enya
be ALE AƑETƆ GBLƆ ESI la le yesi, eye yeƒe ŋutega la hã sɔ kple ALE
AƑETƆ GBLƆ ESI; menye na azãgbe bubu o, ke boŋ hena azãgbe ma.
Amen! Aleluya! Azãgbe la!
185 Ame mabuamewo, etɔ te kã ʋli nya kple Mawudɔlagã! Wogblɔna,
bena, “Abunɛtɔ ya doa gakpovifɔkpa tua anyi le afisi Mawudɔlawo
vɔña le be yewoazɔ.” Ele eteƒe.
186 Susu si tae, Yesu gblɔ be, womaflu Ametiatiawo o la, enye be
wonye Nya la. Womate ŋu anye nu bubu aɖeke o. Womate ŋu ase nu
bubu o. Womenya nu bubua ɖeke o. Ele eteƒe.

Miɖo ŋui be, Mose mekplɔ wo ɖe nu yii kple woƒe amesɔsrɔãwo
katã o. Ɖe wowɔea? Mose agblɔ be, “Azɔ, lala vie, Farao. Ènya
nukaea? Aƒetɔ lae gblɔ nam be mawɔ esia, gake, woakafu na Mawu,
mekpɔe dze sii be wò ŋutsuviawo hã ate ŋu awɔ nu ma ke. Eyata,
gblɔ nam nusi mawɔ, mava ɖo mia mea”? Huh! Numa maɖe gbe abe
Mawu ƒe nyagblɔɖila ene o. Gbeɖe, koŋ o! Etɔ te ɖe afima kplikpaa
alesi wòate ŋui. Enyae, kɔtɛ be, Mawu akpɔ numa gbɔ godoo alekekee
hã, elabena Edo ŋugbe be yeawɔe. “Manɔ anyi kpli mi. Nyemagblẽ
mi ɖi o.”

187 Enyae, eyata meƒoƒu kpli wo o. Oo, kpao. Etɔ te kpli wo tututu.
Medi woƒe kɔmahatsɔŋkɔa ɖeke o. Etɔ te tututu kple Mawu. Nusiwo
katã wote ŋu awɔ la mekplɔe ɖe nu yii o. Ne wowɔ nu ɖeka la…Ena
yɔewo do; woawo hã na yɔewo do. Ena ʋu do; woawo hã na ʋu do.
Nusianu si wòhe vɛ ko la; wosrɔ̃ ɖesiaɖe wɔ, keke va yi. Ɖeko wòtɔ
ɖi kpoo. Enya nusi tututu wònye. Mawue le dɔ la dzi.

Mise egɔme azɔa? [Ƒuƒoƒea gblɔ be, “Amen.”—Tala.] Mitsɔ eve
kpe eve, ele enea? [“Amen.”] Miedi be woagliglii sesĩe o. Ekema,
ekema mie—miese egɔme, mikpɔa.
188 Nukaŋutie? Nua mate aflu wo o. Xɔsetɔ vavãwo la, woawoe nye
Nuku siwo woɖo ɖi be woate ŋu anɔ te le ŋkeke la dzi.
189 Nenema, ke, Yesu hã gblɔ ale, “Ame geɖewo ava le ŋkeke ma
dzi, le Nye Ŋkɔ me, agblɔ bena, ‘Aƒetɔ, ɖe nyemenya gbɔgbɔvɔw̃o le
Wò Ŋkɔ dzi o ɖe?’” Yesu gblɔ be, “Le nuwo ƒe nuwuwu, esime ɣeyiɣi
maganɔe o eye tsitretsitsi gã la lava la, bena ame geɖewo lava eye
woanɔ anyi ɖe Fiaɖuƒe la me.” Mawu ƒe Fiaɖuƒe la le mia dome.

Ame geɖewo, gbewuwluiwo ava eye woava nɔ anyi ɖe Lu la xa
tututu, agblɔ be, “Azɔ, lala vie, Aƒetɔ! Medo aɖeyeye. Medo ɣli. Meɖu
ɣe le Gbɔgbɔ me. Menya gbɔgbɔvɔw̃o do goe. Medo aɖeyeyewo.
Mewɔ nu siawo katã.

Nuka Wòagblɔ? Mide dzesi esia. “Mi nu madzɔmadzɔ wɔlawo,
Nyemenya mi kpɔ ŋutɔ gɔ̃ hã o.”
190 Nukae enye nu madzɔmadzɔ? Mibia amea ɖe se. Eyae nye “nane
si ènya be edze be yeawɔ, gake egbe ewɔwɔ.” Wonya Nya la. Wose
Nɛ. Miele to ɖom nyaƒoka sia. Miele Gbedeasi sia sem. Miekpɔ be
Aƒetɔ Mawu gblɔ nenema; mikpɔ alesi Wòɖo kpe dzi, hewɔe wònye
nyateƒe. Ke mienya Nusia eme kɔ abe ɣe si le keklẽm le xexenu ene,
gake mienye amesiwo lé ɖe míaƒe kɔmãhatsɔŋkɔ ŋuti, miku ɖe aʋatso
nuwo ŋuti; mi nu madzɔmadzɔwɔlawo!

“Oo, ɛ,̃ mewɔ dutoƒo takpekpe gãa ɖe. Mewɔ esi. Mewɔ ekemɛ.”
Egblɔ be, “Mite ɖa le gbɔnye, mi nu madzɔmadzɔ wɔlawo,

Nyemenya mi kpɔ o.”
191 “Enyo, Gbɔgbɔ Kɔkɔe dze dzinye.” Nyemeke ɖi le numa kura o.
“Meƒo nu kple aɖeyeye. Medzi ha le Gbɔgbɔ me. Mewɔ…” Nyemeke
ɖi le eŋu kura o. Nyabiase aɖeke mele ema ŋu o. Oo, nɔviŋutsu,
nɔvinyɔnu, nɔnɔme ƒomevi kae nye esi!

Ɣeyiɣi sia nye dzodzo nyanyanya ƒe game. Afikae míetɔ te ɖo?
Nya sia le Agbe gbɔm azɔ. Mide dzesii.
192 Ɛ̃ ɖe, Egblɔ be wole esia wɔ ge. Mide dze sii, “Mi nu madzɔmadzɔ
wɔlawo.” Ŋɔŋlɔ aɖe le asinye meŋlɔ daɖi ɖe afisia. Nyemeganya

afisi tututu wòle o. Mexɔ ɣeyiɣi geɖe ŋutɔ. Mele edi ge, minuti
ɖeka, be makpɔ nusi wònye. Meŋlɔ—meŋlɔ̃ Mateo 7:21 daɖi. Nye—
nyemeganya afisie o. Nye la, ɣeaɖewoɣi nyemedea dzesi naneke kura
ɖe egbɔ o, enyo, ne me—mele mawunya gblɔm alea la, me—meŋlɔa
nusi dzi medi be matɔ asi le Kpukpui ma me la be. Mateo 7:21.

Menye amesiame si ke le gbɔgblɔm nam bena, Aƒetɔ, Aƒetɔ,
ayi ɖe dziƒofiaɖuƒe la me o; negbe amesi le Fofonye si le dziƒo
la ƒe lɔlɔñu wɔm la koe.
Ame geɖewo lagblɔ nam le ŋkeke ma dzi bena, Aƒetɔ, Aƒetɔ,

alo ɖe menye wò ŋkɔdzi míegblɔ nya ɖe anyi le o ɖe…
Nyagblɔɖilawo, Amesiaminawo! Esɔ gbea? “Ɖe míenye

nyagblɔɖilawo o ɖe? Ɖe womesi ami na mí, míenye amesiaminawo
o ɖe? Ɖe nyemegblɔ nya ɖi le Wò Ŋkɔ me o ɖe? Eye menye Wò
Ŋkɔ mee menya gbɔgbɔvɔw̃o do goe le o ɖe?” Aleke nàte ŋu awɔ
nenema, evɔ agbe be womanyrɔ̃ ye le Yesu ƒe Ŋkɔ dzi o mahã?
Mikpɔea? Oo, míatɔwo! Mikpɔea alesi gbegbe woflu amea? Eɖo teƒe
ma tututu, eye wohe ɖe megbe. Wozɔ tẽ va ɖo Nya la gbɔ, eye wohe
ɖe megbe. Azɔ milé ŋku ɖe esia ŋu. Míaɖe esia ɖe go, le minuti
ɖeka me.

Ame geɖewo lagblɔ nam…Aƒetɔ, Aƒetɔ, alo ɖe menye wò ŋkɔ
dzi míawo míegblɔ nya ɖe anyi le o ɖe, Mí amesiwo nye
nyagblɔɖilawoa?…
Ɛ̃ ɖe, meƒo nu tso eŋu le Mateo 24:24.
…eye wò ŋkɔ dzi…míenya gbɔgbɔvɔw̃o do goe le o ɖe? eye

wò ŋkɔ dzi míewɔ ŋusẽ-…ŋusẽdɔ geɖewo le o ɖe?
Ekema nye hã maʋu me na wo bena, nyemenya mi kpɔ o: mi

nu madzɔmadzɔ wɔlawo, mi te ɖa le gbɔnye.
“Ne wotsɔ Esia ɖo wò ŋku me tututu, eye èkpɔ Esia, hekpɔ alesi

Wòle zɔ ɖemi, hekpɔ be Enye Nya la; eye le wò kɔmãhatsɔŋkɔa ta la,
ɖeko èku ɖe eŋu. Nyemenya mi kpɔ o. Nyemetsɔ le eme gbɔgbɔ vɔ̃
nenie ènya do goe o, nusi kple ekemɛ neni nèwɔ o; Nyemenya naneke
kuɖe ŋuwò o.”

Bileam gblɔ be, “Megblɔ nya ɖi ɖe eteƒe, le Wò Ŋkɔ dzi. Eva
eme hã.”
193 “Esia le eteƒe tututu, gake, esi wòɖo Nya la dzi la, ègbe Esia.”

Oo, nɔviŋutsu, mikpɔ akpa si flu ame laa? Menye “nyagblɔɖila
la,” tututue o; gake kple Nya lae, Nya vavã lae, Nya si dzi woɖo kpee
si woɖe ɖe go lae. “Mi nu madzɔmadzɔ wɔlawo!”
194 Edze agbagba, Satana dze agbagba le agbenɔɣiawo katã me be
yeasrɔ̃ Nya vavã la awɔ. Míenya nenemae, alo oa?

195 Mide dzesii be, wova ɖo liƒo dzi eye wodzo. Mikpɔ afii, Egblɔ, le
Hebritɔwo ta 6 lia me, azɔ, afisi xlẽm mienɔ ɣeaɖeɣi va yi. Megblɔ
na mi be matrɔ tɔ asi edzi, ke míele ewɔ ge le aɖaʋaƒoƒo eve siwo
gbɔna la me. Egblɔ be:

…Ke ŋuwo kple ŋudzawo…esiwo te ɖe gbegbe ŋu; si ƒe
nuwuwu enye fiafia. (Liƒodzi!)

…mi amemesiwo…ɖɔ dziƒo nunana,…
“Ɖɔe kpɔ,” le gbɔgblɔ bubu me, mi kpɔ Esia! Miate ŋu [Nɔviŋutsu

Branham té nuyi—Tala.] ɖeko miɖɔ Esia kpɔ kple nu. Gake ɖe mikpɔ
Esiae, eye mienyae be Enye Nyateƒe. Minyae be Enye Nyateƒe.“Woɖɔ
Dziƒo nunana kpɔ.”

…eye wozu Gbɔgbɔ Kɔkɔe ƒe gomekpɔlawo, esime Wòdza ɖe
mia dzi,

…woɖɔ Mawu ƒe nyanyuie,…
“Woɖɔe kpɔ,” mikpɔe be Ele eteƒe. “Eye Gbɔgbɔ Kɔkɔe si le

dzadzam ɖe mia dzi,” gbe vɔɖ̃i si le agblea me.
…emegbe la wode megbe,…

“Miegbe nu le Kristo la ŋutɔ si kɔ mia ŋuti la gbɔ, amesi yɔ mi,
hetsɔ amisisi ma da ɖe mia dzi la.”

…vɔsasa ɖe nuvɔ̃ ta megali, ɖe ema ta o.
Womate ŋu atsɔ ke o! “Esesẽ na nenem mewo be woate va

Nyateƒe ƒe sidzedze la gbɔ.”
Elabena esẽsẽ na amesiwo me…wowɔ wo Gbɔgbɔ Kɔkɔe la ƒe

gomekpɔlawo,
Edza ɖe gbe vɔ̃ la dzi, mikpɔea, “Èdze egɔme kple Yesu, eye,

‘Aƒetɔ, mele yiyim,’” gake esi èva do go Nya la la, ègbugbɔ yi megbe.
“Wowɔ wo Gbɔgbɔ Kɔkɔe la ƒe gomekpɔlawo, eye woɖɔe kpɔ gɔ̃ hã,
alo wokpɔ alesi Nya la ɖe Eɖokui ɖe go.” Eye emegbe la wogbugbɔ
ɖe megbe tso Egbɔ, “Enye nu sesẽ blibo na wo be woagate ŋu akpɔ
Esia alo ate va Egbɔ.”

Esia nye ALE ŊƆŊLƆ̃ LA GBLƆ ESI. Azɔ, mi…“Dziƒo kple anyigba
nu ava yi, ke Esia mele yiyi ge o.” Mikpɔ Esiaa? “Womate ŋui kura
o.” Biblia gblɔ nenema, eye Gbɔgbɔ la ɖi ɖase le eŋu.
196 Mide dzesi esia, mina mana mi kpɔɖeŋu suea ɖe. Mikpɔ amesiwo
do go le Mose ƒe nyagblɔɖi te la ɖa, wodo go le ɖoɖowɔha ma me, eye
wodo go tso nu ɖesiaɖe me, le nyagblɔɖia te, wokpɔ nukunu dɔ gãwo,
kple nu bubuwo nenema, eye wova ɖo liƒo dzi be woage ɖe eme.

Azɔ, Lee, afima wò “ŋkɔ va le le Agbalẽa me.” Mikpɔea? Èɖoe
ɖe eteƒe. Eye mi amesiwo menɔ afisia o la, eye minɔ egodo le—le

telefonika ƒe nutowo me la, Dɔkta Lee Vayle ye nɔ anyi ɖe afisia. Ele
gramma ŋudɔ wɔm na Hame Ƒe Agbenɔɣi Adreawo ƒe agbalẽ la. Eye
kuxi la do ta ɖa, alo nyabiase la, kuɖe ame ƒe “ŋkɔ si woaɖe le Alẽvi
la ƒe Agbe Gbalẽ me ŋuti.” Mikpɔea, esia tsaka na osɔfo geɖewo. Gake
milala vaseɖe esi miaxɔ agbalẽ la, miase egɔme nenye be Kekeli aɖe
le mia ŋutɔ me ko. Mikpɔea?
197 Mide dzesii, azɔ, be ne miedi be miakpɔ Esia o la miatrɔ kɔ ɖa
eye miadi ŋutɔ hã be yeawoakpɔe kple ŋku o. Sigbe alesi danye
gblɔna enuenu ene be, “Màte ŋu aɖe ʋu le abɔbɔ me o, elabena ʋu
mele eme o.”
198 Mide dzesii be, Kekeli la do; menye le viviti me o. Kekeli la va
viviti la gbɔ, eye viviti la medze Sii o. Mide dzesi egbeŋkeke sia ƒe
amesiaminawo azɔ.

Abe alesi Mose kplɔ Israel viwo do goe la; eye woɖo to hetɔtɔ kple
dukɔ gã ma le afima la. Azɔ, Israel mele kɔmãhatsɔŋkɔa ɖeke me o.
Anyigba mele esi o, aƒe mele esi o. Ɖe wòyina ɖe aƒe.

Hamea ɖeke mele mía si o. Mienye…Míe—míeyina ɖe Hamea ɖe
me, si enye Ŋgɔgbeviwo ƒe Hame, Hame si le Ŋutikɔkɔe me; menye
hame si le anyigba dzi o, si ame ɖo o. Hame si le Ŋutikɔkɔe me,
amesiwo woyɔ do goe la, siwo woɖo ɖi na Agbe Mavɔ, mikpɔea,
woyina ɖe wo De.

Eye esi wova ɖo teƒe si woatso de le la, woke ɖi Nya la, hegbugbɔ.
Le esi Yosua kple Kaleb kple bubuawo yi afima hehe weintsetse kpo
aɖewo vɛ na wo vɔ megbe, be woaɖo kpe dzi na wo be anyigba la li
nyateƒe, si enye Mawu ƒe Nya ƒe ŋugbedodo, “Enye anyigba nyuia ɖe,
notsi kple anyitsi sɔŋ.” Ke wohee gbɔe, va go sia dzi, be woatsɔ ɖo kpe
dzi na wo. Eye woɖɔe se kpɔ, hegblɔ be, “Oo, oo, miate ŋu awɔe o,
tɔgbɔ be ele nenema hã.” Nukae dzɔ? Wotsrɔ̃ ɖe gbeadzi. Wotsi afima
tututu hewɔ ɖoɖo, eye woku, wo dome amesiame.

Gake amesiwo de afima hehe nuawo gbɔe la, Yosua kple Kaleb
la; wokɔ Mose yii vɔ. Esi enye kpɔɖeŋu na Hame si le lalam; kple
tsitretsitsi na Nubabla Xoxoa, Nubabla Yeyea; kple kɔkɔdzoe Ŋutilã.
Mikpɔea nu etɔãwo le afima? Ele be woalé nu etɔ̃ mawo ɖe ɖoɖo me,
mikpɔea, ale, le xɔsetɔ kple dzimaxɔsetɔ dome. Mikpɔea?
199 Mide dzesi alesi wonye “blibo keŋ.” Miɖo ŋui be, Mawu metsɔ
nuvɔ̃ ma ke wo kpɔ gbeɖe o. Azɔ aleke wole gege ɖe emee? Ne enye
ŋudzawoe, hafi dze egɔme la, anye ŋudzawo le nuwuwu hã. Negbe
amesiwo woɖo ɖi la koe akpɔ Esia.
200 Milé ŋku ɖe eŋu vevie azɔ. Ele ko abe le Martin Kɔkɔe ƒe ŋkekewo
me ene, teti hafi Viviti ƒe Agbenɔɣia nadze egɔme; ame vɔm̃awu sue
ma. Ame nenie xlẽ Martin Kɔkɔe Ƒe nuŋɔŋlɔ̃ kpɔ? Ame geɖe le mia

dome. Mieyi ɖatsɔ Martin Kɔkɔe ƒe nuŋɔŋlɔw̃o; fada la gblɔ be, “Gake
womexɔe de vavãtɔ me o. o.” Nyateƒee, womexɔe de me o; woawo
mewɔe o, gake Mawu ya wɔe. Gbɔgbɔ Kɔkɔe gblɔ na mí be míatsɔe
da ɖe afima le hamea ƒe agbenɔɣi etɔl̃ia me. Mikpɔea?
201 Mikpɔ alesi ame vɔm̃awu sue si wònye ɖa; woyɔe, woɖoe ɖi.
Edzilawo, nye trɔs̃ubɔlawo. Fofoa, nye asrafo. Ele be woato eƒe ʋe
me, be wòanye asrafo. Eye, esi wòzui la, exɔe se kokoko be Mawu
aɖe le afiaɖe; gbememee, eye be yeate ŋu akpɔ Mawu. Gbeɖeka la
eva to dua ɖe me yina, eye nuwɔamitɔa ɖe mlɔ afima, le kukum,
hele amea ɖe dim…Vuvɔ lée le zã ma me. “Oo,” egblɔ be, “na nanem
matsɔ̃ ɖokuinye; mele kuku ge zã sia me.”
202 Amea ɖeke mete ŋu wɔe nɛ o. Eye Martin bi ɖe akpa ɖeka hekpɔe
dũ. Amea ɖeke mete ŋu wɔe o. Dziwui ɖeka koe le esi. Vuvɔ le, eya
ŋutɔ hã wɔm sesĩe, dɔ gbe yim wòle, ne etsɔ—ne etsɔ dziwui la nɛ
la. Eyata esusu be, “Gomekpɔkpɔ ɖeka koe le mía kple eve la si be
míatsi agbe eyae nye be mamãe kplii.” Ale wotsɔ eya ŋutɔ ƒe dziwui
la, hede yi me mãe ɖe eve, eye wotsɔe tsɔ̃ na nuwɔmitɔ la. Exatsa ye
ŋutɔ ƒe dziwuia ɖe ŋuti.

Amesiame gblɔ bena, “Mikpɔ ŋudzɔnɔla ɖi-kokoe sia ɖa. Mikpɔ
asrafo ɖi-kokoe sia ɖa, edo dziwui kakɛ!”
203 Le zã evelia me, esi wòdo le dɔ me hemlɔ anyi ɖe eƒe aba dzi
la, nane fɔẽ. Etrɔ kpɔ, eye le xɔ me afima la, Yesu Kristo le tsitre ɖe
afima hele awu kakɛ si wòtsɔ tsɔ̃ nɛ la me. Enyae enumake bena,
“Nusi miewɔ na Tɔnye sue siawo dometɔ ɖeka la, Nyee miewɔe na,
na Nye amesiamina,” si mlɔ afima.

Enye Mawu subɔla gãa ɖe. Hamea do vloe, heti eyome, nyae do
goe, kple nusianu, gake enye Mawu ƒe nyagblɔɖila. Nusi wogblɔ ɖi la
va eme. Ame geɖewo hã, xɔ edzi se, le agbenɔɣi ma me.
204 Medi be matsɔ alesi gbegbe abosam nye ameflula la afia mi.
Gbeɖeka la enɔ nu srɔm̃. Kasia mawudɔla gãa ɖe nye esi va do, eɖɔ
fiakuku ɖe ta, do sikafɔkpa, lɔ kawo ɖe eƒe sika wu la ŋu godoo, eye
wògblɔ bena, “Martin, èdze sima?” Egblɔ be, “Nye Wò Aƒetɔ kple Ɖela
lae. Nyee nye Amesi ɖe wò. Subɔm, Martin.” Gake nyagblɔɖila ma,
nya be nu via le saga le afima, eyi dzi nɔ ŋku lém ɖe eŋu. Egblɔ be,
“Martin, Nye wò Ɖela, Yesu Kristoe. Subɔm! Medze sim oa, Martin?”
205 Martin yi dzi nɔ ŋku lém ɖe eŋu, Ŋɔŋlɔawo le eƒe tame tom va le
yiyim. Egblɔ be, “Satana, te ɖa le gbɔnye.” Egblɔ be, “Fiakuku le ta
na wò. Ke Mawu ƒe Nya gblɔ be Eƒe amekɔkɔeawoe laɖɔ fiakuku Nɛ
le agbenɔɣia ƒe nuwuwu.”

Ɖe numa manye ƒenulã na Pentekosteawo oa? Lé ŋku ɖe Nya ma
ŋu, nɔviŋutsu. Afimae eƒe viɖe la le.

206 Gbeɖeka, ake la, le saɖagaxɔ me, ame kɔkɔe tsitsia ɖe nɔ anyi,
eye saɖagaxɔmenɔlawo ƒe hatsotsoa ɖe le afima. Amea ɖe le wo dome
si bia dzi kabakaba. Milé ŋku ɖe esia ŋu, esia nye lododo nyuia—
nyuia ɖe na egbeŋkeke. Eya di be yeanye amea ɖe si le ta na ame
mamlɛwo. Edi be yeaɖe yeɖokui afia, tatɔe, ame gã aɖe, nane si nyo
wu, amesiame ƒe ɖoƒe, minyae, yeanye ame kɔsu gãa ɖe. Ele nɛ be
woanye ame kɔŋkume. Ɣesiaɣi la Edina be ye nɔvi mamlewo mega…
Minyae, ele be eya nato vovo. Mikpɔea? Eya la, meka nusi le dzɔdzɔm
o la, eƒoa adegbe. Eya ɖeka koe nye kpe zɔzrɔẽ le tɔa to. Amea ɖeke
mate ŋu aka asi eŋu o. Azɔ mikpɔ nusi va dzɔ. Ele be nane nanɔ esi si
alolo ŋutɔ. Ele be woatsɔ eɖokui asɔ kple—kple amegãwo ƒe habɔbɔ.
Mile kplɔyem ɖoa? Mikpɔea? Eyata, egblɔ be, egblɔ nya ɖi. Egblɔ be,
“Aƒetɔ wɔ nye hã, nyagblɔɖila. Menye nyagblɔɖila.”

Azɔ, amea de li si wonya be enye nyagblɔɖila le anyigba la dzi
vɔ, ke ame lae nye Martin Kɔkɔe; wodzii wònye nyagblɔɖila.
207 Gake ɖevi ma gblɔ be, ŋutsuvi la gblɔ be, ɖekakpui saɖagamefada
si xɔ ƒe blaeve vɔ atɔ̃ ko wònye, egblɔ be, “Aƒetɔ la wɔm nyagblɔɖilae,
eye maɖee afia mi.” Egblɔ be, “Le zã sia me la Aƒetɔ le awu ʋlayã
ɣi gã, nyakpɔa ɖe na gem, adae ɖe dzinye, eye aɖom le mia dome.
Ale mia dometɔ ɖesiaɖe ava gbɔnye, mikpɔea, eye miaxɔ gbe tso
gbɔnye.”
208 Azɔ mitsɔe sɔ kple egbe, mikpɔea, “Nyee anye tatɔ na ɖoɖowɔha
la. Makpɔ mi katã dzi, mi saɖagamefada mamleawo katã.”

Kple kakaɖedzi blibo la, “Le zã ma me, kekelia ɖe va xɔa me,”
Nenemae Martin Kɔkɔe ƒe nuŋɔŋlɔã gblɔ. Mixlẽe. Ke enye nyateƒe.
Enye nyadzɔdzɔ. Eye kekeli la va, eye ame mamleawo katã kpɔe,
eye…Edo awu ʋlaya ɣi, hele tsitre ɖe wo dome. Egblɔ be, “Mikpɔ
nusi megblɔ na mia?” Gake nusia tsitre ɖe Nya la ŋu.
209 Ke esi woyi ɖakpɔ sukua ƒe amegãxoxoa la, ezɔ yi sẽ gagbɔ,
hegblɔ be, “Vinye, nua meɖi nusi sɔ gbe o.” Egblɔ be, “Mɔnu ɖeka
koe li.” Eyae nye esi! “Mɔnu ɖeka koe le mía si be míanya. Edze nusi
wɔ nuku.” Ɖekakpui, Pentekoste axɔ nu ma ami, atia, tsumikpea, ka
la, ƒe la, kple nu ɖesiaɖe! Egblɔ be, “Nukunua ate ŋu adze be ele teƒe,
gake meɖi nusi sɔ gbe le Nya la nu o. Azɔ, amesia ƒomevi le mía si,
nye nyagblɔɖila amesiamina, eŋkɔe nye Martin. Va, yi ɖe eŋku me.”

Dekakpui la gblɔ be, “Kpao, kpao! Martin meɖo nya aɖeke le
esia me o.”
210 Eye Wògblɔ be, “Alekeakee hã, yi ko nayi.” Eye wolé abɔ nɛ,
hekplɔe yi ɖe Martin ŋku me, kasia awu ʋlaya la dzo le eŋu.
211 Mikpɔea, “Aflu Ametiatiawo ne ele bɔbɔe.” Mikpɔea, wodze si
wo. Yesu gblɔ be, “Nye alẽwo nya Nye Nya.”

“Oo,” miagblɔ be, “‘sea Nye “Gbe.”’”
Eyae nye Eƒe Nya. “Ame manɔ agbe ɖe abolo ɖeɖe ko ŋu o, negbe

ɖe Nya sia nya ŋu.” Mikpɔea? Amesi woɖo ɖi la dzea si esia. “Nya
tutɔ, alo gbe tutɔ la, womadze eyome o.”

Nenema wònɔ na amemawo tsã le afima; womadze eyome o.
Wonya be Martin si le afima, abe nyagblɔɖila na agbenɔɣi ma, amesi
Mawu de dzesi to Nya la dzi la, nya Nya la. Eye ŋutsu kemɛ mate ŋu
atsi tre ɖe Eŋku me o.
212 Egagblɔ hã be, “Afisi Nu kuku le la,” alo Nya la le, “afimae,
le azãgbea dzi la, hɔw̃o aƒo ƒu ɖo.” Azɔ emae nye Mat-…Miedi be
miaŋlɔe daɖia, eyae nye Mateo 24:28. Ele ŋgɔgbe vie na, Mateo
24:24; kpukpui ene le ete ko, mikpɔa, ne miedi be míakpɔe la. “Afisi
Nu kuku le la,” Manna le la, Nya la le la, “afimae hɔw̃o ƒoa ƒu ɖo.”
213 Azɔ ele be maɖe abla. Meɖe ŋku kpɔ dzi afima hekpɔ ga neni si
ƒo…Eƒo—eƒo gawuieve kple minuti adre alo enyi. Maɖe abla kaba
ŋutɔ, ne menye nenem o la míate ŋu awu enu le fiẽ me, wo dometɔ
ɖeka si dzro mi be míatsɔ wɔe ko. Ŋdi sia alo fiẽ mea? Huh? Ame
nenie le didim be yeatrɔ yi aƒe le subɔsubɔ sia megbe, makpɔ miaƒe
asiwo ɖa, mikpɔea. Oo, míatɔwo, enyo wu be miayi dzi!

Evem be melé amesiwo le telefoni ka nu la daɖi nenema, gake la
maɖe abla. Exɔ asi na mi wu ga. Mexɔe se be nenemae, nenemae na
nye ya, mikpɔea. Miaƒe ga atsrɔ.̃ Esia matsrɔ̃ o; Nya lae. Mikpɔea?
214 “Afisi Nu kuku le la, afimae hɔw̃o aƒo ƒu ɖo.” Afisi Nu kuku le,
afisie lã—lã—lã si wowu le, afimae hɔw̃o aƒo ƒu ɖo. Afisie Lã yeye le,
Azãgbe la ƒe Nya, afimae hɔw̃o aƒo ƒu ɖo.

Gake ne eƒãƒã vɔ la, ekema akagãwo asɔ ɖe eŋu. Ɛ̃ ɖe. Mikpɔ
nusi gblɔm melea? Ne wowu lã la, àkpɔ bena hɔw̃o ava; gake ne etsi
afima, heƒãƒã la, ekema àkpɔ be akagãwo ava ƒo ɖi. Hɔw̃o matsɔe wɔ
naneke o. Mikpɔea?

Yesu gblɔ be, “Afisi Nu kuku le la,” afisie Mana dza le la, le zã
me la Mana yeye dzana, “afimae hɔw̃o aƒo ƒu ɖe Eŋu le.” Emae nye
ŋkekea ƒe Mana. Mikpɔea? Mide dzesii.
215 Gake ne eƒãƒã vɔ la, ŋɔṽiwo aɖo eme, ekema akagãwo ava do.
Womate ŋu ase eƒe ʋeʋe o vaseɖe esi wòaƒãƒã. Mewɔ nuku o be Yesu
tsi tre ɖe afima gblɔ bena, “Yerusalem, wò si ƒu kpe nyagblɔɖilawo!”
Mide dzesii ŋkɔteƒenɔnya ma, míekpɔea, “Yerusalem, Yerusalem, ale
gbegbe Me…” Amekae Wònye? “Ale gbegbe Medi be maƒo mia nuƒu
abe alesi koklonɔ wɔna na viawo ene, wò si ƒu kpe nyagblɔɖila
ɖesiaɖe si Medɔ ɖo ɖe wò,” hame gã ma, Yerusalem.

216 Yerusalem esi mele anyigba dzi o, “gake míetso Yerusalem si
le Dziƒo,” afisie Nya la tso va, tso ɖoɖoɖi me, mikpɔea. Menye
Yerusalem xoxoa si nu yina o; Yerusalem Yeye si nu mate ŋu ayi
o. Menye Yerusalem xoxoa, si ame tu la o; ke boŋ Yerusalem Yeye si
Mawu tu, mikpɔea, le dzi afima fifia la wole Nya la ɖem ɖe go. “Le
Fofonye ƒeme la nɔƒe geɖewo li. Mayi ava dzra wo ɖo ɖi na mi,” Wɔla
si le sikamɔwo, kple bubuawo tum. Eyae nye Esi nu meyina o.
217 “Yerusalem, Yerusalem, ale gbegbe Me,” tso keke ɣeyiɣia ƒe
gɔmedzedze; menye Ame etɔl̃ia o, ame bubu o, ke boŋ, “Medi be
matsɔ̃ dziwò abe alesi koklovinɔ tsyɔã viawo dzi ene, ke melɔ̃ o. Gake
azɔ wò gaƒoƒo la ɖo dzi.” Mikpɔea?

“Afisi Nu kuku le la, hɔw̃o ƒoa ƒu ɖo.” Gake ne nu kuku la ƒãƒã vɔ
la, ekema gbekagãwo va ƒoa ƒu. Mikpɔea?
218 Mide dzesii. Mose, mena Mawu viwo gbeɖe…Mose la hɔ̃ wònye,
ke mena Noa ƒe ɖukpɔtɔ Mawu viwo o. Mikpɔea? Mawu ƒe Nya yeye
nɔ esi. “Aƒetɔ Mawu do gom le gbeadzi, heɖo kpe Eƒe Nya la dzi,
hedɔm be mava kplɔ mi dzoe.” Eye amesrɔl̃awo va ɖo afima, hele
esrɔm̃ le wɔwɔm. Mikpɔea? Gake la gaƒoƒo la ƒe Nya le esi.

Elabena, Mawu gblɔ na Abraham, amesi xɔ ŋugbedodo la be, “Wò
dzidzime ava nɔ dzronyigba dzi, ƒe alafa ene sɔŋ, gake masrã wo kpɔ
eye makplɔ wo do goe kple asi sesẽ.”
219 Mose gblɔ be, “Azɔ, Aƒetɔ Mawu aƒo nu kplim be wòafiam,
eye wòagblɔ nusi mawɔ la nam, eye magblɔe na mi.” Ebe,
“‘MENYEE dɔm.”

“MENYE!” Menye “Menɔ anyi o, alo manye o.” “MENYE,” fifi
ɣeyiɣi, Nya la le fifi me. Menye Nya si nɔ anyi, Nya si le vava ge o;
Nya si li fifi. Mikpɔea? Mise emea? “MENYE!” “MENYE” enye Nya
la. “Le gɔmedzedzea me la Nya la li, eye Nya la li kple Mawu.” Ele
eteƒea? “MENYE.” “Mawu dɔm ɖa abe Eƒe nyagblɔɖila ene, be wòaɖo
kpe edzi be enye nyateƒe. Nyee nye ŋuɖoɖo na Nya sia, egblɔ nam
be mava afisia ne mawɔ nusia.”
220 Eye esi wòwɔe la, Farao gblɔ be, “Enyo, ŋutsuviwo sɔgbɔ le míaƒe
hatsotsoa me amesiwo hã, ate ŋu awɔ numa,” amesrɔl̃awo.

Yesu gblɔ be, “Azɔ, esia agava eme ake le ŋkeke mamleawo me,”
mikpɔea, wole gbɔgblɔm be nu ɖeka ma ke yewonye. Milé ŋku ɖe
amesi yi afima gbã la ŋuti. Milé ŋku ɖe amesi nɔ anyi kple Nya la
ŋuti. Yee ma. Nenema wodzea siie, ekema mikpɔe.
221 Miede dzesii bena, Mose mena wo nusi nye Noa ŋɔli tɔ o, “Miakpa
aɖakaʋu, elabena emae nye Nya la tsã, minyae. Noa kpa aɖakaʋu
gbeɖeka.” Kpao, akagãwoe nɔ numa ɖum. Kpao. Kpao.

222 Esiae nye Ŋugbedodonya. Mide dzesii be, hena gbedeasi sia si
wòxɔ tso Mawu gbɔ la, exɔ Mawu ƒe Nya vavãtɔ si woɖo ɖi na
gaƒoƒo ma.

Nenema ke Yesu hã mena Mose ƒe ɖukpɔtɔ amewo o. Mose xɔ
Nya la na gaƒoƒo ma, ke Mose nye nyagblɔɖila. Afii la Mawu la Ŋutɔe,
mikpɔea, Mena wo Mose ƒe—Mose ƒe ɖukpɔtɔ o.

Ke mikpɔ akagã mawo siwo le ɖoɖowɔha ma me ɖa, woƒo ha ɖe
eŋu. “Míenya! Mose le mía si! Mehiã be míaxɔ Wò o.”
223 Egblɔ be, “Ɖe mienya Mose la, anye ne miadze Sim, elabena Mose
ƒo nu tso Ŋunye.” Mikpɔea?

“Afisi Nu kuku le la, hɔw̃o aƒo ƒu ɖo.” Hɔw̃o! Nya si wowu yeyee,
Nya si te heho, eye woɖee ɖe go hetsɔe na abe ɖeviwo ƒe Nuɖuɖu.

Azɔ, Nu kuku xoxo si le afima ƒe alafawo la, afima ko wòanɔ.
Nenema ke wònye fifia hã! Luta xɔ dzimetɔtrɔ ƒe gbedeasi; ke,

mi Luteran gbekagãwo ƒe hatsotsoa ya ɖe! Baptiste xɔ gbedeasi;
ke, Baptiste gbekagãwo ƒe hatsotsoa ya ɖe! Mikpɔea? Pentekoste
xɔ gbedeasi; egbɔna ɖe míagbɔ azɔ, Pentekoste gbekagãwo ƒe
hatsotsoa ya ɖe!

“Gake afisi Nu kuku le la, afimae hɔw̃o aƒo ƒu do.”
224 Miɖo ŋui be, miate ŋu aɖu Lutheranwo ƒe nu, le tsã ŋkeke mawo
me o (miate ŋui fifia o), Katoliko lã kukua. Kpao, amegã. Lã yeye le
Esi. Ema la enye hamea ƒe agbenɔɣi ma.

Miate ŋu aɖu Metodiste, Luteran ƒe gbedeasi o. Oo, gbeɖee, mele
lã kuku ma dim o. Eƒãƒa. Mikpɔea, Agbe do le eme yi ɖaɖo nu bubu
me. Emae nye gbe fẽ si ku, le afima xoxo. Agbe la le zɔ ɖem yina.

Nenema ke mate ŋu anyi Yesu Kristo ƒe Ŋugbetɔ la kple
Pentekoste ƒe wɔnawo o. Kura koŋ o. Ŋɔw̃o gblẽ ɖoɖowɔhawo;
naneke wɔwɔ megali nɛ o! Gbeɖe, gbeɖe o!

Elabena ŋugbedodo la enye be, “Eye hafi ne ŋkeke gã dziŋɔ̃ ma
nava la, Madɔ nyagblɔɖila Eliya ɖo ɖe mi. Aɖɔ viwo ƒe dziwo ɖo atrɔ
gbɔe va fofowo ƒe Xɔse la gbɔ ake.” “Ŋugbedodo siwo katã le Biblia
me la, Mawɔ wo, eye afimae hɔw̃o aƒo ƒu ɖo.” “Amesiwo katã Fofo la
tsɔ Nam la woava Gbɔnye.” Mikpɔea?
225 Yesu medze agbagba le eŋu kpɔ o. Ke esi Yesu va la, ekpɔ
akagãwo ƒe asaɖawo wogblɔ be, “Mose kple se la le mía si.” Mikpɔea?
Enyo, ema nyo na ɖuɖu tsã gbaɖegbe esi wowui hetsɔe na wo.
Mikpɔea, esɔ gbe le ɣemaɣi.

Gake esia enye nusi wogblɔ ɖi na Mose, eya ŋutɔ, si wu vɔsalã
la, gblɔ be, “Aƒetɔ mia Mawu ana, Nyagblɔɖila natsi tre le mia
dome, le mia nɔviwo dome. Ava eme, bena amesiame si mabɔbɔ na

Nyagblɔɖila ma kple nusi wòagblɔ o la, atsrɔ̃ le eƒe dukɔ la dome.”
Eye wòva me.
226 Mikpɔ alesi Nubabla Xoxoa me, ƒe nyagblɔɖinyawo sigbe alafa
adẽ sɔŋ kloe wova me le afima tututu, kuɖe Yesu Kristo ŋua. “Woŋɔ̃
Nye asiwo kple Nye Afɔwo.” Sigbe, meŋlɔ̃ nenie wu nu le Eƒe Agbe ƒe
gaƒoƒo adrẽ alo enyi mamleawo me la sinu be, nya siwo nyagblɔɖila
mawo katã gblɔ, va me pɛpɛpɛ.
227 Ne megblɔ nya ɖi egbe bena nane adzɔ le ƒe ɖeka me tso fifia
dzi la, ɖewomahĩ—ɖewomahĩ tae anyo be wòade alafawo ƒe blaeve
bene esia nava me, eɖanye nyateƒe alo aʋatso. Eye ne megblɔ daɖi
be esia ava me, eye nyemegblɔ ɣekaɣie o la, makpɔ ʋeea ɖe ko ɖe
alafa dzi. Ne nyemegblɔ ɣekaɣie wòava me kura o la, esia agana be
mɔnukpɔkpɔ la aganɔ ʋee ɖedzi wu. Ne megblɔ teƒe si wòadzɔ le la,
agana be nye mɔnukpɔkpɔ la anɔ ʋee ŋutɔ ɖedzi ake. Ne megblɔ daɖi
be…amesia dzi wòadzɔ ɖo la, ekema mɔnukpɔkpɔ si li be esia nava
eme la, anye ɖeka pɛe ko ɖe akpe alafawo dzi, ne menye nyateƒe
wònye o.

Eye Nya ɖesiaɖe la, aleluya, si woŋlɔ̃ ɖi le Mesia ŋu la, va
me pɛpɛpɛ. Ʋuu keke gbeɖeka, esi wòle Ŋɔŋlɔawo xlẽm la, Etɔ te
le nyafɔkpe la ƒe dɔmedome tututu, hegblɔ be, “Mawu ƒe Gbɔgbɔ
le Dzinye be magblɔ Nyanyuie la, eye maɖe ga…” Eye Wòtɔ te
le nyafɔkpe la ƒe dɔmedome tututu, elabena susɔea nye Eƒe Vava
evelia. Amen! “Dziƒo kple anyigba nu ava yi; Nye Nyawo nu mayi
o.” Mikpɔea?
228 Eyae nye Nya la si le gama, si nɔ wo nyim le ɣemaɣi. Mose gblɔ
Nyateƒe la na wo; gakea, mikpɔea, ɣesiaɣi la wowɔna kɔmãhatsɔŋkɔ
kpakplii, bene akagãwo na…

Ɖewo susɔna ne hɔw̃o va ɖui, hedzo yi aƒe vɔ. Ekema wolalana
be woakpɔ nu bubu aɖe. “Nya la,” wogblɔ be, “afiie Wòdze be wòava.
Míewu ƒeɖekadzoɖekɛ etsɔ va yi; etsɔ míawu alẽ.” Mikpɔ nusi gblɔm
melea? “ƒeɖekadzoɖekɛ kuku aɖe le afima ta, anɔ wo nu vivim, gake
alẽ le mia si gbɔna egbe. Afika wòle?” Mikpɔ nusi gblɔm melea?
Mawudɔlawo ƒe Nuɖuɖu! Amesiwo ɖu mana gbeɖeka kpɔ, ne wodze
agbagba be yewoatsɔe daɖi ŋu nake ɖe dzi la, gbegblẽ ɖoa eme. Miele
kpɔɖeŋuawo katã kpɔma, alesi wode bliboa? Nenema kee nye fifi hã!
229 Mide dzesii, akagã siwo nɔ anyi le Yesu ƒe ŋkeke me la woawo hã
wonɔ gbɔgbɔvɔw̃o nyam; amesiaminawo ɖe nu kuku xoxo la ŋu. Ele
eteƒea? Wonɔ gbɔgbɔvɔw̃o nyam. Nenema Yesu gblɔ.

Ke miɖo ŋku dzi be, nyagblɔɖilawo nɔ wo si le ŋkeke mawo me.
Kayafa, si enye nunɔlagã la, gblɔ nya ɖi. Ame nenie nya nenema?
Kayafa gblɔ nya ɖi. Mide dzesi ɖoƒe si le gbe vɔ̃ la ƒe le agblea me;



54 NYA SI WOGBLƆ LA

amisisi ɖeka ma kee wua tsi eya hã. Nukaŋuti Biblia gblɔ be egblɔ nya
ɖi ɖo? “Elabena enye nunɔla gã le ƒe ma ƒe.” Aɖukpodzitsala vovo,
gbe vɔɖ̃i kple aŋɔk̃a, siwo le Lu la me; gake Gbɔgbɔ la le wo dzi,
Mawu ƒe Gbɔgbɔ Kɔkɔe vavãtɔ la. Mawu ƒe Gbɔgbɔ Kɔkɔe nɔ edzi, be
woagblɔ mawunya, agblɔ nya ɖi, eye wòagblɔe daɖi do ŋgɔ be ava
me; gake egbee eye woklã Nya la ŋutɔ si dzi woɖo kpee na gaƒoƒo la
ɖe ati ŋuti.

Oo, amenuveve, nɔviŋutsu! Ɣeyiɣi neni matsɔ gblɔ nya siawo,
mikpɔea, zi neni geɖe wu míato Ŋɔŋlɔawo me? Maɖe abla. Esusɔ
Ŋɔŋlɔwo, ƒe axa ewo ɖe afisia nam, alesi maɖo kpe nusiawo katã dzie.
“Ɣe si klẽna na ame dzɔdzɔewo kple ame madzɔmadzɔwo, ɖekae.”
230 Yesu gblɔ be, bene matsɔ ɖo kpe esia dzi. “Ne Mawu ƒe asibidɛ
dzie menya gbɔgbɔvɔw̃o toe la, ekema eka dzie mia viwo nyanɛ tonɛ
mahã?” Azɔ, wonɔ gbɔgbɔvɔw̃o nyam do goe. Wonɔ nya gblɔm ɖi.
Esia le eteƒea? Gake womekpɔe dze si be Enye gaƒoƒo ma ƒe Nya o,
(nukaŋutie?) elabena mebɔ ha kpli wo o.

Azɔ mitsɔ Mateo 24:24, “Aʋatso Kristowo,” amesiaminawo,
“woatsi tre, eye woanye aʋatso nyagblɔɖilawo anɔ nya gblɔm ɖi,”
mikpɔea, “eye woaflu Ametiatiawo gɔ̃ hã ne ele bɔbɔe.” Mise
eme azɔa?
231 Mide dzesi ɖeviawo. “Ameka dzie mia viwo…Ne Menya
gbɔgbɔvɔw̃o do goe to Mawu ƒe Nya dzi,” Mawu ƒe Nya, esi, Eyama
nye la, “ke ameka dzie miaƒe kɔmãhatsɔŋkɔa ƒe viwo ya nyana wo
le?” Azɔ, ke Mawu ɖeka koe ate ŋu anya gbɔgbɔvɔ,̃ mienya nenema,
Mawu ɖeka ko. Elabena, ame sesẽ la ele be wòasẽsẽ wu amesi le eƒe
aƒe me. Ŋusẽ le wo si be woawɔe.

Minyaa, le Nyaɖeɖefia me afima la, wogblɔ be atsi…Antikristo
ma atsi tre le ŋkeke mamleawo me, “Awɔ dzesi kple nukunuwo,
bena woaflu amesiwo katã le anyigba ŋku me gɔ̃ hã, eye wòaflu ame
ɖesiaɖe le wo dome, Kristotɔwo kple amesiame, esi ƒe ŋkɔ womeŋlɔ̃
ɖe Alẽvi la ƒe Agbegbalẽ me o,” sie nye ŋuɖoɖo la na Mateo 24:24,
“esi ƒe ŋkɔ womeŋlɔ̃ ɖe Alẽvi la ƒe Agbegbalẽ me tso xexea me
gɔmedzedzea me o.”

Agbe ma si tso atɔtɔŋutiti la ŋutɔ ƒe—ƒe ke me, esi lia yi dɔŋuti
kple bubuawo me, heva yi tsɔ kutsetse la ɖo atia ƒe aɖɔ me, le
kɔmãhatsɔŋkɔwo ƒe alɔ si wodo ɖe atia me la katã ƒe tame. Mise
emea? Maɖe abla. Ŋutsu sẽsẽ…
232 Miɖo ŋku Dawid dzi azɔ, eɖi anukware, ɖo mo vevi, dze agbagba
be yeawɔ dɔ aɖe na Mawu, eye womeɖoe be eyae nawɔe o.

“Woamawo la,” wonye amesiaminawo; gake Yesu gblɔ be, “Wole
Nufiafia si enye amewo ƒe gɔmeɖeɖe (na Ŋɔŋlɔawo) la fiam,”

mikpɔea, menye Mawu ƒe Nya o, menye Eƒe kpeɖodzi Nya la o; wole
Kristo ŋutinyametɔ fiam, mikpɔea, nane si nɔ anyi kpɔ tsã.

Ke Biblia gblɔ be, “Eyae nye.” “MENYE,” menye “Menye va yi
alo Mava nye o.” “MENYE, fifi laa.” Eyae nye Nya ma si le agbe to
esia me le afisia.

Eli, le gɔmedzedzea me, Enɔ anyi le…Enɔ anyi le—le gbe fẽa me;
Enɔ anyi le ahadza me; Enɔ anyi le tsroa me; ke azɔ la Ele Nukua me.
233 Azɔ, migatrɔ yi megbe hele agbagba dzem be mianɔ agbea?
Nukae adzɔ nenye be Agbe ma gatrɔ yi megbe, mibu be (si dzo)
Agbe ma ate ŋu aƒo nua, ne etrɔ yi megbe le esi tsro xoxoe ma ƒu
vɔ, be wòagatrɔ yi megbe anɔ agbe le emea? Mawɔ nenema gbeɖe
o. “Elabena asẽsẽ na amesiwo me woklẽ ɖo kpɔ,” eye womezɔ yi ŋgɔ
kple Nya la o le esime wòva me la o, “woku, evɔ na wo; ke ŋuwo kple
srẽwo siwo te ɖe gbegbe ŋu, si ƒe nuwuwu nye fiafia.” Esia sɔ gbea?

Azɔ maɖe abla kabakaba alesi mate ŋui.
234 Mide dzesi Ŋɔŋlɔ la azɔ. Wole Mawu ŋutinyametɔa fiam,
mikpɔea, tututu abe alesi wole agbagba dzem be yewoanɔ agbe le
etsɔ si va yi me ene, sigbe, “Enyo, Wesley gblɔ be ale-kple-aleke.”
Alo, “Asimesi sia gblɔ be ale-kple-aleke.” Miele egbe ŋkeke la ƒe
Ŋugbedodonya la gbem, egbe ƒe Mana si wode dzesii kɔtɛ la. Wole
etem kpɔ be woatsɔ woƒe Lutheran, Baptiste, Pentekoste ƒe wein xoxo
la ade míaƒe go yeyewo me. Madze dzi o. Eye ne míaƒe Wein yeye
la, yi go xoxoawo me la, madze dzi o. Ne wotee kpɔ be woatsɔ Wein
yeye sia akɔ ɖe kɔmãhatsɔŋkɔ me la, woƒe aɖaʋadzedze la adze ƒã.
Womate ŋu awɔe o. Ana be esia awó kpoyii.
235 “Azɔ, nɔviŋutsu, mekpɔ Mawu ƒe Nya, pɛpɛpɛ to Nya la me!”

“Azɔ, dɔkta, kpɔ afii, ne…Mía—míate ŋu akpɔ Esia o.” Ned,
mesusu be nusia ƒe eɖe nɔ asiwo eteƒe medidi o. “Mía, ɖeko míate ŋu
akpɔ Esia le afisia fifia o. Ma—madi boŋ be miayi ŋgɔ ko.” Minyae.
Mikpɔea, madze dzi o. awó kpoyii.

“Wometsɔa avɔ yeye ƒe nuɖeɖi kana ɖe avɔ xoxo ŋu o, elabena
àna be nu blibo la katã avuvu.” Mikpɔea? Ɖe Yesu megblɔ nenema
o ɖe? Màte ŋu atsɔ Aha yeye ade lãgbalẽgo xoxo me o. Ana be awó
kpoyii. Aha yeye la Agbe le eme. Esɔ gbe.
236 Mide dzesi nane le afisia, kaba ŋutɔ azɔ, esime miele míaƒe…
nuƒoƒo la nu wum. Mide dzesi Nyaɖeɖefia 16:13 va ɖo 14, ne miedi
be miaŋlɔ̃ esia ɖi ekem. Ɖewomahĩ ɣeyiɣi manɔ asinye be mage ɖe
eme o. Medi be miaka ɖe edzi be miakpɔe. Azɔ mide dzesii, esiae nye
kpẽkuku si le Vɔ̃ Adelia kple Adrẽlia ƒe domedome.

237 Azɔ miele…míele enu wu ge le aɖabaƒoƒo ʋea ɖewo me, ne miate
ŋu ado dzi atsɔe vaseɖe minuti ʋea ɖewo ake la. Mele enu wu ge azɔ.
238 Mide dzesi Nyaɖeɖefia 16:13 yi ɖe 14, leVɔ̃ Adelia kple Adrẽlia
ƒe domedome bena, “Gbɔgbɔ makɔmakɔ etɔ̃ siwo le abe akpɔkplɔwo
ene” (ɖe mide dzesi nusia?) “do go le amea ɖe ƒe nu me.” Azɔ mide
dzesii, netsɔ kaba. Ɖe miesɔ gbea? Migblɔ be, “Amen.” [Ƒuƒoƒea gblɔ
be, “Amen.”—Tala.] Trinita gbɔgbɔwoe!
239 Azɔ nɔviŋutsu kɔmahatsɔŋkɔ metɔ, tɔ te kpoo minuti ɖeka ko.
Megatso adzo le xɔa me o, le radio dzi le egodo afima, le telefoni ƒe
ka nu. Migatsi miaƒe nyalemɔ̃ la o. Mitɔ te kpoo minuti ɖeka ko, eye
miaɖo to. Ne wodzi mi tso Mawu me la, miawɔe.
240 Akpɔkplɔwo ƒe trinita! Akpɔkplɔ nye lã aɖe si nɔa megbe kpɔkpɔ
dzi ɖaa. Mekpɔna afisi yim wòle la gbeɖe o; afisi wòtso la kpɔm
wònɔna. Mikpɔea? Miele ekpɔm oa? Afika trinitatɔnyenye dzɔ tso?
Miɖo ŋku dzi, “gbɔgbɔ makɔmakɔ etɔãwo,” gbɔgbɔ ɖekaɖeka woe.
Miele eme sema? [Ƒuƒoƒea gblɔ be, “Amen.”—Tala.]
241 Mide dzesii be, wotrɔ le Nikea Takpekpea dzi kpɔm ɖaa le megbe
afisi trinita ƒe nufiafia dzɔ tso, esia mele le Biblia me o. Numa tɔgbe
aɖeke meli kura o. Wotrɔ le Nikea Takpekpea kpɔm, le Roma, afisi
trinita dzɔ tso.

Mide dzesi afisi wotso la. Mide dzesii. Eye akpɔkplɔwo ƒe trinita
do go le trinita xoxoa ɖe me, hedzi trinita yeye aɖe, wo dada la.
Nuka me woado tso? Trinita mee, “ʋɔdriba la,” mikpɔea, “lã la,” kple
“aʋatso nyagblɔɖila.” Trinita, yeye. Elabena ɣekaɣie akpɔkplɔ siawo
do go? Ɣekaɣie wòdo go? Mide dzesii, wole afima ɣesiaɣi, gake meɖe
fia kpɔ vaseɖe le vɔ̃ Adelia kple Adrẽlia ƒe domedome o, teti hafi
Nutrenuawo naʋu (Hmm?) be woaɖee afia.

“Elabena le dɔla adrẽlia ƒe Gbedeasi me la, woaɖe Mawu ƒe
nyaɣaɣlawo ɖe go,” nenem nusiwo katã nye trinita tɔawo, kple
nyɔnyrɔ̃ gbegblẽwo, kple nusianu keŋ la ele be woaɖe ɖe go.
Mawu kpe ɖe mía ŋu be míakpɔ nusie nye Nyateƒe la dzro! Ale be
miagasusui be amea ɖee le agbagba dzem be yeagblɔ nyaa ɖe o…
242 Mele esem le menye be gbɔgbɔ aɖe le tsitre tsim ɖe Esia ŋu,
mikpɔea. Nyemele nu ƒom le ɖokuinye si o, nɔviŋutsu. Mele nu ƒom
le Aƒetɔ la ƒe Dɔla si le asaɖa la me ŋuti. Esia le eteƒe tututu.
243 Mide dzesiie, trinita! “Ʋɔdriba la,” ame nenie nya nusi ʋɔdriba
la nye? Eyae nye Roma. “Eye ʋɔdriba la tsitre ɖe nyɔnu la ŋku me
be yeavuvu evia ne wonya dzii ko.” Esia le eteƒea? Gɔmeɖeɖe kae
le “lã” si le Biblia me? Ŋusẽe. Esɔ gbe. “Aʋatso nyagblɔɖila, aʋatso
nyagblɔɖila ɖe,” aʋatso amesiamina. Mikpɔea?

244 Edze egɔme tso afika? Eya nye “aʋatso nyagblɔɖila,” bubunu
ɖeka. “Aʋatso nyagblɔɖila,” papa gbãtɔ; eye tso ema dzi la “gbo—
gbolo gã la do go, esi nye gbolowo dada,” nu blibo la katã.

Aʋatso trinita la le tsitre tsim; menye le ŋkeke gbãtɔwo me o,
mate ŋu aɖe eɖokui ɖe go le ŋkeke gbãtɔwo me o, eyi dzi tẽ kpakplii.
Gake esi Nutrenu Adrẽawo wova, heʋu nyaɣaɣla mawo eye wòɖe wo
ɖe go la, ɣemaɣi mee “akpɔkplɔwo, gbɔgbɔ makɔmakɔ etɔãwo abe
akpɔkplɔwo ene, do go be woaɖe wo ɖokui ɖe go,” nusi enye trinita
ƒe nufiafia si tsitre ɖe Nyateƒea ŋu. Mikpɔea? Huh!

Mikpɔ afisi wodo go tsoa? Mikpɔ afisi wotrɔ yina? Ha-ƒoƒuwo ƒe
Adaŋdeha gbɔ. Wo katã wonye nɔviŋutsuwo, alekekee hã; gbɔgbɔ
ɖekawoe, nu ɖekae.

Ke mile ŋku ɖe eŋu. Eflu ame ale gbegbe, ewɔna nukunuwo! Ke
esiawo nye gbɔgbɔvɔ̃ siwo yina ɖe anyigbadzi mawuwo katã gbɔ, hele
nukunuwo wɔm, be woaflu wo le ŋkeke mamlea dzi, eye adze dzi na
wo le ewɔwɔ me. Nuka Mawu gblɔ kuɖe gbɔgbɔvɔ̃ ma ŋuti?

Egblɔ be, “Mayi eye maɖo nyagblɔɖila mawo ƒe nu me eye mana
be woagblɔ aʋatso nya ɖi, esi awɔe be Ahab nado go ayi afima be
woatsrɔẽ.”
245 Mawu gblɔ be, “Heyi. Adze dzi na wò. Ate ŋu ana be woaxɔ esia
dzi ase. Womele Nya ma dzi o, be woatsɔ dze egɔme.” Mikpɔea?
“Heyi, elabena ate ŋu aƒo nya ɖe wo nu. Wòe ate ŋu awɔe, ne ege
ɖe aʋatso nyagblɔɖila mawo me, elabena eyama ziɔ ɖe wo ŋu. Eye
menya naneke kuɖe Nya la ŋu o, eye mele didi ge hã be yeasrɔ̃
nu kuɖe Eŋuti o. Mate ŋu awɔe o, elabena enye ŋudza, be woadze
egɔme.” Mikpɔea? Mikpɔea? “Adze dzi nawò.”
246 Mikpɔ alakpa akpɔkplɔ siawo le afisia, wole megbe kpɔm,
“Nukaŋutie, minya nusi wogblɔ tsã le Nikea?”

Nyemefɔ le eme na nusi wogblɔ kuɖe eŋu, le Nikea afima o. Nusi
wogblɔ le Mawu ƒe Fiazikpuia ŋgɔ le dzi la gblɔm mele; Nusi ava
dzɔ, menye nusi dzɔ va yi o; nusi le dzɔdzɔ ge, elabena Eyamae nye
“MENYE.” Mikpɔea?

“Aʋatso.” Mikpɔ nusia ɖa. Huh! Mide dzesi afisi wotso la.
247 Azɔ miɖo to nyuie. Miekpɔe be eme kɔ keŋ, esi woʋu nutrenu
Adrẽawo vɔ, esiae laɖe nyaɣaɣla ma afia. Nukae nye trinita?
Mikpɔea? Afika woyɔe le kpɔ gbã be trinita? Mikpɔea? Afikae le
Biblia mee Wòƒo nu gɔ̃ hã kuɖe nyati trinita ŋuti? Aleke Mawu
etɔ̃ ate ŋu anɔ anyi ɖo, eye míanɔ Mawu etɔ̃ subɔm gake mímanye
trɔs̃ubɔlawo o mahã?

Aleke woate ŋu amãe, esime Eyama gblɔ bena, “Nye kple Fofonye
míele Ɖekaa”? “Ne miexɔe se be Eyae Menye o la, miatsrɔ̃ ɖe miaƒe
nuvɔw̃o me, mikpɔe, ɖe miaƒe dzimaxɔse me.” Nuvɔẽ nye dzimaxɔse.
“Miatsrɔ̃ ɖe miaƒe dzimaxɔse me.”

Oo, ameka miebe Menye, afika miebe Metsoa,
Oo, ɖe mienya Fofonye la, ekema kae nye Eƒe

Ŋkɔa?
NYEE nye Saron ƒe Seƒoƒo, Ŋkeɣletivi la.

Ɖe miate ŋu agblɔ Amesi Wònyea?
NYEE ƒo nu kpakple Mose le Ŋuve bibi la mee,
NYEE nye Abraham ƒe Mawu, Ŋkeɣletivi la.
NYEE nye Saron ƒe Seƒoƒo, oo, ɣekaɣi miebe Meva;
Oo, ɖe mienya Fofonye la, ekema kae nye Eƒe Ŋkɔ?

(Amen!)
NYEE nye Alpha, Omega, Gɔmedzedze kple

Nuwuwu;
NYEE nye nuwɔwɔ blibo la, ke Yesue nye Eƒe Ŋkɔ.

248 Esia le eteƒe. Menye trinita o! O, amegã. Ema nye aʋatso nu.
Esime Nutrenu Adrẽawo, ʋu nyaɣlaɣla mawo ɖe go esiwo “dze

be woawu nu la,” wodze. Nutrenua ʋu; ɖee ɖe gaglagbe, wodze, hewɔ
Nyateƒenya ɣaɣla siwo ɣla ɖe Nutrenuawo me le ƒe siawo katã me,
to hameawo katã kple kɔmahatsɔŋkɔwo me la me kɔ keŋ.

“Gbolo gã,” si le Nyaɖeɖefia wuiadr-…Ameka wònye? Ke eganye
“GBOLOWO DADA,” hã. Mikpɔea?
249 “Azɔ, mieyɔ wo bena ‘akagãwo,’” miagblɔ be, “Nɔviŋutsu
Branham.” Esia le teƒe.

Gake, miɖo ŋku dzi, akagã nye xevi aɖe. Eya hã, xɔ amisisi be
wòadzo. “Gbɔgbɔ eveawo te ɖe wo nɔewo ŋu ale gbegbe be aflu
Ametiatiawo gɔ̃ hã…” Akagã hã lolo gãa ɖe a—abe hɔ̃ ene. Ate ŋu
adzo abe hɔ̃ ene; eye wosi ami nɛ be wòadzo, alo wòagblɔ mawunya,
alo agblɔ nya ɖi, ade dzesi nu, pɛpɛpɛ abe hɔ̃ ene. Gake mate ŋu akplɔ
hɔ̃ ɖo le yame yiyi me o. Gbeɖe, gbeɖe o. Ne etee kpɔ be yeakplɔ hɔ̃
ɖo la, eƒe aɖaʋadzedze ladze ƒã. Ɛ,̃ amegã. Mate ŋu akplɔ hɔ̃ ɖo o.

Oo, ate ŋu agblɔ be, “Mexɔ Yesu Kristo dzi se be enye Mawu
ƒe Vi la. Mexɔ Mawu Fofo, Ŋusẽkatãtɔ, dziƒowo kple anyigba Wɔla;
Eƒe Vi Yesu Kristo,” kple bubuawo dzi se. Oo, kakaɖedzitɔe, woate
ŋu awɔ esia. Ke nukae kuɖe Eƒe eyama ke nyenye etsɔ, egbe, yi ɖe
mavɔmavɔme nyenye ya ŋuti? Mikpɔea?
250 Hɔ̃ nye xe si womè tɔxɛ. Naneke mesɔ kplii, le anyigba dzi o.
Mikpɔea? Eya—eya…Ne avekagã tee kpɔ be yeakplɔe ɖo, alo xe

bubua ɖe la, akaka keŋkeŋ. Eƒe aɖaʋadzedze adze ƒã, kple kakaɖedzi
blibo. Awo ne ele agbagba dzem be yeatsɔ Aha yeye akɔ ɖe go xoxo
me. Mikpɔea, awo kpoyii. Akaka. Womewɔe, womewɔe…Womemè
eƒe ŋutilã ŋutinuwo wobla ɖekae ɖe nɔnɔmea ɖe me be wòate ŋu ali
ɖe yame afima o. Ne eva ɖo nuto kɔkɔ mawo me le yame ʋĩ la, esi
womemè, alo ɖoe, alo ɖoe ɖi, alo dzii be wòanye hɔ̃ o ta la, awó
afli kakɛkakɛ. Mikpɔea? Fuwo ahlẽ le eƒe aʋalawo ŋu, eye woage dze
anyigba. Kakaɖedzitɔe. Mate ŋu akplɔ hɔ̃ ɖo o, le yame yiyi me. Ne
etee kpɔ la, eƒe aɖaʋadzedze la adze ƒã. Ele teƒe. Màte ŋui o.
251 Nukaŋutie? Mate ŋu akpɔ nu abe hɔ̃ ene o. Viɖe ka wòanye be
nàdze agbagba ati kpo ayi dzi ʋĩ, ne màte ŋu akpɔ afisi nèle ne eva
ɖo yame afima o mahã? Eye ne aganye be adze agbagba hã, adze
agbagba be yeasrɔ̃ hɔ̃ sia gɔ,̃ le yame yiyi me la hã, eƒe ŋku agbã ale
gbegbe be maganya nuka wɔm wòle o. Esia le teƒe. Ele ɣli dom hele
aƒa dom, hele edzi ko; Ke gblɔ Nya la nɛ kpɔa, ɖekakpui, afimae eƒe
aɖaʋadzedze la ladze ƒã le.

Gblɔ nyɔnyrɔ̃ le Yesu Kristo ƒe Ŋkɔ dzi ƒe nya nɛ, alo, be Enye
eyama ke etsɔ, egbe, yi ɖe tegbee, ye katã—katã nenema, eye nagblɔe
nɛ. “Tsyo, oo, azɔ lala vie gbɔ!” Mikpɔea? Oo, ɛ ̃ ɖe, ke afimae eƒe fuwo
ahlẽ le. Mikpɔea, ɖeko wòle kpo tim, le nya gblɔm ɖi, le gbɔgbɔvɔw̃o
nyam do goe, hele aɖeyeye dom, le ɣli dom, hele dzi ko, le du sim ayi
agagbɔ le xɔa me. Gake megatee kpɔ be yeakplɔe ɖo yi yame Afima
o; nukaŋutie, woadze sii godoo.

Gake la, woɖoe. Wosi ami nɛ. Ate ŋu adzo. Ate ŋu asagba, aɖo
yame le afima, gake mate ŋu…ayi yame ʋĩ ya o. Mikpɔea, ate ŋu
aɖu nu kuku, gake mate ŋu aɖu Lã si wowu yeye si tso Fiazikpui gbɔ
va ya o.

Eƒe ŋku gbã. Eʋlina, gake menya nusita woʋlina ɖo o. Mikpɔea,
Gbɔgbɔ ɖeka ma si dza ɖe edzi, abe tsidzadza ene, be woawɔe wòazu
lu; menye lu wònye hafi dze egɔme o. Etena glodzoo. “Oo, nyemete
ŋu yina numa xɔ ge o…Oo, gbeɖee, amegã! Menya be Dɔkta Jones
gblɔ be…” Esɔ gbe, heyi dzi. Mikpɔea? Heyi dzi, ne èdi be yeayi ko.
252 O, mide dzesii bena, womedzii, alo mèe, alo ɖoe ɖi, be woanye
xe ma ƒomevi o. Ate ŋu…Enye…ate ŋu anye dɔŋutilɔ si le ŋutiti ma
dzi hetsi, gake medzɔ tso kea me kpɔ gbeɖe o. Enye nane si wotsɔ
kpe ɖe eŋu. Eye ne wova ɖo kɔkɔƒe le woƒe kɔmãhatsɔŋkɔwo me ale
gbegbe be woate akpɔ Mawu ƒe Nya si woɖo ɖi la be woɖo kpe dzi
la, ekema woƒe aɖaʋadzedze dzena ƒã. “Oo, nune ƒomevi nenema,
be Dzokɔ le ta dzi, kple numawo keŋ la, oo, Enye abunɛnya ko.”
Mikpɔea? Edze ƒã.

253 Womemèe be wòakpɔ nu ade didiƒe ke o. Ate ŋu akpɔ afisi eƒe
kɔmãhatsɔŋkɔ ƒe gaŋkuiwo ana be wòate ŋu kpɔ nu asẽ ɖo. Gake,
le ema megbea, eƒe ŋku gbã wu agutɔ. Ɣemaɣie eƒe aɖaʋadzedzea
ladze ƒã. Mikpɔea? Afimae hɔ̃ ŋutɔŋutɔ ya bɔbɔ nɔa anyi heɖua nu.
Ɛ,̃ amegã. Afimae hɔ̃ vavã, si wotia la kpɔa nusi tututu wònye la. Ne
mateŋu axɔ Nya ma o la, woanya le afima ziɖeka bena kɔmãhatsɔŋkɔ
ƒe akagã wònye.
254 Nukaŋutie, nukaŋutie wòdzo dokpo? Elabena, mikpɔ nusi
wòɖuna la ɖa. Eɖuna kɔmãhatsɔŋkɔ ƒe nu kuku. Ema la—Ema la
mate ŋu awɔ eƒe ŋutilã ɖe gbɔgbɔ me o, mate ŋu ana be lãme nanɔ
esi le gbɔgbɔ me o, le gblɔgblɔ bubu me la, be wòate ŋu akɔ agbɔ
kɔmãhatsɔŋkɔwo ƒe dzrehehewo ta o. Mikpɔea? Mikpɔea, nusiwo ƒãƒã
ko wòtsɔ le enyime; numae wotsɔ mè eƒe ŋutilã. Mate ŋu ayi yame
afisi Lã yeye ma kɔna hɔ̃ denae la o. Ɖeko mate ŋu awɔe o. Mikpɔea?
255 Emae wu Mateo 24:24 nu. Ele dzodzom, le kpo tim le yame, hele
aʋalãwo ƒom, gake ɖeko mate ŋu ayi yame ʋĩ o. Mikpɔea? Esia le
teƒe. Mikpɔea, mate ŋu ayi o, mate ŋu aɖo kɔkɔƒe ma be wòakpɔ
Mana yeye ma o. Mana xoxoa si tsi anyigba afii la ko wòate ŋu aɖu,
alegeli kuku xoxoe si dzi ʋu zɔ va yi anɔ kwasiɖa ɖeka, alo ɣleti ɖeka,
alo ƒe blaene la, ƒe dɔ baba sɔŋ. Mate ŋu aɖu numa, adzɔ dzi le eŋu
o, eye wòado aƒa ado ɣli, ase vivi le eŋu, ati kpo adzo yi yame abe hɔ̃
bubuwo ene o. Wosi ami na eya hã, abe xe bubu ene.

Ke enye hɔ̃ ƒe sɔlidonu, ye tututu gbekagã nye. Mí katã mienya
nenema. Enyee vavã, gake mate ŋu akplɔ hɔ̃ vavã ma ɖo o. Mikpɔea?
Ɖeko mate ŋui o. Gbeɖee, amegã. Womemè eƒe ŋutilã nenema o; nu
kuku ƒomevi vovovowo ko wòɖuna, mikpɔea, eye mate ŋu…mate
ŋu—mate ŋu anye Lã mumu, alo Mana yeye o. Enye nane si Luta
gblɔ, Wesley gblɔ, alo Dɔkta Asimesi ale-kple-ale gblɔ. Mate ŋu anye
ɖe nusi Yesu gblɔ na gaƒoƒo sia o.
256 Mina míazɔ yi ŋgɔ azɔ, agate ɖe ŋu kpuie wu. Amesiaminawo,
“Kristowo,” le ŋkeke mamleawo me, gake wonye “aʋatso nufialawo
kple aʋatso nyagblɔɖila.” Mide dzesi alesi gbegbe nua wɔ dɔ ɖe ame
dzie! Azɔ medi be miatsɔ esia asɔ kplii; game mele mía si be míaxlẽ
wo katã o, Mateo 24:24 kple Timoteo Evelia 3:8.

Mateo 24:24 gblɔ be, le ŋkeke mamleawo me, mikpɔea, “Aʋatso
Kristowo lava,” aʋatso, amesiaminawo, “aʋatso nyagblɔɖilawo, eye
woafia dzesi kple nukunuwo,” pɛpɛpɛ abe Vavãtɔawo—Vavãtɔawo
ene, “eye woa—eye woaflu Ametiatiawo gɔ̃ hã kloe.” Azɔ mide dzesii
bena, Yesue le nu ƒom le afima.
257 Afisia la Paulo va, ɖe Eyome teti, hegblɔ be, “Azɔ, le ŋkeke
mamleawo me la, amesiwo lɔã mawusubɔsubɔ lava, mikpɔea,

amesiwo si mawusosroɖa ƒe nɔnɔme le. Eye woakplɔ nyɔnu abunɛtɔ,
siwo xexeame ƒe nudzodzro ɖesiaɖe ƒomevi kplɔ ɖe nu la atrae.”

Hafi wogale biabiam se, bena, “Nukata ele nya hem ɖe nenem
nyɔnuwo ŋu?” Oo, amenuveve…Ɖeko womete ŋu le Ekpɔm o.

“Wokplɔa nyɔnu abunɛtɔ, siwo yɔ fũ kple nudzodzro bubu ƒomevi
geɖewo,” te ɖokuiwò ɖa le numa ƒomeviwo gbɔ ŋu…gbɔ…Mikpɔea,
“Ke alesi Yane kple Yambre…”

Mateo 24:24, “aʋatso Kristowo,” aʋatso, amesiaminawo, siwo le
dzesi kple nukunuwo wɔm be woaflu Ametiatia gɔ̃ hã.

“Azɔ alesi Yane kple Yambre wotsi tre ɖe Mose ŋuti la, nenema
ke ame demegbe siawo; ƒe susuwo demegbe le Xɔse la ŋuti.” Xɔse
“kuia” ɖeke mele wo me o. “Xɔse la!”

“Xɔse ɖeka, Aƒetɔ ɖeka, nyɔnyrɔ̃ ɖe-…” “Xɔse ɖeka la” mate ŋu
anɔ asiwò ne mèxɔ “Aƒetɔ ɖeka la” dzi se o. Màte ŋu axɔ nyɔnyrɔ̃
eve o, ke menye ɖeka na Fofo la, eye na Vi la, na Gbɔgbɔ Kɔkɔe la o.
“Nyɔnyrɔ̃ ɖeka,” Yesu Kristo. Esɔ gbe. Mikpɔea, aʋatso nyɔnyɔ!̃
258 Mide dzesii, ne mieyi aƒe me la miatsɔ wo asɔ kple wo nɔewo.
Mide dzesi be le Mateo 24:24 me la, Yesue le nu ƒom; Paulo, le
Timoteo Evelia 3:8; kple bubu geɖewo me. Ke azɔ miatsɔe asɔ kple
wo nɔewo.
259 Eye miagatsɔ Ŋɔŋlɔ bubu, Luka 17:30, Maleaxi 4.

“Alesi Yane kple Yambre wotsi tre ɖe Mose ŋuti,” gaƒoƒo la ƒe
Nya si wosi ami na la, “nenema ke amesiawo,” menye ame ɖeka o,
“amewo,” amesiaminawo, “woatsi tre ɖe Nyateƒe la ŋuti.”
260 “Le ŋkeke si dzi tututu Amegbetɔvi la aɖe eɖokui afia.”
Nyaɖeɖefia 10:1 yi 7, miaxlẽe ne mieyi aƒe me, “dɔla adrealia ƒe
Gbedeasi, si le Nutrenuawo ʋum la.” Nuka wònye? Menye dɔla lae
nye Amegbetɔvi la o; ke boŋ gbedeasitsɔla lae le Amegbetɔvi la ɖem
fia. Ɖe miate ŋu akpɔ alesi esia mã azɔa? Afimae wòdze le abe nu
sẽsẽ ŋutɔ na mi, mikpɔe. Menye Amegbetɔvi la, Ŋutɔe o; ke boŋ
mawudɔla adrelia, gbedeasitsɔla adreliae, le Amegbetɔvi la ɖem fia
ame hahoo la, elabena Edzo le tsroa me. Mate ŋu awɔ ɖoɖo Kplii o.
Nukua, Ŋutɔe, ake.

“Ke le ŋkeke ma me la, Yane kpe Yambre woatsi tre ɖe eŋuti,”
amesiaminawo (amewɔɖokui-xɔsetɔwo kple dzimaxɔsetɔwo, gota
hamewo kple Pentekosteawo) woatsi tre ɖe Nuku vavã la ŋuti, “gake
miɖe asi le wo ŋu ko; woƒe aɖaʋadzedze la le dzedze ge ƒã, abe alesi
woamawo tɔ dze ƒã ene.” Mikpɔea? Mise egɔme azɔa? [Ƒuƒoƒea gblɔ
be, “Amen.”—Tala.]

261 Nyaɖeɖefia 10, gblɔ be, “Le mawudɔla adrelia ƒe
gbeɖeɖeŋkekewo me la.” Azɔ miɖo ŋku dzi, adrelia, si enye Laodikea
Hamea ƒe Agbenɔɣi. “Dɔla ma ƒe gbeɖeɖe me,” ne hamea ƒe agbenɔɣi
ma zu kɔmahatsɔŋkɔ vɔ hezu hamea ƒe agbenɔɣi la, ne ye tɔ vɔ keŋ
ɖe eƒe Pentekoste ɖoɖowɔhawo me la; ne eya ƒe gbedeasitsɔla la…

Nuka gbedeasitsɔla ɖesiaɖe nye? Nuka Martin Luta nye? Mokaka
na Katoliko hamea. Nuka Wesley nye? Mokaka na amesiwo nye
Luteranwo. Nuka Pentekoste nye? Mokaka na ame mamleawo. Afika
Agbe la si yi ɖo azɔ? Ele adzɔge le ɖoɖowɔha la ŋu. Meganye tsro
lae o; Nuku lae. Nuka wònye? Mokaka na Pentekoste, mikpɔea, be
woawu gaƒoƒo sia ƒe Ŋɔŋlɔ la nu. Mikpɔea?
262 Mide dzesii be, gbesigbe tututu gbedeasitsɔla sia…Menye esime
wòdze egɔme o, gake esime wòde asi gbeƒã ɖeɖe eƒe Gbedeasi la.
Mikpɔea? Ameheŋusẽ Gbãtɔa, dɔyɔyɔ; Ameheŋusẽ Evelia, nyagblɔɖi;
Ameheŋusẽ Etɔl̃ia, Nya la ƒe ʋuʋu, nya ɣaɣlawo ƒe ɖeɖefia. Ɖeke
meli o, ɖoƒe kɔkɔtɔ wu aɖeke meli si aɖe Nya la ɖe go o, tsɔwu
nyagblɔɖilawo o. Gake mɔnu ɖeka si woatsɔ ɖo kpe nyagblɔɖila
dzi lae nye Nya la. Ke, miɖo ŋku dzi be, Ameheŋusẽ Etɔl̃ia lae nye
Nutrenu Adreawo ƒe ʋuʋu, be woaɖe Nyateƒe ɣaɣla siwo nu wotre ɖe
Nya la me la fia. Mikpɔ esia? [Ƒuƒoƒea gblɔ be, “Amen.”—Tala.]

Ɣemaɣie, le ŋkeke ma si wòle be nusiawo nava me la mee, Yane
Yambre, amesrɔl̃awo, woava do ake. Abe alesi tututu wowɔ esime
Mose va kple Nya gɔmedzetɔ la, be wòagblɔ Esia la, woawo hã wova
do be woasrɔ̃ Esia awɔ. Esɔ gbe tututu. Azɔ mikpɔ nusi Mateo 24:24
nye la ɖaa? Mikpɔea, amesiaminawo!
263 Azɔ nu etɔẽ li míagblɔ hafi awu enu. Eyae nye esi. Medi be míaɖo
tom nyuie azɔ esi míele enu wum. Nu etɔẽ, Miɖo ŋku dzi be, nu etɔẽ
va me xoxo. Nu etɔ̃ gale mía ŋgɔ fifi laa.
264 Gbãtɔ. Xexeame le Sodom ƒe nɔnɔme me. Yesu gblɔ be ava me.
Mikpɔ gbegblẽ la ɖa; míaƒe nyɔnuwo le agbagba dzem be woawɔ
nu abe ŋutsuwo ene; míaƒe ŋutsuwo le agbagba dzem be woawɔ
nu abe nyɔnuwo ene, nyɔnugbɔmewo; ƒãƒã, nyɔŋ̃u, ɖigbɔ, siwo yɔ
kple gbgbɔvɔw̃o, ke womenyae o. Biblia gblɔ be esia lava me, eye
afimae wòɖo.
265 Evelia. Gaƒoƒo ma mee, le afisia Ŋɔŋlɔa nu la, eyae Yane kple
Yambre woado. Eveliae.
266 Etɔl̃ia. Gaƒoƒo ma ke mee woaɖe Amegbetɔvi la ɖe go.
267 Emae nye miaƒe xɔsetɔ, amewɔɖokui-xɔsetɔ, kple miaƒe
dzimaxɔsetɔ la. Nya vavãtɔa ekem le tsitre, woɖo kpe dzi;
amewɔɖokui-xɔsetɔ hã ekem le Esrɔm̃ le wɔwɔm; eye dzimaxɔsetɔ la
ekem le nu blibo la gbem.

Ke Kekeli làdo le fiẽwɔɣi,
Míakpɔ mɔ si yi ŋutikɔkɔe me.(Ele teƒea?)
Dukɔwo le anyi dzem, Israël gale nyɔnyɔm̃,
Dzesi sia míaƒe Biblia gblɔ daɖi;
Trɔs̃ubɔlawo ƒe (Sodom), ŋkekewo le xexlẽ;
Vi siwo, ka hlɛ,̃ mitrɔ gbɔ.
Míaƒe xɔxɔgbe la gogo,
Ŋɔd̃zi, ɖe to ɖe dziwo;
Yɔ fũ kple Gbɔgbɔa la, wòa kaɖi naklẽ, (ekema

nàte ŋu akpɔ gaƒoƒoa ƒe Nya la),
Kɔ ta dzi, wò xɔxɔgbe la ɖo!
Aʋatso nyagblɔɖilawo, (wobe yewoe anɔ afii; anye

amesiaminawo), Wogbe Mawu ƒe, Nyateƒea,
Be Yesu Kristo enye mía Mawu.

Egɔme enye be, womexɔe Edzi se o. Biblia gblɔ be anɔ nenema
le afisia. Eyae nye esi!

Gake míato apostolowo ƒe toƒe.(Kekeli ma kee!
“Eye woaɖɔ Fofo ƒe Xɔse ɖo na viwo.”)

Míaƒe xɔxɔgbe la gogo, gogo ŋutɔ,
Ŋɔdzi ɖeto ɖe dziwo, (anyigba le ŋeŋem dze me);
Oo, yɔ fũ kple Mawu ƒe Gbɔgbɔa, na wòa kaɖi

naklẽ.
Kɔ ta dzi, wò xɔxɔgbe la ɖo.

Mixɔ esia dzi sea? [Ƒuƒoƒea gblɔ be, “Amen.”—Tala.] Mina míade
míaƒe tawo to.
268 Le nuto siwo me Gbedeasi yina, tso Ɣedzeƒe Ƒuta va ɖo Ɣetoɖoƒe
Ƒuta, tso California yi ɖe New York, heyi anyigbe le Dziehe, ɖota ɖe
Anyiehe le dzigbe la, le dɔgbe siwo le egodo, kple afisiafi si Wòyina,
kple agbadɔ sia me. Míenye amedahewo. Nu nyakpɔ gã, dzeani, sia
ƒomeviwo mele mía si o, kple televizin ƒe ɖeɖefiawo keŋ o. Nu nyuitɔ
kekeake si míate ŋu awɔ la ko wɔm míele. “Gake amesiwo katã Fofo
la tsɔ Nam la woava.”
269 Azɔ, medi be mianya bena kakaɖedzi le esia ŋuti, eye mi amesiwo
sena nyaƒokawo la. Ate ŋu anye be miabu egbe bena ɖe mele agbagba
dzem be magblɔ esia le ɖokuinye si, esi wònye be nyee le Gbedeasi
sia tsɔm ta. Tɔnye wɔwɔa ɖeke mele Eme o, naneke o negbe gbe aɖe
ko. Eye, nye gbe, tsi tre ɖe nye nye ʋɔd̃ɔdrɔ̃ nyui la ŋuti ŋutɔ gɔ̃ hã;
medi be manye gamɔɖ̃ola. Gake enye Fofonye ƒe lɔlɔñu be magblɔ be
mawɔe, heɖoe kplikpaa be mawɔe.

Menye nyee nye Amesi dze ɖe go le tɔsisi la dzi afima o; ɖeko
metsi tre ɖe afima esime Wodze ɖe go. Menye nyee nye Amesi le
nu siawo wɔm hele nuwo siwo dzɔna pɛpɛpɛ alesi wole la gblɔm do
ŋgɔ o; amea ɖe ko menye te ɖe eŋu esime Wòle ewɔm. Gbea ɖe ko
menye si Wòzã, tsɔ gblɔ Esia. Menye nusi menya lae o; nusi meɖe asi
le ɖokuinye ŋu na lae, bene Eya naƒo nu to menye. Menye nyee o,
menye dɔla adrelia lae o, oo, kpao; Amegbetɔvi la ƒe ɖeɖeɖego ye.
Menye dɔla lae o, eƒe gbedeasi la; nyaɣaɣla si dzi Mawu klo nu le
lae. Menye amee o; Mawue. Menye mawudɔla lae nye Amegbetɔvi la
o; gbedeasitsɔla wònye tso Amegbetɔvi la gbɔ. Amegbetɔvi lae nye
Kristo; Eyae Amesi ɖum miele. Menye ame ɖum miele o; ame la,
eƒe nya ada ƒu. Gake miele Amegbetɔvi la ƒe Nya-Ŋutilã madamada
la ɖum.
270 Ne mieɖu Nya ɖesiaɖe blibo o, be míakpɔ ŋusẽ na mia ɖokui
be miate ŋu adzo ayi kɔmãhatsɔŋkɔ siawo katã kple xexeamenuwo
ƒe tame o la, ɖe mialɔ̃ awɔ esia fifi la, esime míele gbe dom ɖa?
271 Fofo Lɔlɔt̃ɔ, nusia nye nu sẽsẽ. Mele bɔbɔe na amegbetɔ si ŋu ku
le la be wòawɔe o. Ènya nusianu. Ke meɖe kuku na Wò, Mawu lɔlɔã,
bena womagase egɔme baɖa o. Ke boŋ, na be amewo nazɔ, ɖe Nya
la ƒe Kekeli nu.
272 Eye, Fofo Mawu, nyemenya amekae nye Ametiatia o; Wòe nyae.
Nyemenya ɣekaɣie anye Wò Vava o. Ke ɖeko menya bena Ègblɔ be ne
nusia va me la, aʋatsotɔ siawo, amesiaminawo; menye le esi wodze
gɔme teti la o.

Mose zi kpi kpoo kpɔ wo, elabena magate ŋu awɔ naneke le eŋuti
o. Nusi Ègblɔ la ko wòate agblɔ. Ègblɔ nɛ be nèyɔ togbatowo; ale wòyɔ
wo. Ègblɔ nɛ be netrɔ tsi zu ʋu; eye woawo hã wowɔe. Ɖeko Mose le
afɔ ɖem, Nya ɖe Nya dzi, ɖe alesi Nègblɔ nɛ la nu, ke ale la Wòe nye
Amesi na be amewo ƒe aɖaʋadzedze la dze ƒã.
273 Azɔ, Fofo, Ènye Mawu, tsyo. Nya ɖeka ma kee gblɔ bena nusia
lava me le ŋkeke mamleawo me. Ame ɖianukware geɖewo, abe alesi
míegblɔ nyitsɔ Kwasiɖagbe si va yi ene, wotsɔ woƒe asiwo ɖo Aɖaka
si le tasiaɖam yeye dzi la ŋuti, ke esi menye Lewiviwo ƒe abɔta o ta
la, wodzea nyi heku, “woku ɖe nuvɔ̃ kple dzidada me,” eye wole nya
ʋliʋli dzi tsitre ɖe woa ŋutɔwo ƒe dzitsinya ŋuti.
274 Osɔfo geɖewo bɔbɔ nɔ anyi hesrɔ̃ nu, xlẽ Nya ma, eye wotrɔ
axa bubu kaba; ale be woasi le mokaka na wo la nu, le esi amea
nya be yeabu yeƒe ɖoƒe le hadome, le yeƒe hame me, kple le yeƒe
kɔmãhatsɔŋkɔ la gbɔ ta. Mawu kpe ɖe mía ŋu be míagawɔ nenema
gbeɖe o!

275 Klɔ míaƒe dziwo ŋu, Aƒetɔ, tso xexeame ƒe ŋunyɔ̃ ɖesiaɖe gbɔ.
Aƒetɔ, mele tsitre le gbesɔsɔ me na ŋutikɔklɔ sia, hame sia hã kple
toɖolawo katã, kple amesiame si anya ɖo to nyaƒoka sia ko. Mele
tsitre, Aƒetɔ, hele ŋutikɔklɔ biam. Aƒetɔ, kplɔm yi Zemela ƒe me ne
nàgbãm, trɔ mèm subɔlae ɖe alesi Nedi la nu.

Elabena, Aƒetɔ Yesu, “ame nuyi makɔmakɔtɔ menye,” abe alesi
Yesaya do ɣli gblɔ bena, “mele dukɔ nuyi makɔmakɔ tɔwo dome; ke
baba nam, elabena mekpɔ Mawu ƒe ɖeɖefia woɖe ɖe go,” abe alesi
Yesaya kpɔ Mawudɔla la le Gbedoxɔ me. Mekpɔ nuwuwuɣi la, Aƒetɔ,
eye baba na nye kple nye ƒome la; baba na nye kple nye dukɔ la.
Oo Mawu Mavɔ, kpɔ nublanui na mí. Meɖe kuku ɖe ɖokuinye kple
tɔnyewo ta. Megana be míatsrɔ̃ kpakple amesiwo mexɔ se la o, ke
boŋ na be míatsi agbe kple xɔsetɔwo.
276 Kɔmahatsɔŋkɔ ɖesiaɖe, Aƒetɔ, ŋutsu alo nyɔnu ɖesiaɖe…
Nyemate ŋu abia Wò be nayra kɔmãhatsɔŋkɔ o, le esime menya bena
Ètsi tre ɖe eŋu la ta. Gake ɖeko mate ŋu agblɔ bena, Aƒetɔ, nenye
be alẽ aɖewo le Asiwò le wo dome siwo nye Tɔwò la, na be woase
nyaƒoka sia dzro. Na be woase Esia, Aƒetɔ, eye woase Egɔme kple
nugɔmesese si Wò nàna wo la, eye na be woado go le wo dome axɔ
Wò. Mègana be egbe ƒe ŋkuagbã kple kɔnuwo naflu wo o. Mègana be
woadi be yewoaɖu nane si…alo esi nye nu kuku le ŋkeke bubu me
o. Na be woatsɔ Nya la.

Mɔ ma dzie Farisitɔwo klã Wò, Aƒetɔ la ɖe ati ŋu le. Wonɔ Mose
ƒe ŋkekea ƒe nu kuku ɖum, hedze agbagba se vivi le eme; evɔ Nèna
kpɔɖeŋu la, le mana si dzana zã sia zã, le gbedzi la ŋu, nusi fia
agbenɔɣi ɖesiaɖe. Afimae woda ƒu le. Esia na be aɖi sí wo. Ewu wo,
esi woɖu nuɖuɖu ma si gblẽ la.

Ke, le gbɔgbɔme la, egale nu ma ke wɔm egbe; ewu wo, le
gbɔgbɔme, kple kɔmãhatsɔŋkɔ.

Kpe ɖe mía ŋu, Mawu lɔlɔã. Ye katã le Asiwò me azɔ. Le Yesu
Kristo ƒe Ŋkɔ me.
277 Esime míaƒe tawo le to la, míanɔ esia dzim esime mianɔ míaƒe
nyametsotso la wɔm. Ɖe na yi le mɔ la katã dzia?

Mese Ɖela ƒe a-…(ke Eyae nye Nya la)…-yɔgbe,
mese ɖe…

“Oo, metsa tsaglãla eteƒe didi, gake, le nyateƒe me la, mese
Wògblɔ fifi laa be, ‘Miva Gbɔnye, mi amesiwo katã le asi tsam blukɔ
me.’ Mise, ‘Tsɔ wò atitsoga, dze Yonyeme gbawotsogbe.’ ‘Ɛ̃ ɖe, ne
mezɔ ku ƒe vɔvɔl̃i ƒe bali me hã, nyemavɔ̃ dzɔgbevɔẽa ɖeke o; heyi
lãnyiƒe damawo, kple gbɔɖeme ƒe tɔwo nu.’”

afisi wòkplɔ toe la…

“Aƒetɔ, mekpɔ trinita tɔwo ƒe aɖaʋadzedze la. Mekpɔ alesi xexea
katã ƒo ɖe eme; gbe vɔw̃o le miemiem le afisiafi. Gake afisi Nèkplɔm
toe azɔ la, Aƒetɔ, manɔ abe amemawo le Dɔwɔwɔwo ta 19 me ene.
‘Esi wose Esia la, wogbugbɔ nyrɔ̃ wo le Yesu Kristo ƒe Ŋkɔ dzi.’”

…yonyeme, (“Mezɔ ɖe sinu le mɔa ŋu xoxo, Aƒetɔ,
vaseɖe esi mexɔ Wò.”)

Azɔ mayi Kplii le mɔa katã dzi.
[Nɔviŋutsu Branham to ha la dzidzi le gbe me be Fisi Nekplɔm

Toe La—Tala.]
278 Lɔlɔt̃ɔ Mawu, meka ɖe dzi bena esia tso nye dzi me. Meka ɖe dzi
be etso ame ɖesiaɖe si le ha sia dzim fifi laa la ƒe dzi me, ɖewomahĩ
ame geɖe alesinu ase nyaƒoka la, amesiwo mele afisia o alo mele
nya la sem fifi laa o. Na be wòanye míaƒe lɔlɔñu dzro, Aƒetɔ, meka
eŋutife la o. Ègblɔ be, “Abe ŋutsua ɖe si do go yina be yeakpe kple
aʋakɔ bubu la ene, si enye asrafo, alo fia; gbã la, anɔ anyi abu akɔnta
ne ɖe wòate ŋu awɔe, ne ate ŋu agbe nu le xexeame nuwo gbɔa? Ɖe
nàte ŋu agbe nu le egbɔ, aɖo Mawu ƒe Nya si woŋlɔ ɖi la ƒe aʋakɔ
mea, aɖe afɔ kple Eƒe asrafowoa, adzo yi yame kple Eƒe hɔw̃oa?” Na
wòava me dzro, Aƒetɔ, le Yesu Ŋkɔ me.
279 Míexɔe sea? Ɖe mialɔ̃ axɔea? Esɔ gbe. Míagakpe le afisia ake, le
fiẽ me, ne Aƒetɔ la lɔ.̃ Ɖe miexɔ Esia dzi se be enye Nyateƒea? [Ƒuƒoƒea
gblɔ be, “Amen.”—Tala.] Ɖe esia me mekɔ ŋutɔ oa? [“Amen.”]

Heyi kple Yesu Ŋkɔ la,
Vi dahe kple blanuitɔ;
Àna dzidzɔ akɔfafa wò,
Heyi kplii le a-…

Azɔ, na asi amea ɖe le axawò dzi azɔ.
Ŋkɔ xɔasi, Ŋkɔ vivi!
Dziƒotɔwo, Dziƒotɔwo, ƒe Dzidzɔ;
Ŋkɔ Xɔasi, Ŋkɔ vivi!
Amewo ƒe Mɔkpɔkpɔ.
Ne woyɔ Yesu Ŋkɔ la,
Míadze klo ade ta gu Nɛ,
Aɖoe fiawo dzi Fia le Dzi…(Ekema Mawu, wònye)
Ne agbe mɔzɔzɔa wu nu.
Ŋkɔ Xɔasi, Ŋkɔ xɔasi, Ŋkɔ vivi! Ŋkɔ vivi!
Dziƒotɔwo ƒe Dzidzɔ;
Ŋkɔ Xɔasi, Ŋkɔ vivi!
Amewo ƒe Mɔkpɔkpɔ.

280 Mesusu be osɔfosowo katã woɖe wo ɖokuiwo fia ŋdi sia, be
woadze si wo.

Ne ame le nane biam, hedo gbe ɖa kwasiɖa ɖeka blibo ɖe eta,
eye èkpɔ Ŋɔŋlɔ siawo, wotsi tre ɖe ŋkuwò me tututu la. “Ekema
baba nam,” nenema Paulo gblɔ, “ne nyemegblɔ Nyanyui la o.” Le
eƒe mɔzɔzɔ la ƒe nuwuwu la, egblɔ bena, “Nyemegbe Mawu ƒe
Aɖaŋuɖoɖo la katã gbɔgblɔ fia mi abe alesi Mexɔe la ene o.”
281 Meŋlɔa nusia be ɣeaɖewoɣi be made dzesi nanewo, ne mele
amewo ɖem fia, kple ɖeviwo ŋuti kɔkɔ me.

Billy gblɔ, nyitsɔ aɖe bena, ŋutsua ɖe va, hegblɔ bena, “Ele ƒe eve
nye esi mele teƒe sia vam, be woakɔ vinye vidzĩ la ŋu.”

Billy gblɔ nɛ be, “Megaɖe susu baɖa tso esia ŋu o. Nye ŋutɔ medzi
vi, si xɔ ƒe ɖeka; gake womekɔ eŋuti kpɔ, haɖe o. Ekema ɖeko malala
vaseɖe esi eya ŋutɔ natsi ate ŋu azɔ va afisia, mesusui nenema.”
282 Ekema èkpɔa, nɔviŋutsu, kple nɔvinyɔnu, bena menye—menye
ɖe, mikpɔea, me…Nu ɖekae nye bena, ele be míakɔ mía viwo ŋuti.

Ele be míanyrɔ̃ amesiame. Tsiʋe la li; tsi le eme le afii. Ne
womenyrɔ̃ wo o la, nukae xe mɔ na wo? Tsie nye esi. Va fifi laa.
Megalala zã nado ɖewò o; va fifi laa. Amea ɖe le tsi tre ɖe afima si
lanyrɔ̃ amesiame si trɔ le eƒe dzime hewɔ emeʋuʋu la. Ne wonyrɔ̃ wo
zi wuieve la, woaganyrɔ̃ wo le Yesu Kristo ƒe Ŋkɔ dzi hena wò nuvɔw̃o
ƒe keke. Mikpɔea? Numae míenye.
283 Gakea, mikpɔea, Gbedeasi la le nye dzi dzi. Ele be maɖe Esia ɖe
go. Taɖodzinu ɖeka hɔ̃ sia koe le asinye, meka nusi srɔñye gblɔ o,
vinyewo gblɔ o, nye kplɔla gblɔ o, alo nye nuka kee gblɔ o la. Nye
Aƒetɔe Wònye. Ele be maɖe Ema gblɔ. Eyakoe nye taɖodzinu ɖeka hɔ̃
si le asinye.
284 Ke azɔ, zi geɖee la, meŋlɔa esia be bena made dzesi osɔfowo.
Mesusu be ɖewomahĩ…mía nɔviŋutsu, Nɔviŋutsu Neville, si enye
ame vevi la. Nɔviŋutsu bubuwo le afisia hã, enye dzidzɔ na mí be
míakpɔ mi.
285 Menye ɖe míele nya hem ɖe mia ŋu, nɔviŋutsu, ko be míato vovo
ta o. Ɖewo ame geɖewo le mia dome afisia anye mawunyagblɔla
trinitatɔwo mahĩ. Míedi be míado dziku ɖe mia ŋu o. Míelɔ̃ mi. Ne
mele nenema o la, ne nyemexɔ edzi se nenema o la, ke nyemadzo
le gbedoxɔ sia me o vaseɖe esi mayi ɖe klo dzi agblɔ bena, “Mawu,
ɖɔm ɖo.”

Nyemedi be dada kple ɖokuitɔdidi ƒe gbɔgbɔ ma, natsaka kple
tɔnye o. Medi be nye gbɔgbɔ me nadzaa akɔ keŋ, kple nɔvilɔlɔ,̃ be
wòanɔ kɔkɔe kple Gbɔgbɔ Kɔkɔe. Azɔ, ne amea ɖe wɔ nu gbegblẽa

ɖe ɖe ŋunye la, esɔ gbe. Ke togbɔ be dzena le asinye be maɖoe eteƒe
na wo hã, nyemele numa dim le nye agbe me o. O, me—medi be lɔlɔ̃
nanɔ asinye. Medi be masɔ gbe aɖɔe ɖo kple lɔlɔ,̃ kple lɔlɔ̃ ma si aɖo
nya ŋu le afima blibotɔe.
286 Nyemele egblɔm be mato vovo ta o. Metodistetɔ, Baptistetɔ,
Katolikotɔ, Presbiteriantɔ, ame ɖesiaɖe si ènye la, nyemele nya sia
gblɔm be mato vovo ta o, alo mada gbe mi o. Ne mewɔe la, ke manye
ayemenuwɔla eye edze be mayi vɔsamlekpui gbɔ le afimɛ, be mado
gbe ɖa na Mawu vaseɖe esi maxɔ ŋuɖoɖo.

Gake esi mele egblɔm la, lɔlɔ̃ metsɔ le egblɔm, eye mekpɔ afisi
mieɖo ta. Azɔ, nyemele esia gblɔm le ɖokuinye si o, eye magblɔ be
ɖe mele edam kpɔ o. ALE AƑETƆ GBLƆ ESI metsɔ na mi. Esiae nye
Nyateƒe la. Eye melɔã mi le nusiawo ta. Mawu nayra mi.
287 Azɔ Esi míaganɔ ha sia ƒe kpukpui bubu dzim la, mina, hafi
míadzo. Míedi tso mia si be mianɔ afisia le zã sia me, ne miate ŋui.
Ne miate ŋui o la, Mawu nanɔ kpli mi vaseɖe si miagakpe. Miele gbe
dom ɖa be Mawu na—nayra mi ahatsɔ Eƒe anyigba ƒe nyuitɔ la ana
mi, mikpɔea.

Heyi kple Yesu… 

